УИХ-ЫН 2009 ОНЫ ЭЭЛЖИТ БУС ЧУУЛГАНЫ

  2009 ОНЫ 02 ДУГААР САРЫН 13-НЫ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1

	2.
	Гар тэмдэглэл
	2-6

	3.
	Соронзон бичлэг:

 -Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төсөл (хэлэлцэх эсэхийн үргэлжлэл), Төсвийн болон Эдийн засгийн байнгын хорооноос гаргасан санал, дүгнэлт
-Мэргэжлийн боловсрол, сургалтын тухай хуулийн шинэчилсэн найруулгын төсөл, холбогдох хуулиудад нэмэлт, өөрчлөлтт оруулах тухай хуулийн төслүүдийг эцсийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооны танилцуулга
	7-66

66-72

 

	4.
	Саналын томъёолол  
	73-85 


Монгол Улсын Их Хурлын 2009 оны ээлжит бус чуулганы 2009 оны 02 дугаар сарын 13-ны өдөр (Баасан гараг)-ийн нэгдсэн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 62 гишүүн ирж, 82.6 хувийн ирцтэй байв. Үүнд:


Чөлөөтэй: Су.Батболд, Л.Болд, Р.Буд, Д.Ганхуяг, Л.Гүндалай, Ц.Дашдорж, Д.Дондог, Г.Занданшатар, С.Ламбаа, С.Оюун, Ц.Цэнгэл, Б.Чойжилсүрэн, Ө.Энхтүвшин. 


Өвчтэй:  Ц.Батбаяр.


Хоцорсон:  Н.Алтанхуяг-0.15, Р.Амаржаргал-0.15, Д.Арвин-0.30, Б.Батбаяр-0.20, Н.Батбаяр-0.50, Сү.Батболд-0.50, Э.Бат-Үүл-1.20, С.Баярцогт-0.20, С.Бямбацогт-1.20, Л.Гантөмөр-1.00, Р.Гончигдорж-0.35, Д.Зоригт-1.50, Д.Одбаяр-0.50, Д.Одхүү-0.20, Д.Очирбат-0.20, Ш.Сайхансамбуу-1.20, Х.Тэмүүжин-0.40, О.Чулуунбат-1.40, Д.Энхбат-0.20.


Нэг. Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төсөл (хэлэлцэх эсэхийн үргэлжлэл)


Хэлэлцэж буй асуудалтай холбогдуулан Монгол Улсын Ерөнхий сайд С.Баяр, Монгол Улсын  сайд, Засгийн газрын Хэрэг эрхлэх газрын дарга Б.Долгор,  Ерөнхий сайдын зөвлөх Н.Энхбаяр, Боловсрол, соёл, шинжлэх ухааны сайд Ё.Отгонбаяр, Нийгмийн хамгаалал, хөдөлмөрийн сайд Т.Ганди, Хүнс, хөдөө аж ахуй, хөнгөн үйлдвэрийн сайд Т.Бадамжунай, Монголбанкны ерөнхийлөгч Л.Пүрэвдорж, тэргүүн дэд ерөнхийлөгч Б.Энххуяг, дэд ерөнхийлөгч, Д.Энхжаргал,  УИХ-ын Тамгын газрын зөвлөх Н.Мөнхзэсэм, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлтэй холбогдсон асуулт, хариулт үргэлжилж, УИХ-ын гишүүн З.Энхболд, Д.Дэмбэрэл, Ц.Элбэгдорж, Ц.Баярсайхан, Д.Балдан-Очир, Р.Раш, Д.Одхүү, Р.Гончигдорж, Д.Загджав, Ш.Сайхансамбуу, Д.Дамба-Очир, Н.Батбаяр, Ж.Энхбаяр нарын асуусан асуултад Монгол Улсын Ерөнхий сайд С.Баяр, ажлын хэсгээс С.Баярцогт, Б.Долгор, Т.Ганди, Т.Бадамжунай, Л.Отгонбаяр, Б.Энххуяг, Д.Энхжаргал нар хариулж, тайлбар хийв.


Хэлэлцэх эсэх асуудалтай холбогдуулан УИХ-ын гишүүн Ц.Баярсайхан, Д.Балдан-Очир, Р.Раш, Д.Одхүү, Р.Гончигдорж, Ш.Сайхансамбуу, Д.Загджав, Д.Дамба-Очир, Ж.Энхбаяр нар санал хэлэв. 


Өглөөний хуралдаан 13 цаг 20 минутад завсарлав.

Үдээс хойшхи нэгдсэн хуралдаан 15 цаг 35 минутад эхэлж, ирвэл зохих 75  гишүүнээс 52 гишүүн ирж, 69.3 хувийн ирцтэй байв. Үүнд: 

Чөлөөтэй: Н.Алтанхуяг, Д.Балдан-Очир, Су.Батболд, Л.Болд, Л.Гансүх, Д.Ганхуяг, Л.Гүндалай, Д.Дондог, С.Ламбаа, Ц.Нямдорж, С.Оюун, Д.Тэрбишдагва, Д.Хаянхярваа, Ж.Энхбаяр, Н.Энхболд, Ө.Энхтүвшин.

Өвчтэй: Ц.Батбаяр.

Тасалсан: Л.Гантөмөр, Д.Дамба-Очир, Д.Загджав, Ш.Сайхансамбуу.

Хоцорсон: П.Алтангэрэл-0.30, Р.Буд-0.30, Н.Ганбямба-0.20, Д.Оюунхорол-0.30, Ц.Сэдванчиг-0.20, О.Чулуунбат-0.20.

 Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төсөл (хэлэлцэх эсэхийн үргэлжлэл)


Хэлэлцэж буй асуудалтай холбогдуулан  Монгол Улсын Ерөнхий сайд С.Баяр, Монгол Улсын  сайд, Засгийн газрын Хэрэг эрхлэх газрын дарга Б.Долгор,  Ерөнхий сайдын зөвлөх Н.Энхбаяр, Боловсрол, соёл, шинжлэх ухааны сайд Ё.Отгонбаяр, Нийгмийн хамгаалал, хөдөлмөрийн сайд Т.Ганди, Хүнс, хөдөө аж ахуй, хөнгөн үйлдвэрийн сайд Т.Бадамжунай, Монголбанкны ерөнхийлөгч Л.Пүрэвдорж, тэргүүн дэд ерөнхийлөгч Б.Энххуяг, дэд ерөнхийлөгч, Д.Энхжаргал, Сангийн яамны газрын орлогч дарга Г.Батхүрэл, УИХ-ын Тамгын газрын зөвлөх Н.Мөнхзэсэм, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.


Тогтоолын төслийг хэлэлцэх эсэх асуудлын талаархи Эдийн засгийн болон Төсвийн байнгын хороодын хамтарсан санал, дүгнэлтийг УИХ-ын гишүүн Ц.Даваасүрэн танилцуулав.


УИХ дахь МАХН-ын бүлгийн санал, дүгнэлтийг Төсвийн болон Эдийн засгийн байнгын хороодод шилжүүлж байгааг УИХ-ын гишүүн Д.Лүндээжанцан мэдэгдэв.


Байнгын хороодын санал дүгнэлттэй холбогдуулан УИХ-ын гишүүн Б.Бат-Эрдэнэ, Б.Батбаяр, Д.Дондог, Ч.Улаан нарын асуусан асуултад УИХ-ын гишүүн Ч.Хүрэлбаатар, Ц.Баярсайхан нар хариулж, тайлбар хийв.


УИХ-ын гишүүн Х.Жекей, Ц.Элбэгдорж, Р.Гончигдорж, Р.Амаржаргал, Д.Энхбат, Г.Баярсайхан нар санал хэлэв.


Д.Дэмбэрэл: -Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төслийг хэлэлцье гэсэн саналыг дэмжье.


Зөвшөөрсөн 

49


Татгалзсан 


  5


Бүгд



54


90.7 хувийн саналаар дэмжигдлээ.


Тогтоолын төслийг анхны хэлэлцүүлэгт бэлтгүүлэхээр Эдийн засгийн болон Төсвийн байнгын хороодод шилжүүлэв.


Уг асуудлыг 16 цаг 45 минутад хэлэлцэж дуусав.


Хоёр. Мэргэжлийн боловсрол, сургалтын тухай хуулийн шинэчилсэн найруулгын төсөл, холбогдох хуулиудад нэмэлт, өөрчлөлт оруулах тухай хуулийн төсөл (эцсийн хэлэлцүүлэг)


Хэлэлцэж буй асуудалтай холбогдуулан Боловсрол, соёл, шинжлэх ухааны сайд Ё.Отгонбаяр, тус яамны Мэргэжлийн боловсролын газрын дарга Р.Бат-Эрдэнэ, Мэргэжлийн боловсрол сургалтын мэргэжил-арга зүйн төвийн захирал С.Цээпил, Нийгмийн хамгаалал, хөдөлмөрийн сайд Т.Ганди, тус яамны Бодлогын хэрэгжилтийг зохицуулах газрын дарга Т.Энхтуяа, Мянганы сорилтын сангийн Мэргэжлийн боловсрол, сургалтын төслийн захирал Ж.Сүхбаатар, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Байнгын хороодын ажлын албаны дарга Д.Одсүрэн, зөвлөх Н.Тунгалаг, Д.Энхбат, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа, референт Я.Оюунбилэг нарын бүрэлдэхүүнтэй ажлын хэсэг байлцав.


Хуулийн төслийг эцсийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан танилцуулгыг УИХ-ын гишүүн Ц.Даваасүрэн танилцуулав.


Байнгын хорооны танилцуулгатай  холбогдуулан УИХ-ын гишүүдээс асуулт, санал гараагүй болно.


 Мэргэжлийн боловсрол, сургалтын тухай хуулийн төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Нийгмийн бодлого, боловсрол, соёл, шинжлэх

ухааны байнгын хороо дэмжсэн санал.


Д.Дэмбэрэл: -1.Төслийн 7 дугаар зүйлийн 7.4-ийг “Мэргэжлийн боловсрол, сургалтын Үндэсний зөвлөлийн бүрэлдэхүүнийг энэ хуулийн 7.5-д заасан байгууллагын саналыг үндэслэн Засгийн газар батална. Үндэсний зөвлөл ажлаа Засгийн газарт тайлагнана. Үндэсний зөвлөлийн дүрмийг Засгийн газар батална” гэж өөрчлөн найруулах гэсэн саналыг дэмжье.


Зөвшөөрсөн


47


Татгалзсан


  5


Бүгд



52


90.4 хувийн саналаар дэмжигдлээ.


2.Төслийн 9 дүгээр зүйлийн 9.1-ийн “Агентлагийн даргыг хөдөлмөрийн болон боловсролын асуудал эрхэлсэн Засгийн газрын гишүүдийн саналыг үндэслэн Засгийн газар томилж, чөлөөлнө” гэснийг “Даргыг нь Засгийн газрын тухай хуулийн 183 дугаар зүйлд заасны дагуу томилж, чөлөөлнө” гэж өөрчлөх гэсэн саналыг дэмжье.


Зөвшөөрсөн


43


Татгалзсан


  7


Бүгд



50


86.0 хувийн саналаар дэмжигдлээ.


3.Төслийн 23 дугаар зүйлээс “ажилгүйдлийн даатгалын шимтгэлийн орлогоос хуулийн дагуу зарцуулах хөрөнгө” гэсэн 23.1.3 дахь заалтыг хасах гэсэн саналыг дэмжье.


Зөвшөөрсөн


45


Татгалзсан


  3


Бүгд



48


93.8 хувийн саналаар дэмжигдлээ.


4.Төслийн 24 дүгээр зүйлийн 24.1.2-ын “санхүүжилт” гэсний дараа “тэтгэлэг” гэсэн үг нэмэх гэсэн саналыг дэмжье.


Зөвшөөрсөн


43


Татгалзсан


  5


Бүгд



48


89.6 хувийн саналаар дэмжигдлээ.


Мэргэжлийн боловсрол, сургалтын тухай хуулийн шинэчилсэн найруулгын төсөл, холбогдох хуулиудад нэмэлт, өөрчлөлт оруулах тухай хуулийн төслийг бүхэлд нь баталъя.


Зөвшөөрсөн


45


Татгалзсан


  2


Бүгд



47


95.7 хувийн саналаар хууль батлагдлаа.


Д.Дэмбэрэл: Мэргэжлийн боловсрол, сургалтын тухай хуулийн шинэчилсэн найруулгын төсөл, холбогдох хуулиудад нэмэлт, өөрчлөлт оруулах тухай хуулийн төслийн дагалдаж гарах хуулиудын төслийг баталъя.

1.Боловсролын тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн


46


Татгалзсан


  3


Бүгд



49


93.9 хувийн саналаар хууль батлагдлаа.


2.Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн


41


Татгалзсан


  6


Бүгд



47


87.2 хувийн саналаар хууль батлагдлаа. 

 
3.Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн


43


Татгалзсан


  4


Бүгд



47


91.5 хувийн саналаар хууль батлагдлаа.


4.Хууль хүчингүй болсонд тооцох тухай хуулийн төслийг баталъя.


Зөвшөөрсөн


41


Татгалзсан


  6


Бүгд



47


87.2 хувийн саналаар хууль батлагдлаа.


5.Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг баталъя.


Зөвшөөрсөн


42


Татгалзсан


  5


Бүгд



47


89.4 хувийн саналаар хууль батлагдлаа.


6.Эдгээр хуулиудыг батлагдсан өдрөөс эхлэн дагаж мөрдөнө гэсэн саналыг дэмжье.


Зөвшөөрсөн


41


Татгалзсан


  5


Бүгд



46


89.1 хувийн саналаар дэмжигдлээ.

Дээрх заалттай холбогдуулан УИХ-ын гишүүн Н.Батбаярын асуусан асуултад  ажлын хэсгээс С.Магнайсүрэн хариулж, тайлбар хийв.


7.Хуулийн төсөл буцаах тухай хуулийн төслийг баталъя.


Зөвшөөрсөн


43


Татгалзсан


  6


Бүгд



49


87.8 хувийн саналаар хууль батлагдлаа.


Дээрх заалттай холбогдуулан УИХ-ын гишүүн Ц.Даваасүрэн, Р.Гончигдорж нар санал хэлж, ажлын хэсгээс Ё.Отгонбаяр, Т.Энхтуяа нар тайлбар хийв.

Хуралдаан 17 цаг 05 минутад өндөрлөв.

11.30-11.35 цагт УИХ-ын гишүүн Н.Батбаяр, Р.Гончигдорж нарын урилгаар Архангай аймгийн Эрдэнэмандал сумын Иргэдийн төлөөлөгчдийн хурлын тэргүүлэгч гишүүд, 16.35-16.40 цагт аймаг, нийслэл, дүүргүүдийн ахмадын хороодын дарга нарын төлөөлөгчид УИХ-ын чуулганы нэгдсэн хуралдааны үйл ажиллагаатай танилцав. (Нэрсийг хавсаргав)


Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ Д.ЭНЭБИШ


                               МОНГОЛ УЛСЫН ИХ ХУРЛЫН ЭЭЛЖИТ БУС ЧУУЛГАНЫ

 2009 ОНЫ 02 ДУГААР САРЫН 13-НЫ ӨДӨР (БААСАН ГАРАГ)-

ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 20 минутад эхлэв.

Д.Дэмбэрэл:  -Та бүхний энэ өдрийн амар амгаланг айлтгая. Улсын Их Хурлын ээлжит бус чуулганы 2 дугаар сарын  13 –ны өдрийн хуралдаан нээгдэхэд бэлэн боллоо. Ирц 53.3 хувьтай байна. Ингээд өнөөдрийн хуралдааны ажиллагааг нээснийг мэдэгдье.


Хуралдаанаар бид нар Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төслийг хэлэлцэж байгаа. Үргэлжлүүлэн хэлэлцье. Гишүүд асуулт, хариултыг үргэлжлүүлэн тавина.  


Засгийн газрын гишүүд, Сангийн сайд, манай хуралдаан зохион байгуулж байгаа нөхдүүд Засгийн газрын гишүүдийг уръя. Ер нь бүх сайдууд оролцох ёстой. Ерөнхий сайд ирсэн байж байна.


Монголбанкны Ерөнхийлөгч, Тэргүүн дэд ерөнхийлөгч ирсэн байна, сайдуудаас зарим сайдууд ирээгүй байна. 


Хуралдаан зохион байгуулж байгаа ажилтнууд, сайд, дарга нарт хэлж наашаа уръя. Чуулган хүлээж байна.  Шадар сайдууд, Төв аймгийн гишүүд өнөөдөр Ерөнхийлөгчтэй хамт ажиллаж байгаа би ойлгож байна. 


Чуулганы хуралдаан нээсэн байна. Одоо сайдууд орж ирэхийг л хүлээж байна.


Батболд, Гадаад харилцааны сайд ирмээр байна.  Болд сайд гадаадад яваа юм байна. Ламбаа сайд гадаадад явна. Зоригт сайд өнөөдөр жаахан ажилтай байгаад байгаа байх, дэд сайдуудаас нь байвал зүгээр шүү, Долгор сайд хэлээрэй. Улаан гишүүн картаа хийе.  Шадар сайд Энхболд ирмээр байна.  Энхболд сайд чинь Ерөнхийлөгчтэй хамт явж байгаа юм байна. Бусад гишүүд ч гэсэн асуулт хариулт явж байна гэж заавал өрөөндөө байх алба байхгүй, энд ирж гишүүдийнхээ үгийг нь биечлэн сонсох нь зүйтэй юм.  Сангийн сайд ороод ирэг. З.Энхболд асуултыг эхэлж тавина. Сангийн сайд яачихав аа? Бид нар Сангийн сайдыг хүлээгээд байна шүү дээ, ирж байна уу?  З.Энхболд гишүүн асуултаа асууя.


З.Энхболд: -Баярцогт сайдыг ороод ирэхээр асуух гээд байна. 


Д.Дэмбэрэл: -Өчигдөр их ядарсан байх л даа, олон хүний асуултанд. Өнөөдөр жаахан хоцорлоо шүү. З.Энхболд гишүүн асуултаа асууя.


З.Энхболд: -Монголбанкны Ерөнхийлөгч, Сангийн сайд хоёрт асуулт байна. Мөнгө байршуулдаг тогтоол гарахын өмнө манай тойргийн сонгогч жижиг бизнес эрхлэгчдээс банкууд хэзээ зээл өгөх вэ гэхээр, одоо мөнгө байршуулаад л өгнө гэж би ярьсан. Би худлаа ярьсан болчихоод байна л даа. Тэр тогтоол гарснаас хойш сар болж байна.  Банкнуудын зээл сэргэдэггүй. Энэ юу болсон бэ гэдгийг, цаашид банкны зээл дахин олгож эхлэх нь юунаас хамаарч байгааг товчхон мэдмээр байна.


Хоёрдугаарт, Валютын ханш болохоо байлаа. Огцом огцом нэмэгдээд. Баярцогт сайдын тайлбарласнаар бол байгалийн баялагтай улсууд валютаа девюльваци хийх замыг  сонгож авсан юм шиг байгаа юм. Гэтэл тэр улсуудын нөхцөл, манай нөхцөл хоёр их өөр л дөө. Олон баялагт тулгуурласан, дэд бүтэц сайтай, зах зээл рүү юмаа хурдан гаргаж чаддаг. Манайд алт, зэснээс өөр юм байхгүй, дэд бүтэц байхгүй. Нүүрс байлаа ч гэсэн зах зээл рүү гарч чадахгүй. Энэ дагаж дуурайгаад байгаа дүгнэлтүүд маань хэр зөв вэ? гэдэг хоёрдугаар асуулт байна.


Энэ хямралын сайн талыг нь бид олж харах хэрэгтэй юм шиг байна. Хямралгүй зэсийн үнэ, түүхий эдийн үнэ өндөр байхад энэ бүтцийн өөрчлөлт хийж олон жил тогтвортой амьдрах юмаа боддоггүй, хаячихдаг. Болоод байгаа юм шиг санагдаад яваад байдаг. Нэг өдөр үнэ буурдаг. Олон жил ярьсан төсвийн зарлагын реформ, олон жил ярьсан нэг, хоёр түүхий эдээс хамаарах бус, олон экспортыг хөгжүүлэх энэ юмнуудаа хийж эхлэх цаг нь болжээ. Одоо үүнийгээ хиймээр байна. Орж ирсэн төлөвлөгөө тэр рүү чиглэсэн  юм бол алга байна. Төлөвлөгөөндөө хэлэлцэх явцад тодорхой болгох олон юмнуудыг тодорхой болгох саналтай байна. Дараа нь санал хэлэх бололцоогүй учраас асуулттайгаа цуг хэлж байгааг хэлье.


Валютын ханшин дээр бодлогоор девюльваци хийхийн хажуугаар Монголбанкны удирдлагууд дотроос ханш зарж ашиг олдог хэсэг улсууд байгаад байх шиг байна. Шинэ Ерөнхийлөгч мэдэж байгаа юм уу? үгүй юу? Таниас бусад нь хуучин баг чинь яваад л байх юм. Энэ огцом огцом өөрчилж байгаа ханшны учрыг олох талаар Их Хурлаас шалгалт хиймээр юм шиг байна.  Монголд  13 банк байдаг. Гуравхан банкинд хямдхан үнэтэй валютаа өгдөг. Тэгээд Монголбанкинд хямдхан үнэтэй байдаг, зах дээр гарахаараа үнэтэй болдог энэ барааг  яагаад заавал З банкинд сонгож өгдөг юм бэ? энэ бодлого чинь хэр зөв юм бэ? Пүрэвдорж Ерөнхийлөгч өө.  Тэгээд энэ валют хариуцдаг дэд ерөнхийлөгчөө бас байлгамаар байх юм.  Би өөрөөс чинь биш тэр нөхрөөс асуух гэсэн юм л даа.


Гуравдугаарт, нэг буруу хандлага сүүлийн 2-З сар явчихлаа. Улс бүхнийг шийдэж чадна, хувийн хэвшил ер нь юу юм бэ гэдэг. Хувийн хэвшлийн шийдэж чадах юм руу улс ормооргүй байгаа юм. Шийдэж чаддаггүй дэд бүтэц, засмал зам, төмөр зам, орон сууцны доорх халуун, хүйтэн усны сүлжээ ийм юмаа л улс хийнэ үү гэхээс биш . . .


Д.Дэмбэрэл: -Нэмээд асууя. Цаг өгье.


З.Энхболд: - . . .гутал үйлдвэрлэхэд, талх үйлдвэрлэхэд, нарийн боов үйлдвэрлэхэд улс ерөөсөө оролцох хэрэггүй шүү дээ. Чөлөөт  зах зээлийн систем дампуурлаа гэж ярьж байгаа бол зөвхөн хөрөнгийн бирж болон санхүүгийн зах зээлтэй холбоотой, моргейжийн зах зээлтэй холбоотой гарч байгаа болохоос биш, өөр юманд асуудал ерөөсөө байхгүй шүү дээ. Нэг юм сонсоод л нөгөөдэхийгээ бүх юманд хамаатуулаад, социализм зөв байж гэдэг энэ үзэл баримтлал Засгийн газрын байр суурь мөн үү Ерөнхий сайд аа. Энэ 9 юман дотор хувийн хэвшлийн хийж чаддаг юманд зарцуулах гэж байгаа мөнгөө танамаар байна. Харин хувийн хэвшил өөрөө шийдэхэд нь улс яаж туслах вэ? тэр хэмжээгээрээ л хамгийн бага оролцоогоороо л зогсмоор байгаа юм. Жишээ нь, Моргейжид зориулж мөнгө оруулж ирнэ гэж байгаа бол Моргейжийнхоо хуулийг гаргах.


Д.Дэмбэрэл: -Баярцогт сайд, дараа нь Пүрэвдорж Монголбанкны ерөнхийлөгч хариулъя, дараа нь Ерөнхий сайд.


С.Баярцогт:  -Би өчигдөр бас гишүүдийн асуултанд хариулахдаа хэлсэн. Монгол Улсын хөгжлийн сангийн мөнгийг арилжааны банкууд дээр байршуулах хууль, үүнтэй холбогдсон Засгийн газрын тогтоол гарсан. Тэгээд  энэ тогтоол, хуулиуд гарахад  Монголбанкны саналыг үндэслэж гэдэг үндэслэлээр гарсан.  Тэгээд асуудлыг Монголбанк Засгийн газарт тавих ёстой. Одоогийн байдлаар 2-3 жижиг банкныханд байршуулах шаардлагагүй гэсэн санал манайд ирсэн. Бусад банкнуудын талаар санал ирээгүй байгаа учраас Засгийн газар энэ асуудлыг авч хэлэлцээгүй байгаа гэдгийг хэлмээр  байна.


Хоёрдугаар асуултын хувьд, Валютын ханштай холбогдуулаад Монголбанк илүү дэлгэрэнгүй хариулах байх. Бодлогын хувьд экспортонд тулгуурладаг улсууд бол ийм бодлого явуулж байгаа нь, импортоо хязгаарлаж, экспортоо дэмжих гэсэн энэ бодлоготой нийцэж байгаа. Манай улсын хувьд ч гэсэн гадаад худалдааны баланс нь  1.1 триллионы алдагдалтай гарч байгаа улсын хувьд бол ийм бодлого баримтлах нь зөв байх гэж бодож байна.


Гуравдугаар асуултын хувьд, энэ 9 асуултын дотор яг хувийн хэвшил дангаараа хийчих тийм асуудал байхгүй ээ. Хөдөө аж ахуйн хувьд ч гэсэн бид нар Атрын  З дугаар аян гэдгээр хөдөө аж ахуйн компаниудыг олон жил бодлогоор дэмжих ёстой энэ зарчим дээрээ л тулгуурлаж байгаа. Хэрвээ одоо хөдөө аж ахуй дээр ямар нэгэн дэмжлэг үзүүлэхгүй бол атрын аж ахуйнууд дахиад суучих ийм аюултай байгаа. Тийм учраас энэ 9 асуудлын хувьд бол хувийн хэвшил дангаараа шийдэж чадах асуудал оруулаагүй. Дан төрийн оролцоо оролцож байж хийх ёстой ийм асуудал байгаа гэдгийг хэлмээр байна. Баярлалаа.


Д.Дэмбэрэл: -Пүрэвдорж

Б.Энххуяг: -Энхболд гишүүний асуултанд хариулъя. Монгол Улсыг хөгжүүлэх сангаас хөрөнгө байршуулах өргөдлийг  6 арилжааны банк Монголбанкинд ирүүлсэн. Тэндээс бид үйл ажиллагааных нь зохистой харьцааны биелэлт ямар байгаа, зээлжүүлэлтийн чанар энэ асуудлуудад нь багцаар нь дүн шинжилгээ хийгээд хоёр банкинд энэ Хөгжлийн сангаас мөнгийг байршуулж болох юм гэсэн дүгнэлтийг ажлын хэсэг дээр гаргасан. Одоо түүнийгээ бид ёсчлоод Сангийн яаманд явуулна.


Би банкны нэрийг Энхболд гишүүн, энд хэлмээргүй байна.  Жишээлэхэд  ХААН банкны хувьд бол хэрэв тухайн эх үүсвэрийг төлж чадахгүй бол давуу эрхийн хувьцаа улсад, төрд ирнэ гэсэн заалт бий шүү дээ. Тэнд ХААН банкны өмчлөгчид дургүйцсэн байр суурьтай байгаа. Жишээлбэл, ХААН банкнаас ийм учраас өргөдөл одоогоор ирээгүй.


Нөгөө нэг хөдөө ажилладаг банкны өргөдөл нь Сангийн яам руу явж байгаа.


Зээлийн хэрэгцээний хувьд нэгдүгээрт, хавраас улирлын чанартай үйл ажлууд эхэлнэ. Эндээ арилжааны банкууд бэлтгэж байгаа, тодорхой хэмжээний мөнгөн хөрөнгийг өөрсөд дээрээ хуримтлуулж байгаа. Хоёрт,  шаардлагатай тохиолдолд тодорхой салбаруудад, жишээлэхэд алт байж болох юм, барилга байж болох юм. Бид өнгөрсөн намар арилжааны банкуудад олгосон  зээлийнхээ практикийг үргэлжлүүлэх ийм бодолтой байгаа, зээлийн хувьд.


Дээр нь энэ оруулж ирэх мөнгөнөөс тодорхой хэмжээний эх үүсвэрийг арилжааны банкуудаар дамжуулан бодит эдийн засагт зээлдүүлэх ийм чиглэлийн ажиллагаа явагдах байхаа.


Л.Пүрэвдорж: -Би хоёр үг нэмье.  Бид нар хөдөө ажилладаг салбаруудтай банкуудтай уулзаж байдал ямар байна вэ? ямар арга хэмжээ авч байна вэ? энэ хавар юу болох нь вэ гэж ярилцаж байгаа. ХААН банк бидэнд их тодорхой мэдээлэл хэлж байгаа нь, нийтдээ 171 малчин өрхөөс  56 мянгад нь зээл олгосон гэж.  Өнгөрсөн онд 94 тэрбумын зээл байршаад жаахан буураад одоо 83 тэрбум болсон байнаа. 1 тэрбум нь чанаргүй зээл байна. Ингээд нөхцөл байдалтай уялдаад зээлийн төлөлт удааширч байгаа учраас  12 дугаар сарын 1-нээс эхлээд бүтцийн өөрчлөлт хийж,  2400 малчны 4.8 тэрбум төгрөгийн зээлийн бүтцийг өөрчилсөн. Энэ нь юу вэ гэхээр хүүгийн хөнгөлөлт үзүүлж байгаа, хугацаагий нь сунгаж байгаа гэж. Ерөнхийдөө байдал ямар байна вэ гэхээр ноолуурын үнэ гайгүй шиг нь  30 мянга орчимд байвал бид ингээд  болмоор байдалтай байна гэж. Ноолуурын үнэ  25 мянгаас доош орчихвол малчдынхаа талаас хүндрэлтэй байна гэсэн зүйлийг ярьж байгаа.


Шуудан банкин дээр ч гэсэн бас саяхан бүх салбарынхаа улсуудыг дуудаад ярьж байгаа юм билээ. Малчид зээл нэхэж байгаа, Шуудан банкны хувьд бас  яах вэ гэдгийг яг энэ өдрүүдэд ярьж байгаа ийм байдалтай байгаа. 


Зээл олгохын тухайд гэвэл  хавар болохоор энэ тэртэй тэргүй улирлын чанартай юманд зээл өгье гэж байгаа. Хамгийн бэрхшээлтэй юм нь Энхболд гишүүн ээ, зээл олгохоор зэрэг эргээд л төгрөгийнхөө ханшин дээр асар их дарамт ирээд байгаа л даа. Одоо хязгаарлаж байгаа юм бол тэр байна. Гол хязгаарлалт. Тэгэхээр бидний хөөцөлдөж байгаа мөнгө нэлээн түргэхэн ороод ирвэл зээл олгох боломж бүрдэх юм гэж хэлмээр байна.


Валюттай холбоотой зүйл дээр таны санааг би ойлгож байгаагаар бол нэлээн чөлөөтэй тавибал яасан юм бэ гэсэн санал хэлж байна. Одоо Орос ч гэдэг юм уу? Австрали ч гэдэг юм уу? тэд чинь ч бас чадалтай улсууд учраас тодорхой түвшинд барьж байх шиг байна. Бид ингээд хэрэг байна уу? чөлөөтэй тавиад, импортоо багасгаад, экспортоо дэмждэг тэр эдийн засгийн механизмыг ашиглаж, энэ хямралыг далимдуулж, эдийн засгийнхаа бүтцийг сайжруулахад энэ механизмыг нь ашиглавал яасан юм бэ гэсэн санал хэлж байна уу гэж би ойлголоо, буруу байна уу? ямар байна вэ?  Би санаагий нь ойлгосонгүй л дээ. Тодруулаад өгөхгүй юу? 


Д.Дэмбэрэл: -Тодруулаад, эсрэг талаар нь ярилаа гэж ойлгосон. Энхболд гишүүн тодруулъя. Асуултаа ойлголцохгүй байна.


З.Энхболд: -Девольваци хийх бодлого Засгийн газар, Монголбанкинд байна гэж би ойлгосон гэдгээ хэлсэн. Түүнийг хийх явцдаа танай удирдлагаас тэр валютын ханшаар тоглож, ашиг олоод байгаа улсууд байнаа. Шинэ Ерөнхийлөгч энэ хуучин хүмүүс дотроо шалгалт хийж, үүнийгээ илрүүлж арга хэмжээ аваач ээ гэсэн. Ялангуяа энэ  Энхжаргал нөхөр байгаа юм л даа. 13 банк бүртгэлтэй байгаа, 13-уулаа танайд зарласан хямдхан ханшаар валют авах эрхтэй. Гэтэл З-т л  нь өгдөг. Яриад байвал наадах чинь Авлигатай тэмцэх хуулийн зүйл анги болоод явчихаж байгаа шүү дээ. Арван гурвуулаа авах боломжтой байхад яагаад зөвхөн гуравт нь өгдөг вэ гэдэг л асуудал байгаа юм. Түүнээс би  девольваци хийхийг дэмжиж байна гэж хэлээгүй шүү. 


Л.Пүрэвдорж: -Ойлголоо, Энхжаргал ерөнхийлөгч яг хариуцаж байгаа хүний хувьд эхлээд хариулъя гэж бодож байна.


Д.Энхжаргал: -Валютын нөөцөөс худалдах асуудал дээр өнөөдөр үүссэн байдлаас шалтгаалаад тодорхой хязгаарлалтууд хийгдсэн байгаа. Өмнө нь  2008 онд арилжааны банкуудаас ирсэн захиалгыг бараг 100 хувь биелүүлдэг байсан . Үүнийг яагаад өөрчилсөн үндсэн шалтгаан нь гэвэл та бүхэн өөрснөө сайн мэдэж байгаа. Манай зэсийн орлого байхгүйгээс төсвийн алдагдалд хүрч байгаа. Зэс бол валютаар орж ирдэг учраас гадаад төлбөрийн тэнцэл алдагдалтай гарч ирсэн. Техникийн хувьд алдаанууд манай төлбөрийн тэнцэл дээр гарч ирсэн. Та өөрөө манай Монголбанкны төрийн мөнгөний бодлогыг шалгаж, Их Хурлаас ирсэн ажлын хэсэгт ирж байх үед дэлгэрэнгүй тайлбарлаж, валютын нөөц яагаад буурч байгаа, үүнээс болоод ямар арга хэмжээнүүдийг авч байгаа тухай дэлгэрэнгүй танилцуулж байсан.


Өнөөдөр бид нарын хувьд Валютын нөөцийн хуульд заасны дагуу найдвартай байдлыг хангах ёстой, нэгдүгээрт. 


Хоёрдугаарт нь, төлбөр түргэн гүйцэтгэх чадварыг хангах ёстой. Энэ хоёр нөхцөлийг хангасан нөхцөлд Монголбанк ашгийн төлөө ажиллагаа явуулах ийм хуульд заасан заалт байгаа. 


Найдвартай байдлыг хангахын тулд Монголбанкнаас хэд хэдэн арга хэмжээнүүд авсан.


Нэгдүгээрт нь, нэг, хоёр, гуравхан хүн удирддаг байсан, хяналтгүй байсан энэ бүтцийг өөрчилсөн. Монголбанк дээр Хөрөнгө оруулалтын хороо байгуулагдсан. Хороо 5 гишүүнтэй, тэргүүн дэд ерөнхийлөгч ахалдаг. Хороо  Монгол Улсын Валютын нөөцийн эрсдлийг тооцож, ямар хүрээнд ямар лимиттэй, ямар хязгаартай хаана хаана байршуулах энэ бүтцийг тодорхойлж, Ерөнхийлөгчтэй зөвлөдөг ийм бүтэц байгуулагдсан. Үүнээс гадна Эрсдлийн удирдлагын алба байгуулагдсан. Эрсдлийн удирдлагын алба нь  валютын нөөцийн эрсдлийг өдөр тутам хянах, системийн хэмжээгээр ямар хязгаартай эрсдэлийг хүлээх доод хэмжээг зааж өгдөг. Энэ хэмжээний хүрээнд валютын газар өнөөдөр бүтцийн өөрчлөлт хийгээд,  Валют, эдийн засгийн газар удирдлагыг зохион байгуулж байгаа.


Түүнээс гадна бүртгэлийг нь салгасан. Бүртгэлийг нь, бүртгэлийн газар тусдаа хянаж байгаа. Ийм учраас энэ Валютын нөөцийн удирдлагын асуудлыг нэг хүн гэдэг юм уу? цөөн хэсэг бүлэг хүмүүсийн мэдэлд байхгүй байгаа. Үүрэг, хариуцлага, хяналт бүгд салсан ийм бүтэцтэй байгаа, нэгдүгээрт.


Төлбөр түргэн гүйцэтгэх чадварыг бид нар хангах ёстой. 


Тэгэхээр  2008 оны хувьд Монгол Улсад үйл ажиллагаа явуулж байсан  16 банкнаас 15 банк нь валютыг Монголбанкнаас авсан байгаа. Энэ оны эхний байдлаас үзэхэд арилжааны 7-8 банк валют Монголбанкнаас худалдаж авсан ийм тооцоо байна. Цөөн хэдэн арилжааны банкууд валют худалдаж авах арилжаанд оролцоогүй шалтгаантай. Шалтгаан нь гадаад актив, пассивын зохистой удирдлагын зарчмыг алдсан. Валютын позицийг алдсан,  Монголбанкнаас тогтоосон журмаар валюын энэ зохистой харьцааг алдсан банкуудад валютын арилжаа хийхийг хориглосон байгаа. Энэ хориглолтын дагуу зарим нэгэн банкууд валютаа авч чадаагүй ийм тохиолдол байгаа.


Д.Дэмбэрэл: -Тэр нэг асуултыг  маш тодорхой за бол за, үгүй бол үгүй гээд хариулчихмаар байна. Валютын ханшин дээр банкны ажилтнууд тоглодог гэсэн асуудал, түрүүн сөхөгдлөө. Тэр үнэн үү? Худлаа юм уу? ерөөсөө тэнд сонирхлыг тийм зөрчил байгаад байна уу? 


Хоёрдугаарт, наад валютын ханшийг төгрөгийн ханш унаж байгаа явдлыг тодорхой хүмүүсийн ашиг сонирхлын үүднээс хийгдэж байна гэсэн мессеж энэ нийгэмд яваад байгаа. Энэ тийм юм байна гэвэл байна, байхгүй гэвэл байхгүй гэдгээ хариулъя. Тийм сонирхлын зөрчилтэй улсууд энэ банкинд байгаад байгаа юм уу? хаашаа юм бэ? 


Д.Энхжаргал: -Монголбанкны хувьд  валютын арилжаанаас хувь ашиг олсон тийм тохиолдол байхгүй. Тийм нөхцөлийг бүрдүүлээгүй гэдгийг би түрүүн дэлгэрэнгүй тайлбарласан. Олон шат дараалалтай, давхар хяналттай, бүртгэлтэй ийм байгаа.


Валютын нөөц 300 сая төгрөгөөр буурсан нь зэсийн үнэтэй холбоотой. 8 мянга байж байгаад З мянга. Тэгээд арилжааны банкуудад энэ зарж байгаа бүх асуудал ил тод. Ганцхан банкуудын хувийн нууц байгаа учраас Улсын Их Хурлын гишүүд шаардлагатай гэвэл шалгахад бид нар үзүүлэхэд бэлэн байгаа. Валютын нөөц буурч байгаа, ямар арилжааны банкуудад өгч байгаа  2008 оны жилийн тайлан  2 сарын 15-наар гарч дуусах ёстой. Бид нар үүнийг Үндэсний аюулгүй байдлын зөвлөл, Их Хуралд өгөхөөр бэлтгэж байгаа. Ер нь валютын нөөц буурч байгаа үндэслэлийг Үндэсний аюулгүй байдлын зөвлөл, Улсын Их Хурал, Эдийн засгийн байнгын хороо, Засгийн газарт байнга хүргүүлж байгаа. Тагнуулын төв газар, Авлигатай тэмцэх газрууд энэ асуудлаар шалгаж байгаа. Манай хяналтын зөвлөл шалгаж, манайхаас материалуудыг авсан байгаа. Бид нар материалаа Их Хурлын гишүүдэд шаардлагатай гэвэл үзүүлэхэд бэлэн байгаа.


Д.Дэмбэрэл: -Ерөнхий сайд

С.Баяр: -Товчхон хариулъя. Өчигдөр асуудлыг чуулганы нэгдсэн хуралдаан дээр ярихад нэг буруу зөрүү ойлголт төрсөн бололтой. Сэтгүүлчид надаас бас тэр асуултыг асуугаад байнаа, Энхболд гишүүн ээ.


Энэ социализм маань зөв байж, капитализм гэж их буруу юм боллоо гэсэн ийм байр суурийг Засгийн газар ч баримтлаагүй, Нямдорж гишүүн ч гэсэн хэлэхдээ тийм утгаар нь хэлээгүй юм л даа. Юу гэж үзэж байна вэ гэхээр туйлширсан үзэл ер нь явахгүй юм байнаа, зах зээл бүхнийг зохицуулна гэж үзсээр ирсэн. Энэ маань мухардалд орж байна. Тийм учраас зах зээлийн эдийн засгийг хөгжүүлэхийн гол нэг арга хэрэгсэл нь төрийн зохицуулалт байх ёстой гэж үзэж байгаа юм. Тийм учраас капитализм, зах зээл буруу, эргээд социализм руугаа орох гэсэн ийм үзэл баримтлалыг манай Засгийн газрын аль нэгэн гишүүн, тэр тусмаа Засгийн газраас гаргаж байгаа бодлого огт тийм юм байхгүй ээ. Харин төрийн зохицуулалтыг зохих хэмжээнд нь байлгүй бол зах зээл бүхнийг зохицуулна гэдгээр хол явахгүй нь ээ гэдгийг энэ дэлхий нийтийг хамарсан хямрал харуулж байна гэж үзэж байна.


Хувийн хэвшилтэй холбоотой асуудлаар Баярцогт сайд ерөнхийдөө хариулчихлаа. Төлөвлөгөөнд огт байхгүй гэж. Хувийн хэвшлийнхэнд дангаар нь хариуцуулж байгаа зүйл байхгүй боловч Улсын Их Хурлын тогтоолын хавсралтанд орж байгаа энэ 9 зүйл төлөвлөгөөний арга хэмжээний дотор 7 нь дандаа хувийн хэвшилтэй холбоотой. Жишээлбэл, газар тариалан Атрын З дугаар аян, үйлдвэрлэлийг дэмжих, хөдөлмөр эрхлэлтийг нэмэгдүүлэх, 100 мянган айлын орон сууц, нийслэлийн авто замын засвар,  ашиглалтын ажлыг гүйцэтгэх, уул уурхайн салбарыг дэмжих, экспортын орлогыг нэмэгдүүлэх, арилжааны банкуудыг, говийн бүсийн дэд бүтцийг байгуулах бүгдээрээ хувийн хэвшилтэй холбоотой. Би ганцхан жишээ хэлье.  Жишээлбэл бидний тавьж байгаа том зорилт бол энэ валютын нөөцөө нэмэгдүүлэх. Үүнийг мэдээж нэг эх үүсвэр нь гаднаас авах асуудал. Нөгөө нэг асуудал нь алт шүү дээ. Тийм учраас  алт олборлодог хувийн компаниуд дээрээ түшиглэж эргэлтийн зээл төр банкуудаар дамжуулж олгосноор энэ валютын нөөцөө нэмэгдүүлэх бас нэгэн арга байна гэж бид үзэж байгаа.


Тэр төр хувийн хэвшлийн түншлэлийг Засгийн газар улс орноо хөгжүүлэх, эдийн засгаа өөд нь татах нэг гол арга зам  гэж үзэж байгаа.


Д.Дэмбэрэл: -Баярлалаа. Одоо Элбэгдорж гишүүн асуултаа тавья.


Ц.Элбэгдорж: -Ерөнхий сайдаас асууя. Энэ хөтөлбөрөө маш тодорхой болгоод оруулбал яасан юм бэ? хүн нэг бүрийг ажилтай болгох хөтөлбөр болгоё. Ерөөсөө ажил хийж байж, ам тосдоно гэсэн ийм зүйлийг л нийтэд гаргая. Үүнийгээ сургалттай холбоё, санхүүгээ холбоё, бүх юмаа холбоё.

Хоёр дахь асуулт, олон улсын Валютын сантай хамтран ажиллах, тэгээд хөтөлбөр батлуулах гэдэг хоёр чинь зөрчилдөөд байгаа юм. Хэрвээ энэ хөтөлбөр батлагдах юм бол 1.5 триллион төгрөгөөр бидний зарах гэж байгаа юм нэмэгдэх юм бол Валютын сан ямар нэгэн хөтөлбөр хийхгүй шүү дээ. Тэгэхээр Монголын хувьд pampers-наасаа салсан шүү дээ.  90 онд зах зээлд орж  байгаа эдийн засаг биш. 80 хувь нь хувийн хэвшил үйлдвэрлэдэг эдийн засаг учраас одоо нэг зүйл ойлгоё л доо хэдүүлээ. Ерөөсөө хувийн хэвшил гаргаад ирсэн төслийг нь  Засгийн газар баталгаа гаргаж өгье. Засгийн газарт мөнгө олдохгүй ээ. Энэ хувийн хэвшил, аж ахуйн нэгжүүдийн гаргаж ирж байгаа олон улсын түвшинд нийцсэн төсөлд нь Засгийн газар баталгаа гаргаж өгөөд, тэд нар нь мөнгөө олж ирээд ажлын байраа нэмэгдүүлээд цаашаа яваг. 

Гурав дахь асуулт, Бусад орны хувьд бол өөр шүү дээ. Монголын хувьд төрийн оролцоо асар их байгаа. ДНБ-нд эзэлдэг хувь нь  50 хэд гараад явчихсан шүү дээ. Төрийн зохицуулалт нь биш, төрийн оролцоо нь асар их байгаа шүү дээ. Тэгээд төрийн албанаас хичнээн хүн энэ хямралаас болж ажилгүй болов оо? Жирийн иргэд ажилгүй болоод байна, хувийн хэвшил ажилгүй болоод байна гэж байна. Төрийн алба юу болсон бэ, энэ дээр хариулж өгөх үү. 

Дараа нь үлдсэн минутаа авья.

Д.Дэмбэрэл: -Ерөнхий сайд

С.Баяр: -Их Хурлын эрхэм гишүүд нэг зүйлийг ойлгомоор байгаа юм. Бид Засгийн газар дээрээ шийдэх асуудлуудаа бүгдийг нь хамж авчраад Улсын Их Хурал дээр яриулаад, шийдүүлээд, хэлэлцүүлээд байх тийм бодлого алга аа. Хүн бүрийг ажлын байртай болгох, ажил хийвэл ам тосдоно гэдэг энэ зарчмын дагуу нэлээн олон ажил Улсын Их Хуралд оруулалгүйгээр, Засгийн газар тэртэй тэргүй шийдээд явж байгаа. Өчигдөр асуулт, хариултын явцад Зам, тээвэр, барилга, хот байгуулалтын сайд Баттулга тодорхой хариулсан. Гурван яамны хамтын оролцоотойгоор тодорхой арга хэмжээний төлөвлөгөө, шийдвэрүүд нь гарчихаад явж байна. Энэ дээр нэмээд бид цэргийн албан хаагчдыг энд хамруулах тухай би бас асуултанд хариулж байхдаа хэлсэн. Тэр болгоныг Улсын Их Хурал дээр оруулж ирж, энэ төлөвлөгөөний задаргаа нэг болгоноор нь, деталь нэг болгоноор нь ярилцана гэвэл Улсын Их Хурлын ажлыг хэтэрхий хүндрүүлсэн болох болов уу гэж бодож байна.

Бид оруулж ирж байгаа нь энэ үндсэн 9 чиглэлээр бодлогоо л, энэ бодлого маань зөв байна уу? үгүй юу? Энэ дээр зарчмын шийдвэр гаргаад өгөөч ээ, Улсын Их Хурлаа гэж сонсож байгаа юм. Энд тэртэй тэргүй бүгд ажлын байр бий болгохтой холбоотой л асуудлууд юм.  Нэрлэж болно. Нэрийг ямар ч байдлаар өгч болох юм. 

Олон улсын Валютын сантай холбоотой асуудал байгаа юм. Энэ бол их нарийн ээдрээтэй асуудал. Эртүүд Ардчилсан намын бүлэг дээр асуудлыг танилцуулж байхад янз янзын санал гаргасан. Тэнд гарсан аль нэг байдлаар туйлширсан байдлаар бид нар хол явахгүй гэж ойлгож байгаа юм. Pampers-наасаа Монгол Улс гарсан гэдэг нь үнэн. Pampers-наасаа гарлаа гээд олон улсын Валютын сантай огт харилцахаа болино гэдэг буруу бодлого болох болов уу гэж санагдаж байгаа юм. Олон улсын Валютын сангийн бодлогоор  “ба”, “бэ”-гүй дагаад явна гэдэг бол бүтэхгүй асуудал.  Тийм ч учраас бид хөтөлбөргүй явж байгаа шүү дээ. Огт Олон улсын Валютын сантай холбоогүйгээр, ямар нэгэн байдлаар өөрсдийнхөө эдийн засгийн бодлого, макро эдийн засгийн үзүүлэлтүүд, өөр бусад асуудлаар олон улсын Валютын сан, түүний гишүүн орнуудтай, гишүүн орнууд нь манай том том донорууд байгаа. Эд нартайгаа ямар нэгэн байдлаар нэгдсэн байр суурь баримталж, ялангуяа энэ төсвийн бүтэц, орлого, зарлагын хэсэг дээрээ нэгдсэн ойлголттой байхгүй бол цаашдаа бид нар том том хөтөлбөр хэрэгжүүлэх, хөгжил дэвшлийн асуудал ярихад бэрхшээлтэй байгаа юм.

Тийм учраас алтан дунджийг л олох ёстой юм. Олон улсын Валютын сантай олон асуудлаар харилцан ойлголцох ёстой. Гэхдээ бүхнийг олон улсын Валютын сангийн заавраар хийнэ гэсэн энэ хоёр туйлаас салж, яг дундуур нь  явах ёстой юм болов уу гэж бодож байна.

Төрийн албан хаагчид ажлаасаа халагдаж байна уу? Хувийн хэвшлийнхэн халагдаж байна. Бид төрийнх ч бай, хувийнх ч бай, энэ төлөвлөгөөний гол зорилт нь бол одоо байгаа ажлын байруудыг хадгалах, болж өгвөл шинээр ажлын байр бий болгох гэсэн ийм л зорилт тавьж байгаа юм. Тийм учраас хувийнхан халагдаад байгаа учраас төрийнхөн халагдах ёстой гэдэг зарчмаар явахгүй. 

Төсвийн тодотгол оруулж ирэхдээ бид цалингийн асуудлыг зайлшгүй хөндөж таарч байгаа юм. Өнөөдөр дундаж цалин 300 мянга, гэтэл хувийн хэвшлийнхэн, ажил үйлчилгээ, үйлдвэрлэлийн хэмжээ багассантай холбогдуулаад багасч байна. Үүнтэйгээ ижилхэн нийгмийн шударга ёсны дагуу төрийн албанд байгаа хүмүүсийнхээ цалинг буулгах ёстой гэсэн саналыг өчигдөр ч гишүүдээс гаргаж байсан. Ер нь энэ хэвлэл мэдээллийн хэрэгслээр ч энэ их явж байна. Цалингийн асуудлыг нь нааш цааш болгох гэдэг  энэ хямралын үеийн зохицуулалтын нэг арга байж болохыг би үгүйсгэхгүй байна. Тэгэхдээ хувийн хэвшлээс хүн халагдаж байгаа учраас төрийн албанаас хүнээ хална гэдэг ийм ижилдүүлэх зарчмаар ажилгүйчүүдийн эгнээг нэмж болохгүй гэж үзэж байгаа.

Д.Дэмбэрэл: -Элбэгдорж нэмээд асууя. Нэмэлт

Ц.Элбэгдорж: -Дахиад З минут үлдсэн байгаа. Бид нарын яриад байгаа энэ хямрал гэдэг юм Монголд аль эрт орж ирсэн шүү дээ. Монгол бол З хямралын тухай ярьж байгаа шүү дээ.  2004 оны дундаас л иргэний хөдөлгөөн, иргэд ярьсан. Монголд системийн хямрал нүүрлэлээ гэж.  90 оны дунд  20 хувьтай байсан  ДНБ-нд эзэлдэг төрийн оролцоо  60 гараад явчихсан шүү дээ. Тэр авлигал, хүнд суртлаа нэмэх юм бол. Ингээд үүнээсээ үүдээд төрийн хямрал эхэлчихсэн.   2008 оны  7 сарын 1-нээс хойш үүнийг ярихыг нь хүчээр болиулсан. Өмнө нь ярьж ирсэн.  Дээрээс нь энэ орлогын тэгш бус байдалтай холбоотой ядуурлын хямрал. Ерөөсөө 10 хувь нь  нийт Монголын бүтээгдэхүүний  80-90 хувийг эзэмшдэг, Монголын нийт хүн амын  80 хувь нь  10 хувийг эзэмшдэг ийм тэгш бус байдал дээр үүссэн ядуурлын хямрал байсан шүү дээ. Энэ хоёр хямралыг 7 сараас хойш ярихаа больсон. Яриулахыг нь болиулсан. Одоо дээр нь нэрвэгдээд З дахь хямрал орж ирж байна. 

Тэгэхээр бид нар хамгийн гол нь энэ төрийн хүнд суртлыг халахтай холбогдсон ажлаа хиймээр байгаа юм. Үүнийг халахын тулд бид нар аж ахуйн нэгжүүддээ ажиллаж байгаа, хөдөлмөрлөж байгаа хүмүүстээ итгэе. Энэ гарах гэж байгаа жорыг хараад байхад биш  харагдаад байна, өчигдөр хариулж байгаа хариултаас харж байхад. Цэцэрлэгийн хүүхдээс нь эхэлж бид нар халамжийг нь хасна гэж байна. Энэ нийгмийн халамж хямралын үед харин хадгалдаг, харин бүр өсгөдөг шүү дээ. Хүн рүү хандсан энэ юмандаа боль л доо. Ганди сайд, Отгонбаяр, Ламбаа нар сайд болсон заяандаа баясаад дагаад яваад байж хэрэггүй шүү дээ. Байр сууриа илэрхийл л дээ. Яагаад энэ хүн рүү хандсан халамжаа юу яаж байгаа юм бэ? улам их ажлын байр бий болгодог. Одоо харин ахмадуудаасаа эхлээд чек байдлаар тэр  1.5 сая төгрөгөө олгох хэрэгтэй. Тэгээд түүгээрээ ахмадууд орон сууц худалдаж авдаг, өөр юм худалдаж авдаг байдлаар асуудлаа шийдье л дээ. Үүнийг нь бүр нэмэгдүүлдэг байхгүй юу? Тэр Австрали гээд та бүхний өчигдөр бидэнд тараасан материал дотор сургууль хэдэн зуугаар нь нэмж барьж байна, эмнэлэг нэмж барьж байна, хэдэн зуугаар нь. Замаа засч байна, хэдэн зуугаар нь. Ингэж ажлыг бий болгодог. 

Монголын төсвийн хөрөнгөөр зөвхөн монгол хүн ажиллуулдаг. Монголын төсвийн хөрөнгөөр, монголд үйлдвэрлэсэн бүтээгдэхүүн худалдаж авдаг ийм байдлаар бид нар хүмүүсээ дэмжье л дээ. Ингэхгүй бол гарахгүй шүү дээ. Хөрөнгө оруулалт хасна гэж ярьж байна. Харин нийгмийг хамарсан энэ хөрөнгө оруулалтыг дэмждэг, үйлдвэр, дэд бүтэц. Монголын нэг ийм азтай юм байгаа шүү дээ. Бид нар хийх юм ихтэй орон. Одоо хэдүүлээ нөгөө суваг шуудуугаа ухаж эхлэх хэрэгтэй, одоо хямд орон сууцаа барьж эхлэх хэрэгтэй, ногоогоо тарьж эхлэх хэрэгтэй, модоо тарьж эхлэх хэрэгтэй. Асар их хийх юмтай. 

Нөгөө талаасаа бас хэмнэх юм ихтэй. Одоо зардал хасна, та нар тансаг хэрэглээгээ хэмнээрэй гээд байгаа. Хувийн хэвшилд ямар ч тансаг хэрэглээ байхгүй ээ. Тансаг хэрэглээ бол төрд байдаг. Төрөөс төрсөн тэрбумтнуудад байдаг. Түүнийгээ л хас л даа. Ард түмэн рүү болохоор, ард түмэнд тансаг хэрэглээ гэж байхгүй шүү дээ. Өнөөдөр хөдөө, хот ялгаагүй хүмүүсийн амьдрал хэцүү байна. Ядуурал, хүнд суртал . . .

1 минутаа нэмж авья, дарга аа.

Д.Дэмбэрэл: -За, 1 минут нэмээд өгье. Элбэгдорж санаагаа гүйцээчих.

Ц.Элбэгдорж: -Хүмүүс өнөөдөр ярьж байна, энэ хурлыг хараад. За яах вэ, энэ албан тушаалд очсон улсууд нэг юм болох байх, бид л баларлаа даа гэж. Тэгэхээр хүн рүүгээ хандсан, хүн нэг бүрийг ажилтай болгох. Тэр ажлыг л хийе. Тэнд нь мөнгийг нь гаргаж өгье, тэнд мөнгөний нийлүүлэлтийг нэмэхгүйгээр, хоолных нь мөнгийг өгөөд энэ  бүх ажлыг хийлгэе. 45-18 насны хооронд байгаа монгол хүн бүхэн ажилладаг болог. Ажилгүй хүн байх юм бол энэ нийгэмд хамгийн муу үзэгддэг байя. Түүнээс дээш насныханд нь тэр чекийг нь олгоод, бусад үйлчилгээ авдаг боломжийг нь гаргая. Доошоо насныханд нь хүүхдийн мөнгийг нь хадгалъя. Иймэрхүү байдлаар цаашаа явах бүрэн боломж байна.

Хамгийн гол нь хийгээд бүтээж байгаа юмаа худалдаж авдаг тэр юмыг нь дэмжье л дээ. Ингэхгүйгээр бид нар цааш явахгүй байнаа. Ганц болгоомжлол байгаа. Засгийн газар мөнгө зээл авах юм бол Засгийн газар барьцаанд орно. Ингэснээр Монгол Улс барьцаанд орно шүү. Монгол Улсын бие даасан байдал. Аж ахуйн нэгж . . ./минут дуусав/.

С.Баяр: -Бид нар их тодорхой ярьж, ажил хэрэгч байдлаар энэ асуудлыг шийдэхгүй бол цуглааны байдлаар ерөнхий лозун яримааргүй байна. Би жишээлбэл, энэ ярьж байгаа юман дотроо учир замбараагий нь  олж чадахгүй юм зөндөө байна. Ядуурлын хямрал гэж ямар юм яриад байна вэ? ядуурлын хямрал гэж ямар юм байдаг юм бэ?   Юу ч ярьсан бөөс ярьдаг хүн шиг болчихож бас болохгүй шүү дээ. Тэгэхээр энд ажил хэрэгч байдлаар хэлэлцээд, хямрал хүндрэлийг яаж давах вэ гэдгийг л бид ярих ёстой шүү дээ. Ингэж болохгүй шүү дээ. Ажил хэрэгч  хэлэлцүүлгийг ийм байдлаар тасалдуулах гэж оролддог чинь буруу, Элбэгдорж гишүүн ээ. Хэрэггүй шүү дээ. Ажил хэрэгч хэлэлцүүлэг явж байна. Төслөө оруулж байна, Улсын Их Хурлын гишүүд санал, онолоо нэмэрлэж байна. Төсвийн тодотголоо оруулаад ирнэ. Энэ дотор нийгмийн халамжийн хэмжээ, дамжаа нь юу байх юм бэ? түүнээс бол учир замбараагүй ядуурлын хямрал гэж хаана ч байдаггүй нэг мангар мангар юм яриад, өндөр дуугаар хүн загнадаг аа болимоор байна шүү дээ. Наадахаас чинь болж манай нийгэм хямарч байгаа шүү. Сэтгэлгээний хямрал болж байна.  Бие биенээ ойлгодог асуудлын хямрал болж байна. Монголчуудын эв нэгдлийн хямрал болж байна. Тань шиг этгээдүүдээс болж байгаа шүү дээ. Түүнээс ядуурал хямарна гэж байхгүй.  Энэ өвчин тусчихсан улсуудыг ер нь шалгадаг барьдаг механизм Улсын Их Хуралд хэрэгтэй юм шиг байна шүү. Дув дуугүй сууж байгаад нөгөө сэдвээрээ, галзуу болсон юм уу? яачихсан юм.

Д.Дэмбэрэл: -Чимээгүй, Баярсайхан гишүүн асуултаа асууя.

Ц.Баярсайхан: -Санхүү, эдийн засгийн хүндрэл бэрхшээлийг даван туулах арга хэмжээний төлөвлөгөөг бид нар олон талаас нь яриад, хурдан шуурхай батлаад гаргаж өгөх нь зүйтэй байх. Асуудалд бас  тодотгох үүднээс хэд хэдэн санал байна.

Нэгдүгээрт нь, мэдээж бид нар дотоод эх үүсвэрээ хайх нь ойлгомжтой. Гадна талаас Засгийн газар бас мөнгө босгоё гэж байна. Энэ дээр хувийн хэвшилд бас гадна талаас мөнгө хайх ийм бололцоог тавьж өгөх хэрэгтэй. Тухайлбал говийн дэд бүтцийн асуудлаар эргэн төлөгдөх нөхцөлтэйгээр зам, эрчим хүчний шугамын нэлээд ажлуудыг оруулсан байгаа. Улаанбаатар-Мандалговь-Даланзадгадын авто зам, Мандалговь-Таван толгой- Оюутолгойн эрчим хүчний шугамын асуудал, Даланзадгад-Таван толгой- Оюутолгойн авто зам дээр бүгдэд нь эргэн төлөгдөх нөхцөл байгаа.  

Эргэн төлөгдөх нөхцөл дээр хөрөнгө босгоод хувийн хэвшлийнхэн энэ ажлыг гүйцэтгэхэд гадна талаас хөрөнгө босгох бололцоо бол байнаа. Харин эргээд төсвөөс төлөх баталгаа, цаг хугацааны хувьд хүндрэл гарч байгаа юм. Тийм учраас Улсын Их Хурлаас батлагдсан  47 дугаар тогтоол дээр тодорхой хэмжээний өөрчлөлт оруулж, санхүүжилтийг үе шатаар нь шийдэх, энэ босгох хөрөнгийн тэр төслийг нь  чамбайруулж явуулах талаас, шуурхай хэрэгжүүлэх талаас нь нэгдүгээрт арга хэмжээ авмаар байна.

Хоёрдугаарт, жижиг аж ахуйн нэгжүүдийг татварын болоод янз бүрийн байдлаар шалгадаг энэ тогтолцоог жаахан хойшлуулъя. Өнөөдөр янз бүрийн шалгалтанд өртсөөр үйл ажиллагаагаа явуулах нь байтугай, бараг дампуурлын ирмэгт тулах нь ойрхон болсон ийм аж ахуйн нэгжүүд зөндөө байна.  48 мянган аж ахуйн нэгжийн үндсэндээ  95 хувь нь жижиг аж ахуйн нэгж шүү дээ.  50 хүртэл ажиллагсадтай. 

Тийм учраас санхүү, эдийн засгийн хүндрэлийн энэ үед ажлын байраа хадгалж байгаагий нь урамшуулах тийм механизмыг тогтоож өгөх хэрэгтэй. Харин шинээр ажлын байр бий болгож байгаагий нь тодорхой хугацаагаар  2-3 жилээр татвараас чөлөөлдөг ийм асуудлыг энд суулгаж өгье. Ер нь энэ төлөвлөгөөг харахад жаахан хэтийн, үнэхээр өнөөдөр цаг алдалгүй шийдэх богино хугацааны зүйлийг бас энд тодотгож оруулмаар байна. 

Сүүлийн үед төр оролцохгүй бол болохоо байлаа гэдэг зүйлийг бүх салбар дээр ярьдаг боллоо. Нефтийн салбар дээр үнэ бууруулах чиглэлээр орсон. Шийдвэрийн зөрүүтэй байдлаас үүдээд одоо нефтийн компаниуд бүгдээрээ татварын албанд өртэй болчихсон явж байх жишээтэй.  Дээр нь сая Монголбанкинд мөнгө байршуулах асуудал яригдсан. Өнөөдөр ямар ч банкны дүрмийн сан  8 тэрбум төгрөг л байгаа шүү дээ. Тэгээд мөнгө байршуулахаар зэрэг тэр дүрмийн санд нь халдана гэхээр зэрэг мэдээж  банкууд болгоомжлох ийм өнгө аяс байж л байгаа. Тийм учраас эхний ээлжинд энэ төлбөр гүйцэтгэх, зээлийн шинэ эх үүсвэр болоход нь   зориулаад мөнгийг олгох журмаа эргэж хараач ээ. Тэгэхгүй бол мөнгө байршуулж чадахгүй бол банкны цусны эргэлт чинь ерөөсөө сайжрахгүй, эдийн  засаг чинь нэмэгдэж, тэлэхгүй шүү дээ. Тийм учраас энэ гаргаж байгаа шийдвэрүүдээ тээг биш, дэмжлэг маягаар гаргамаар байгаа юм.

Одоо валютын ханш өслөө гэхээр хэдэн ченжүүдийг л авч хаях тухай л ярьж байгаа шүү дээ. Энэ чинь ченждээ байгаа юм биш шүү дээ, ерөнхийдөө бодлогондоо л байна гэдгийг ойлгож хийхгүй бол манайх нэг асуудал болохоо байхаар зэрэг буруутныг хайдаг. Буруутан нь жирийн ядарсан иргэд болж хувираад байнаа.

Тийм учраас үүнийгээ эргэж хармаар байна.

Д.Дэмбэрэл: -Баярсайхан гишүүнд цаг нэмье
Ц.Баярсайхан: -Төсвийн тодотгол хийхийг нь зүйтэй байх гэж бодож байна. Тэгэхдээ гишүүд шаардаад Засгийн газар их хурдан төсвийн тодотгол оруулж ирснийг би бас энэ өнгөрсөн хугацаанд санахгүй байна. Тэгэхээр миний бодлоор бол энэ төлөвлөгөөгөө баталчихаад, төлөвлөгөөнийхөө дагуу тодорхой  арга механизм юу хийх юм бэ? ажлын байр нэмэгдүүлэх чиглэлдээ юу хийх юм бэ? ямар бүтээн байгуулалтад  хөрөнгө оруулалт шаардлагтай юм бэ? ямрыг нь царцаах шаардлагатай вэ гэдгээ үзэж байж, төсвийн тодотголыг бид нар 4 сарын эхээр оруулах нь зүйтэй гэж үзэж байна.

Тэгэхгүй одоо нэг дэх өдөр өргөн барина гэвэл, энэ төлөвлөгөөний нарийвчилсан юмтай ч уялдсан юм байхгүй, ийм л яарсан, түргэлсэн зүйл болж хувирах гэж байна. Тийм учраас энэ төлөвлөгөөгөө баталсны дараагаар төсвийн тодотголоо нухацтай судалж үзэж, оруулж ирээч  гэсэн ийм саналтай байна.

Д.Дэмбэрэл: -Хэн хариулах вэ? голдуу саналууд хэллээ. Тэгэхдээ бас зарчмын альтернатив саналууд яваад байна.  Ерөнхий сайд. 

Төсвийн тодотголын асуудлыг яах вэ гээд эргэлзээд байх шиг байна. Сангийн сайд, аль нь хариулах вэ? 

С.Баяр:  -Баярсайхан гишүүний саяны хэлснийг гол нь анхааруулах саналууд байна гэж ойлгож байна. Төсвийн тодотгол дээр бид Засгийн газрын хуралдаанаар ерөнхий барьж байсан зарчим  яг өөрийн чинь хэлж байсан зарчим. Ямар ч байлаа гэсэн энэ хямрал, хүндрэл, бэрхшээл гэж юу гэж нэрлэнэ вэ? үүнийгээ нэг нэгдсэн ойлголттой болоод авъя. Ийм ийм бодлогын чиглэлийн арга хэмжээнүүдийг авъя. Тэгээд дотоод, гадаад эх үүсвэр гээд шаардлагатай хөрөнгө мөнгөө тогтооё, төлөвлөгөөтэй болсны дараа. Тэгээд төсвийн тодотголоо дотоод эх үүсвэрүүдээ гаргах үүднээс Улсын Их Хурлаас гаргаж ирж байгаа бодлогынх нь дагуу төсвийн тодотголыг хийгээд оруулаад ирье гэсэн ийм бодлоготой байсан. 

Тэгэхдээ магадгүй  яг өнөөгийн нөхцөлд хүндрэл, бэрхшээлийг даван туулах төлөвлөгөөг төсвийн тодотголын үндсэн гол гол параметрүүдтэй нь харьцуулж үзэж байгаад аль алиныг нь зэрэгцүүлж шийдэх нь магадгүй өнөөгийн онцгой нөхцөлд илүү оновчтой байж магадгүй юм гэж Их Хурлын олон гишүүдийн хэлж байгаа саналыг би Засгийн газар дээрээ эргэж нэг авч үзээд, тэгээд ямар ч байлаа гэсэн, төсвийн тодотголыг бид бэлдээд эхэлсэн л дээ.  Оны эхнээс л бэлдээд эхэлсэн. Бүр ноднингоос ч бэлдээд эхэлсэн байгаа. 

Тийм учраас Сангийн сайдтай ярьж байгаад үүнийг богинохон хугацаанд гол гол үндсэн параметрүүдийг нь тогтож аваад хийх юм бол техникийн ажил нэлээн ордог, тооцоо судалгаа. Гэхдээ үүнийг  амралтын өдөр, цагийг тоолгүйгээр оруулаад ирэх нь зүйтэй юм гэсэн ийм л чигээр явж байгаа юм. Өнөөгийн нөхцөлд бараг хамтатгаад хэлэлцэх нь илүү зохимжтой, оновчтой. Дотоод, гадаад боломж бололцоо, эх үүсвэрүүдээ ижил жигд ашиглах гэдэг энэ зарчмын дагуу энэ саналыг нь хүлээж авах нь зүйтэй гэж үзсэн.

Д.Дэмбэрэл: -Зүйтэй, хувийн хэвшлийнхний мөнгө олох асуудлыг бас боломжийг нь олгох гээд энэ оновчтой саналууд байх шиг байна. Засгийн газрын нарийвчилсан төлөвлөгөө гаргах байхаа. Тэр төлөвлөгөөнд энэ Улсын Их Хурлын гишүүдийн хэлээд байгаа саналуудыг авч тусгах нь зүйтэй. Жижиг аж ахуйн нэгжүүд дээр хэтэрхий дарамт үзүүлэх, айлгах, татвар авчир гээд шаардах тэр юмнууд дээр яаж хандах вэ гэдгийг Засгийн газрын нарийвчилсан төлөвлөгөөнд, ер нь энэ Улсын Их Хурлын гишүүдийн саналыг манай Тамгын газар түүвэрлээд, Засгийн газарт өгөх хэрэгтэй юм. Их олон саналууд хэлээд байна. Үүнийг Улсын Их Хурлын одоогийн орж ирсэн тогтоолд ганцхан ингээд бүгдийг нь заачих бололцоо байхгүй учраас тэр саналуудыг бичиж өгье. Тэгээд Засгийн газар нарийвчилсан төлөвлөгөөндөө оруулах байх гэж бодож байна.

Дондог гишүүн байхгүй, хөдөө явчихсан байгаа.  Ганди гишүүн дараагийн асуултууд хариулах явцад санал хэлэхээр байвал хэлээрэй.  Балдан-Очир гишүүн асуултаа тавья.

Д.Балдан-Очир: -Надад 4 асуулт байна. Асуулт бас саналуудаа цуг хэлье гэж бодож байна.  Ерөнхийдөө Улсын Их Хурлаар хэлэлцэгдэж байгаа санхүү, эдийн засгийн хүндрэл бэрхшээлийг эцэслэж гаргах тогтоолын төсөл үндсэндээ гол баримт бичиг болж нийгмийн сэтгэл зүйд очих юм. Тийм учраас би ойлгож байнаа, өчигдөр Улсын Их Хурлын гишүүд асуулт асуусан, маш дэлгэрэнгүй Ерөнхий сайд болон холбогдох сайдууд хариулсан. 

Гэхдээ энэ баримт бичигт нийгмийн сэтгэл зүйд очоод, ер нь энэ хямралыг чинь төр ард түмэнтэйгээ хамт давж туулах ёстой гэж байгаа шүү дээ. Тэр талаасаа нийгмийн том давхарга, бүлгийн талаар авах арга хэмжээ, тэр талд холбогдсон асуудал үг үсэгтээ орохгүй байна гэж Ерөнхий сайд аа, би тэгж бодож байгаа юм. Энэ нь юу вэ гэхээр Атрын З дугаар аян гээд хөдөө аж ахуй, газар тариалан хөндсөн шигээ тэр өгүүлбэр дотор монголын хүн амын бараг сая гаруй шахуу нь амьдралаа залгуулдаг, мал аж ахуйн салбарын энэ үгийг оруулж томъёолох ёстой юм. Ер нь цаанаа бол маш их зээл тусламж, хөрөнгө чиглэгдэж байгаа арга хэмжээнүүдийг би ойлгож байна. 

Тийм учраас ялангуяа өнөөдөр хүндрэл бэрхшээлийг даван туулах тухай ярьж байна. Гэтэл сүүлийн  18 жил энэ малчин түмэн олон, мал хоёр чинь байнгын хүндрэл бэрхшээл дотор яваад байгаа шүү дээ. Одоо дээр нь нэмээд эдийн засгийн хямрал бэрхшээл давхар хавсарч байна. Тийм учраас энэ талаас нь бодоод монголын төр бас энэ мал, малчны талаар асар их том бодлого цаана нь байгаа юм байна. Гэхдээ Улсын Их Хурлаар батлагдсан том ерөнхий төлөвлөгөөнд ийм юм байх юм шүү гэсэн ийм санааг хэлэх гэсэн юм. Энэ бол миний нэгдүгээр санаа байгаа юм.

Хоёр дахь гол санал бол, ерөөсөө л Монголын төр алт олборлолт, борлуулалтынхаа ажлыг шууд хяналтандаа аваач ээ, Засгийн газар, Монголбанк хоёр.  90-ээд оны эхээр бол Алт хөтөлбөрийг ярьж байж үнэхээр бас үүний хүчинд боссон юм шүү. Тийм учраас манай Монголбанкны нөхдүүд өчигдөр би бараг миний энэ саналтай ойролцоо байна уу? зарим нэг талаараа олон улсын санхүүгийн байгууллагууд бас Төв банк тийм арилжаа хийдэггүй юм шиг, тэндээс зээл өгдөггүй юм шиг ийм юм яриад, түүнээс болоод эмээгээд байгаа юм бол байхгүй шүү. Өнөөдөр  2008 оны З, 4 дүгээр улиралд төрийн мөнгөний бодлого, алтны тухай хагас жил ярьсан боловч өнөөдөр сүүлийн 2-З жилд энэ тушаагдаагүй байгаа алтны нөөцийн асуудал, цаашдаа энэ алт олборлолтын салбарын эмх цэгцийн асуудал дээр ахиц гарахгүй байнаа, шинэ Ерөнхийлөгч өө. 

Тийм учраас энэ алтыг Монголбанк, Засгийн газар, салбарын яамд шууд аваач ээ. Энэ чинь Эрдэнэсийн сангийнхаа хуулиар зөвхөн Төв банкинд тушаахаар ийм заалтыг нь өөрчлөөд, энд анхаарлаа төвлөрүүлж ажиллаач ээ гэж хэлэх байна.

Хоёр өдрийн хуралдаанд яригдаж байгаа гол асуудал бол энэ төлөвлөгөөг хэрэгжүүлэхэд шаардлагатай байгаа  1.5 миллиард доллар түүнээс дээшээ мөнгийг энэ хямралыг гэтлэн давахад зарцуулах тухай ярьж байгаа юм. Тэгэхээр энэ мөнгө Монгол Улсын иргэн, Монгол Улсын газар шороо, Монгол Улсын аж ахуйн байгууллага, төр, түмний хөгжил дэвшил, амьдрал, хармаанд нь үлдээсэй гэж бодож байна.

 Тийм учраас энэ эмчилгээний, ядуурлыг даван туулах гол жор, технологи бол энэ гаднаас авчирч байгаа мөнгө, гадны эдийн засгийг дэмжээд дахиад урсаад гараад явчих биш, монгол хүний хармаанд, монголын энэ босч чадахгүй байгаа  . .

Д.Дэмбэрэл: -Балдан-Очир үгээ гүйцээе.

Д.Балдан-Очир: -Тэгэхээр энэ мөнгийг дагаад нөгөө авлигал, хүнд суртал дагана. Би үүнээс их айж байна. Тийм учраас энэ авлигал гэдэг зүйлийг би өөрийн үзэл бодлоороо Монголд татварын тогтолцоо иж бүрдэл болоогүй, өрөөсгөл явж ирсэнд байгаа юм.   18 жил зөвхөн аж ахуйн нэгж, компаниа татварын байцаагч нар шалгаж, дарамт үзүүлдэг. Гэтэл өнөөдөр хэрэг дээрээ Монголд аж ахуйн нэгж, пүүс, компаниасаа томорсон иргэн хүмүүс их байгаа. Тийм учраас энэ авлигатай тэмцэх, энэ гаднаас орж ирэх гэж байгаа мөнгийг ард түмэнд нь, эдийн засагт нь үлдээхийн тулд хүн амын орлогын албан татварын тогтолцоог шинэ нөхцөл байдалд нь өөд нь гаргаж ирж, энэ татварын тогтолцоог иж бүрэн байдлаар бий болговол  энэ гаднаас орж ирэх, дотроос орж ирэх энэ их мөнгө бол шударгаар зарцуулагдах юмаа. Хожим хойно энэ мөнгөний араас хэрэгтэй хэрэггүй, янз бүрийн нэр хочоор холбогддог хүмүүс байхгүй байх./минут дуусав/

Д.Дэмбэрэл: -Ерөнхий сайд ярих уу? Ерөнхий сайд
С.Баяр: -Эхний асуултанд нь би хариулъя. Дараагийнхад нь Пүрэвдорж Ерөнхийлөгч, гурав дахь асуултад Баярцогт сайд хариулах юм байна.

Санал нийлж байнаа. Энэ хөдөө аж ахуй гэдэг дотроо бид нар зөвхөн газар тариаланг түүний дотор ноднин өрнөж эхэлсэн Атрын З дугаар аяны хүрээнд л ажил зохиох гэж байгаа юм бишээ. Мал аж ахуйгаа дэмжсэн, малчдаа тэтгэсэн, мал аж ахуйн бүтээгдэхүүнийхээ зах зээлийг өргөтгөсөн иймэрхүү бодлого, үйл ажиллагааг тэртэй тэргүй явуулж байгаа. Өчигдөр би асуултанд хариулахдаа энэ чиглэлээр дотоод эх үүсвэр,  гадаад эх үүсвэрээсээ хийх гэж төлөвлөж байгаа ажлуудаа дурьдсан. Тийм учраас энэ санхүү, эдийн засгийн хүндрэл бэрхшээлийг даван туулах арга хэмжээний төлөвлөгөөнд Монгол Улсын эдийн засгийн нэг гол тулгуур салбар болсон мал  аж ахуйгаа тэтгэх, малчдаа дэмжих энэ бодлого зайлшгүй байх ёстой. Төлөвлөгөөний энэ хөдөө аж ахуйн хэсэг дээр энэ зүйлийг нэмнэ гэдэгтэй санал бүрэн дүүрэн нийлж, үүнийг нэмнээ.

Д.Дэмбэрэл: -Пүрэвдорж. Тэр алтаа дэмжих, энэ юмнуудтай холбогдсон асуудал.                                                                (10.20-11.20 цагт. Д.Цэндсүрэн)


Л.Пүрэвдорж: -Алт дээрээ онцгой анхаарал тавина. Тийм учраас бид Монголбанк ямар санал тавиад байгаа вэ гэхээр зэрэг Засгийн газар, Их Хурлын энэ Эдийн засгийн байнгын хороо цөмөөрөө хамтраад 3 сарын эхэнд алт үйлдвэрлэгч нартайгаа уулзъя гэсэн ийм санал тавьж байгаа. Тэгээд бидэнд одоогоор хэлж байгаа юм жишээлбэл тэр 850 гэдгийг бол аваад хаямаар байна гэж хэлж байгаа. Санхүүжилтийн эх үүсвэр дээр дэмжмээр байна гэж байгаа. Хууль эрх зүйн бусад асуудал байх юм шиг байгаа юм. 


Тэгэхээр Засгийн ч анхаарлыг төвлөрүүлээд, Их Хурлын ч анхаарлыг төвлөрүүлээд, Монголбанкны ч анхаарлыг төвлөрүүлээд ерөөсөө 3 сарын дундуур алт үйлдвэрлэгч нартайгаа уулзаж яръя гэсэн саналыг Монголбанк хэлээд байгаа юм. Тэгээд гол зорилго нь бол яг Д.Балдан-Очир гишүүний хэлдэг шиг бүх талынхаа дэмжлэгийг олж харж, шийдэх юмыг нь шийдэж өгч, дэмжих юм нь дээр нь дэмжиж, чангалах юм нь дээр нь чангалах ийм ажил хийе гэсэн саналтай байгаа юм. 


Д.Дэмбэрэл: -Сангийн сайд хариулах уу? Ерөнхий сайдыг хариулсан гэж үзэж байна. Т.Ганди хариулах гээд байна уу? 


Т.Ганди: -Баярлалаа. Түрүүн Ц.Элбэгдорж гишүүний асуусан асуултад бас төлөвлөгөө нарийвчлан гаргахаар хүргэгдэх байх, ойлгогдох байх гэж ойлгож байна. Халамжийн бодлогыг хумих биш нэмэх гэж байгаа юм. Яагаад нэмэх гэж байгаа юм бэ гэхээр өнөөдөр халамжийн тэтгэмж хүрэх ёстой улсуудад мөнгөний хуваарилалт их бага байгаа учраас тэр хэсэг рүүгээ чиглүүлсэн ийм бодлого явагдана. Зүгээр давхардлыг арилгая. Оновчтой чиглүүлье. Хэт их тарааж түгээдэг асуудлаа эмхэлье гэж байгаа юм. 

Нөгөө талаас энэ хүн болгоныг ажлын байртай болгох асуудлуудыг насны бүлгээр нь үндсэн мэргэжилтэй болгох, хөрвөх мэргэжилтэй болгох, гадаадаас ажилчин авах квотоо 50.0-аас 70.0 хувь багасгая гэж байгаа юм. Ингээд яаралтай зах зээл, эрэлт хэрэгцээтэй нийцүүлсэн богино хугацаанд хөрвөх мэргэжилтэй ажилчин бэлтгэх энэ дунд насныхныгаа ажлын байртай болгох асуудал руу төлөвлөгөөгөө бид хийж байгаа. Бид нэлээн ажиллаж байна. Гэхдээ энэ төлөвлөгөөгөө нарийвчлаад ирэхээр бас аль тал дээрээ илүү улс төрийн дэмжлэг, улс төрийн зөвшилцөлд хүрэх юм бэ гэдэг асуудал маань ойлгомжтой болох байх гэж бодож байна. Гэхдээ Ц.Элбэгдорж гишүүн нэг зүйлийг хэлэхэд хувь хүн рүү маань битгий чиглэсэн доромж үг хэлээчээ. Бид одоо улс төрийнхөө энэ албан тушаалд ээлжилж л энэ үүргээ гүйцэтгэж яваа. Зүгээр хариуцлагын асуудлыг хүлээж авна. 


Д.Дэмбэрэл: -Баярлалаа. Архангай аймгийн Эрдэнэмандал сумын иргэдийн төлөөлөгчдийн хурлын тэргүүлэгчид, Эрдэнэмандал сумын ард иргэдээс УИХ-ын гишүүн Н.Батбаяр, Р.Гончигдорж нарын урилгаар нийслэлд хүрэлцэн ирж өнөөдрийн чуулганы хуралдааны ажиллагаатай танилцаж байна. Энд оролцож байгаа хүмүүст УИХ-ын гишүүдийн өмнөөс баяр хүргэе. 


Д.Одхүү гишүүн асуутаа тавъя. Д.Одхүү гишүүн Ерөнхий сайдыг орж ирэхээр асуудлаа тавъя гэж байна. Д.Балдан-Очир гишүүний гурав дахь асуудлыг дараачийн асуултуудын үед Сангийн сайд хариулт өгье. Одоо Р.Раш гишүүн асуултаа тавъя. Д.Одхүү гишүүн Ерөнхий сайдыг орж ирэхээр асуултаа тавъя. 


Р.Раш: -Баярлалаа. Өчигдрийн хуралдааны яриа өнөөдөр ч гэсэн ялгаа байхгүй. Миний бодоход энэ яриад байгаа юм аа хоёр хуваамаар байна. Нэгдүгээрт нь, яг одоо энэ 2009 оны чинь бол хямралын пик [оргил үе] байна гэж яриад байгаа шүү дээ. Яаралтай юуны өмнө амь тавихгүй байхын тулд яаж аргацааж гарах вэ гэдэг юмнуудаа нэгдүгээр байр сууринд тавьж, дараагаар нь одоогийн бидний энэ хэлэлцээд байгаа 9 приоритетный [нэн чухал] тэр давамгайлах асуултын чинь нэлээд нь бол 3, 4 жилийн дараагаар, дараагийн 4 жилд, тэгж явах эд шүү дээ. Энэ бол улсын ерөнхий хөгжлийн чиг. Гэтэл тэрний наана чинь энэ байдлаас харахад улс орнууд сандраад байна. Энэ юм аа ер нь ярьж байгаа яриа бол ихэнхи нь гараад байна шүү дээ. Энэ юм аа эхэлж багцалж аваад, тэгээд дараагаар тэр том том юмнуудаа, ирээдүйн хөгжилдөө нөлөө болох юмнуудаа яривал яасан юм бэ гэсэн ийм бодолтой байна. 


Том орны эдийн засаг нь суурьтай. Тэр орны юмыг бид жишээ болгохын урьд яах вэ гэдэг юм аа өнөөдөр Монгол хөрсөн дээрээ буулгаж яривал зүгээр юм шиг ингэж санагдаад байна. 


Юуны өмнө би хэд хэдэн зүйл тэмдэглэсэн. Юуны өмнө энэ гаднаас мөнгө босгох энэ асуудал дээр зөвхөн Засгийн газар энийг хөөцөлдөх биш Монголбанк боддог тал юу байна. Арилжааны банкууд одоо болох тал нь юу байна. Том том компаниуд, ялангуяа Эрдэнэт, төмөр зам. Төмөр зам гэхэд чинь одоо ерөөсөө төмөр замыг чинь босгож өгье гэж Хятадууд ч ярьж л байдаг, Солонгосууд ч ярьж л байдаг, Япончууд ч ярьж л байдаг. Ийм мэтийн зүйлүүдээ тэр төрийн хяналтаа тавих нь тавьдаг юм байгаа биз. Зүгээр тэгэхдээ ер нь мөнгө болгох асуудал дээрээ бололцоотой бүх нүх сувгийг ашиглах нь зөв юм биш үү гэсэн нэг ийм зүйл бодогдож байгаа юм. 


Хоёрдугаарт нь, төсвийн тодотголоо зөв байх. Тэгэхдээ энэ чинь 4 сард хийнэ гэж байгаад одоо наашлуулчихлаа шүү дээ. Сангийн яам маань ер нь яаж тэвддэг бол. Тэгээд энэ дээрээ хаа хаанаа бодолцоод ингээд хийхэд бас бас юм болно биз ээ гэж ингэж бодож байна. 


Зардал хэмнэх тухай асуудлаар бид байнга ярихгүй бол болохгүй. Өчигдөр зарим нэг нь энэ буруу гэх маягын юм цухалзаж байх шиг байна лээ. Энэ зүгээр нэг жишээ татахад чинь ухаандаа гаднаас бол өдий төдий жижиг том төслүүд орж ирдэг. Нэг л их олон хурал семинарууд болох юм. Энэ ордонд ч тэр, энэ тэнд аймаг, орон нутагт ч тэр. За тэгээд нэг эрээн хавтастай, гоё гялгар хавтастай ном. Энэ ер нь зардлын хэдэн хувийг нь ингэж байгаа бол. Энэний завсараас улс амьтан, тэр сонирхолтой нэг нь завшиж л байгаа шүү дээ. Тэр нууц ч биш. Гэх мэтчилэнгээр. Энэ л томилолтын зардал, энэ тэр гээд. Хэрвээ сансараас биднийг хардаг бол ёстой шоргоолжны үүрэн дээр байгаа юм шиг томилолтоор явж байгаа байлгүй. Гэх мэтчилэнгээр юмнууд зөндөө л бодогдож байх юм. 


Валютынхаа энэ зохицуулалтынхаа юмыг бол ярих нь зөв өө. Төгрөгийн ханшийг зүгээр ер нь сулруулах нь бас орчин цагт нийцнэ гэсэн мэргэжлийн хүмүүсийн ийм яриа сонсогдож байх юм. Тийм байх. Тэгэхдээ одоо түрүүн яригдаад байна. Энэ арай огцомдоод байгаа юм биш үү. Саяхан 1140 гээд л явж байсан. 1147 гээд явж байсан. Одоо 1600 болоод ингээд цохиж явж байна шүү дээ. Тэгээд энэ юм чинь яг болж байна уу? Бас нэг зохицуулалтынхаа талын юмыг хардаг, аргалдаг тал нь юу байна вэ гэж ингэж бодож байна. 


Бид энэ гүйлгээнд байгаа бэлэн мөнгөө одоо яг хянаж чадаж байгаа болов уу, үгүй болов уу? Энэ чинь хэтэрхий ихэсчихээд тэгээд ухаандаа одоо иймэрхүү.. /минут дуусав/


Д.Дэмбэрэл: -Нэмэлт.


Р.Раш: -Хамаагүй өгөөд байна шүү дарга аа. Энэ хуучин машин, орон сууц хоёр бол тэгээд ерөөсөө нэлээн явдал ургуулсан шүү дээ. Энэ дээрээ бид дүгнэлт хийхгүй бол одоо болохгүй гэж ингэж ойлгоод байх юм. Тэгээд өчигдөр зүгээр Сангийн сайд нэг хэлэх шиг болно лээ. Тэр 100.0 мянган айлын орон сууцыг Улаанбаатарт байгаа ажилгүйчүүдэд ажлын байр олгохоор ингэж төлөвлөж байгаа юм гэж. Энэ хөдөө орон нутаг гэдэг чинь хаашаа харах юм байх бэ хөөе. Гэх мэтчилэнгээр. Тэгээд энэ юм нь дээр нэлээн сайн бодохгүй бол энэ цаана нь ухаандаа бизнес сонирхол ингэж давамгайлаад яг улс орны язгуур эрх ашиг, улс орныг татаж унагах гээд байгаа юмнуудыг бол тэгээд бид шүүмжлэлтэй хандахгүй бол болохгүй гэж ингэж бодогдоод байх юм. 


Энэ орон нутгийнхаа хариуцлагыг дээшлүүлэх талаар юу бодож байгаа вэ гэдгийг би дахин асуулт болгож ингэж тавимаар байна. 


Цааш нь түрүүнд Д.Балдан-Очир гишүүн ярилаа. Хөдөө аж ахуйн талаар, түүний дотор мал аж ахуйн талаар энэ тэргүүлэх 9 чиглэлд … /минут дуусав/


Д.Дэмбэрэл: -С.Баярцогт сайд. 


С.Баярцогт: -Р.Раш гишүүний асуултад хариулъя. Р.Раш гишүүний ихэнхи нь нэлээн саналууд байна гэж ойлгож байна. Ер нь хөтөлбөрийг одоо оруулж ирсэн вариантаар нь авч үзэх юм бол 2 жилийн хөтөлбөрт суурилсан ийм хөтөлбөр байгаа юм. Тэгэхээр хүмүүс бол хэлээд байгаа. Одоо яг хямралтай холбоотой асуудал, хөгжлийн асуудал хоёроо салгах ёстой юм биш үү гээд. Тэгэхээр хямралын юм уу, хүндрэл бэрхшээлтэй үеийг давж туулж байгаа энэ хөрөнгө оруулалт маань өөрөө дандаа ажлын байрыг бий болгосон, эргээд нэмүү өртөг үйлдвэрлэсэн ийм салбаруудынхаа дэд бүтцийг бий болгох энэ чиглэлд зарцуулагдах ёстой гэдэг үүднээс багцалж оруулж ирсэн байгаа. 

Тийм болохоор бид бол зүгээр дотроо юу гэж үзэж байгаа бэ гэхээр, тийм болохоор хөтөлбөрийнхөө хувьд бол асуудал байхгүй. Зүгээр дотроо ямар хэрэгцээ байгаа вэ гэхээр эхний ээлжинд гаднаас оруулж ирж байгаа мөнгө бол хамгийн эхний ээлжинд бид Монголбанкинд байршуулна гэсэн тийм бодолтой байгаа. Тэр өөрөө манай яг хүндрэл юун дээр гарч магадашгүй байна вэ гэхээр ханшийн эрсдэл дээр л гарч магадгүй харагдаад байгаа юм. Тэгээд дараагийнх нь бол ажлын байр хоёр. Хамгийн эхний ээлжинд. Тэгэхээр энэ хоёр руу илүү бодлогоо чиглүүлсэн маягаар явуулах ёстой байх. Тэгээд энэ дээр бол таны саналыг бид ойлгож байгаа. Бид дотроо бол тэгж ангилж байгаа. 


Өөрөөр хэлбэл энэ нийт хөтөлбөрөө бол бид эхний 7 сарын 1-н хүртэлх, тэр дотроо бол бүр 4 сарын 1-н гэхэд эхний байдлаараа дүгнэж үзье. Яагаад гэвэл манай эдийн засгийн идэвхижил бол 2 дугаар улиралд маш их идэвхждэг. 60.0 хувь. Өмнөх улиралтайгаа харьцуулах юм бол 60.0 хувиар өсдөг. Тийм учраас энэ асуудлыг ингэж ойлгож байгаа гэдгийг хэлмээр байна. 


Зардал хэмнэх тухай асуудал дээр бол таны саналтай нэг байгаа. Одоо бид ярьж байгаа төсвийн тодотгол дотор яг таны тэр хэлж ярьсан гадаад дотоод томилолт, бичиг хэрэг, ном хэвлэл авах, урсгал зардал, хичээл үйлдвэр, дадлага сургуулалт, улсын мэдээллийн маягт бэлтгэх, оны өмнөх төсвийн хэмнэлт гэх мэтчилэнгийн 8 зүйлийг бид 50.0 хүртэлх хувиар. Бичиг хэргийг 20.0 хүртэл хувиар хэмнэхээр төсвийн тодотгол дээр. Тэгээд бид ОУВС-тай ярьж байгаа хэлэлцээрийн дагуу бол Дэлхийн банк, Азийн хөгжлийн банкны төслийн зээлүүдийг зогсоогоод программын зээл рүү буюу хөтөлбөрийн зээл рүү шилжүүлэхээр ингэж ярьж байгаа гэдгийг хэлмээр байна. 


Төсвийн тодотголын хувьд бол түрүүн Ерөнхий сайд санааг нь тайлбарласан. Бид бол энэ программаа гаргачихаад 4 сард ингээд төсвийн тодотголоо хийвэл үр дүнтэй байж магадгүй гэж үзэж байсан. Сая нөгөө Байнгын хороо, намын бүлгүүд дээр ярихад гишүүд цуг оруулж ирээчээ. Өөрөөр хэлбэл дотоод нөөц бололцоо эхлээд шахаж байж гадагшаагаа мөнгө эрэх тухай асуудал гаргавал яасан юм бэ гэсэн ийм асуудал ярьсан. Төмөр замын хувьд бол Зам тээвэр, аялал жуулчлалын яам бол нэлээн сайн ажиллаж байгаа. Тэр Х.Баттулга сайд энэ төмөр замтай холбогдсон асуудлыг дэлгэрэнгүй. Ер нь бид бол яг хамгийн эхний ээлжинд ямар асуудлыг оруулсан байгаа вэ гэхээр энэ 8 дотор байгаа говийн бүсийн дэд бүтэц гэдэг дотор Тавантолгой, Оюу Толгойгоос. Ажлууд нь эхэлсэн байгаа. Х.Баттулга сайд энийг дэлгэрэнгүй хариулна. Маш олон төрлийн төслүүд хийсэн байгаа. Ямар ямар улсуудтай харьцаж байгаа талаар илүү дэлгэрэнгүй тайлбарлах байх гэж бодож байна. 


Энэ хөдөө аж ахуйтай холбоотой асуудал дотор мал аж ахуйн асуудлыг дутуу орхигдуулсан байна гэсэн энэ асуудал яриад байгаа. Бид тэр арилжааны банкуудаар дамжуулж бодит секторыг дэмжинэ гэдэг дотор ерөөсөө хоёрхон үндсэн үйлдвэрлэл оруулсан байгаа шүү дээ. Нэг нь мал аж ахуй, нэг нь барилга. Мал аж ахуй гэдэг маань үндсэндээ малчдын зээлийн асуудлыг шийдье гэж байгаа юм. Хоёр банк дээр байгаа малчдын зээлийн асуудал. ХААН банк, Монгол шуудан банк хоёр дээр байгаа. Нэгдүгээрт, хугацааг нь уртасгая, хоёрдугаарт хүүг нь багасгая. Илүү хүндрэл байх юм бол хүү дээр нь хөнгөлөлт үзүүлье ч гэдэг юм уу, ийм асуудлуудыг цогцоор нь шийдэхэд дэмжлэг үзүүлье гэсэн байдлаар оруулсан байгаа гэдгийг хэлмээр байна. 


Тэгээд бүтцийн өөрчлөлттэй холбоотой орон нутагт хийж байгаа ажлын талаар Б.Долгор сайд хариулах байх. Төмөр замтай холбоотой асуудлаар Х.Баттулга сайд хариулна. 


Би Д.Балдан-Очир гишүүний хүн амын орлогын албан татварыг сууриа болгох нь гэдэг энэ зарчим бол маш зөв зарчим байгаа. Ер нь бол аливаа өндөр хөгжилтэй орнуудын нийт төсвийн орлогын хувь нь бол хүн амынхаа орлогын албан татвар дээр суурилдаг. Манайх бол эсрэгээрээ, уул уурхайгаас хамааралтай орлогын албан татвар, нэмэгдсэн өртгийн албан татвар дээр суурилаад байгаа. Ер нь цаашдаа бид хүн амын орлогын албан татвар дээр суурилдаг энэ систем рүүгээ шилжих ёстой. Тэр үүднээс хүн амын орлогын албан татварыг яг мэддэг хүн нь авдаг, энэ систем рүү шилжүүлье гэдэг үүднээс Засгийн газар бол өнгөрсөн нөгөө татварын ерөнхий хуулиар хийсэн хуулийн өөрчлөлтийн дагуу орон нутагт шилжүүлсэн байгаа. Одоо энэ жилээс эхлээд хүн амын орлогын албан татварыг зөвхөн орон нутаг хураана, орон нутгийн төсөвтөө шууд үлдэнэ. Ийм маягаар зохицуулж байгаа. Энийг илүү төгөлдөржүүлэх ийм хуулийн төслүүдийг Д.Балдан-Очир гишүүн санаачилбал Засгийн газрын зүгээс дэмжинэ гэдгийг хэлмээр байна. Баярлалаа. 


Д.Дэмбэрэл: -Х.Баттулга сайд. Тэр төмөр зам, барилга, 100 мянган айл гээд. 


Х.Баттулга: -Баярлалаа. Энэ 100.0 мянган айлын орон сууц гээд байгаа нь нөгөө 40.0 мянган айлын орон сууц гэсэн хөтөлбөрийн хэрэгжилтийн байдал дээр дүгнэлт хийгээд, ер нь бол энэ Улаанбаатар хот болон бусад энэ том аймгууд руугаа, за боломж байвал сумууд руугаа оруулаад, гадны технологийг оруулж ирээд суурьлуулъя гэж байгаа юм. Энэ дээр бол яах вэ урдны гаргасан, одоо юу гэх юм бэ дээ дутуу дулимаг бодсон юмнуудаа энэ 100.0 мянга дээрээ хэрэгжүүлье. Энэ нь юу гэж байна вэ гэхээр өрх бүрээс хүн болгоныг мэргэжилтэй боловсон хүчин бэлтгэх замаар 3-аас 2 жилийн ийм курсуудыг төлбөртэй сургаад, энэ орон сууцыг нь өөрөөр нь бариулаад, өөрсдийн тэр моргежийн хуульд захируулаад ингээд явуулъя гэсэн байгаа юм. Орон даяар явах юм. 


Улаанбаатар хотод нийтдээ 160-аас 170 мянган гэр, өрх байгаа. Тэгэхээр орон сууцны хэрэглээ, зах зээл нь байгаад байдаг. Хэрэглээ нь байгаад байдаг. Энийг бид нийлүүлэхдээ л тийм зөв бодлогоор л явъя гэсэн юм. Энэ дээр 3, 4 яам нийлээд ийм Засгийн газрын тогтоол гарсан байгаа. Мөн энэтэй холбогдуулаад метр квадратын үнийг барихын тулд энэ барилгын түүхий эд болох цемент, арматурын үнийг дотооддоо үйлдвэрлэдэг болъё гээд тодорхой хэмжээний хөрөнгө мөнгө нь шийдэгдсэн байж байгаа. Ингээд удахгүй энэ талаар мэдээллүүд явах байх. 


Төмөр замын хувьд бол үнэхээр энэ ажлын танаас авахад, сонсож суугаад төмөр замаа түрүүлж бариарай гэсэн. Төмөр замаа л эхэлж барьж авсан. Төмөр замын тухай бол нэлээн их ажлууд хийгдсэн байгаа. Энэ тал дээр мэдээллүүд нэлээн явж байгаа гэж ойлгож байгаа. Нэгдүгээрт энэ замын хувьд Алтанбулагыг холбосон, Монголын нутгаар явж байгаа энэ төмөр зам байж байгаа юм. 1100-аад километр байдаг юм байна. Энэ ОХУ-тай хамтарсан байгаа. Энэ дээр эхний ээлжинд үнэхээр төмөр зам маань муу байгаа учраас 140 орчим сая долларын хөрөнгө оруулалт буюу 1000 орчим вагоныг одоо боломжийн үнээр авч нөхцөл байдлыг сайжруулъя гэж байгаа юм. Үнэхээр одоо бол дотоодын тээвэр гэж байхгүй болсон байж байгаа. Тэгэхээр бид юугаар амьдрах вэ транзит тээврээр л амьдрах тийм нөхцөлийг л хайж байна. Арга ядсан хэрэг. 


Ер нь бол хөгжье гэвэл замаа тавьдаг гэж хөгжилтэй улсууд ярьдаг юм билээ. Өнөөдөр манай замын байдал маань ямархуу байгааг та бүхэн мэдэж байгаа. Тэгээд төмөр замыг бол ялангуяа бид энэ газар нутгийнхаа, геополитикийнхоо энэ нөхцөлийг их зөвөөр тодорхойлж чадах юм бол Евро-Азийг холбосон тийм транзит тээврүүдийг л, зөвхөн 1.0 хувийг зөөхөд л манайхан Эрдэнэт шиг ашиг өгөх тийм боломж харагдаад байгаа байхгүй юу. Мэдээж шинэ төмөр зам тавина гэдэг бол нэлээн хөрөнгө, нэлээн хугацаа хэрэгтэй. Гэхдээ өнөөдөр бид хоёр толгойг яриад байгаа юм. Тавантолгой, Оюу Толгой гээд. Энийг төмөр зам тавихгүйгээр ашиглалтад, эргэлтэд оруулна гэж байхгүй учраас энэ дээр нэлээн анхаарал тавьж байгаа. Ийм л хариулт өгмөөр байна. Баярлалаа. 


Д.Дэмбэрэл: -Баярлалаа. Банкны юмыг Л.Пүрэвдорж дарга тэр ханшийн асуудлаар. 


Л.Пүрэвдорж: -Нэгдүгээрт, Монголбанк, арилжааны банк эх үүсвэр авах тухай Р.Раш гишүүн хөндлөө. Тэгэхээр бид эх үүсвэртэй бараг тэнцүү шахуу валютын нөөцөд ихээхэн нэмэр тус болох, Хятад улстай бол юань төгрөгийн солилцоо хийх хэлэлцээр хийхэд бэлтгэж байна. Хятадын тал бол зөвшөөрч байгаа. Одоо ингээд энэ Засгийн газраас гарч байгаа комиссын хүрээнд бас энэ нэгдсэн журмаар яригдах учиртай болоод байгаа юм. Хятадын тал маань ингээд байгаа юм. Та нар хэд хэдэн асуудал тавиад байна. Энийгээ багцалж яриачээ гэсэн учраас ийм зохион байгуулалтад орж байгаа. Рублиэр юм хийх саналыг бол Оросын төв банкинд тавьсан. Хариу ирээгүй байна. Мөн Хятадын тодорхой үнэт цаасны компанид Монголын Засгийн газрын бонд борлуулах асуудлаар бас бид Засгийн газрын компани хоёрын хооронд зуучлах ажил хийж байгаа. Гэх мэтийн ажлыг бас бид хийж байна. 


Арилжааны банкны зүгээс бид мөнгө олж ирж болж байна. Засгийн газрын баталгаа гаргуулах асуудлыг шийдэж өгөөч гэсэн ийм асуудал их ярьж байгаа. Тэгээд одоо бид бол нэг л юм нь дээр төвлөрч шийдмээр байна л даа. Хэрвээ ийм 1.5 их наядын мөнгийг Засгийн газар хайж байгаа нөхцөлд, хайхаар болбол олон гараар явмааргүй байна. Эцсийн эцэст энэ чинь Засгийн газрын хармаан доор хэн ч хөөцөлдөөд олоод ирлээ гэсэн Засгийн газрын хармаан дээр буудаг учраас, хэрвээ энэ бүтэхгүй гэх юм бол одоо тэр хувийн секторуудаа дэмжих, тэнд нь баталгаа гаргаж өгөх юм руугаа явах ийм боломж байна гэж. Тэгэхээр бид энийгээ сайн шийдэж аваад нэг чиглэлээр ажилласан нь дээр байх гэж ингэж бодож байна. 


Валютын зохицуулалтаар би нэг мэдээ өгье. Р.Раш гишүүний асуулттай холбогдуулаад. Манай төгрөгийн ханш хамгийн чанга байсан нь бол 1143 юм. Энэтэй өнөөдрийн Монголбанкны ханшийг зэрэгцүүлж үзэх юм бол 25.0 хувиар өссөн. Арилжааны банкууд 32.0 хувиар өссөн. Валютын зах 34.0 хувиар өссөн ийм байгаа. Энэ бол бас тийм бага өсөлт биш ээ. Тэгэхээр бид энийг аль болохоор л тогтворжуулах, тогтворжуулж дийлэхгүй нөхцөл өсөлтийг нь аль болох хязгаарлах ийм бодлогыг Монголбанк явуулж, өнөөдрийнхөө байгаа боломжийг дайчлан ашиглаж байгаа юм гэдгийг хэлье. 


Гүйлгээнд байгаа бэлэн мөнгийг хянаж байгаа. Ер нь таны хэлдэг бол бэлэн мөнгө, валют хоёр хоёр талаасаа зэрэгцээд зогссон. Тэгээд одоо тэр эдийн засгаа тэтгээд мөнгөө нэмье гэхээр валютын ханшинд очиж нөлөөлөөд байгаа ийм байдалд өнөөдөр Монгол Улс байна гэдгийг хэлмээр байна. Баярлалаа. 


Д.Дэмбэрэл: -Д.Одхүү гишүүн асуултаа тавъя. 


Д.Одхүү: -Баярлалаа. Тэгэхээр Ерөнхий сайдаас асуулт байгаа юм. Энэ өнөөдөр Засгийн газраас өргөн бариад хэлэлцүүлж байгаа энэ юу бол миний ойлгож байгаагаар үндсэндээ гол санаа нь 2 зүйл дээр тогтож байх шиг байна. Нэг нь энэ Санхүүжилтийн нэмэлт эх үүсвэрийг бий болгох, эрхийг авах тэрийг одоо яаралтай хэрэгжүүлж эхлэх гэсэн утгатай. Хоёрдугаарт нь, эрх зүйн орчин гэсэн ийм л юм гэж би хараад байгаа юм. 


Тэгэхээр би Байнгын хорооны хурал дээр хэлж байсан. Ерөнхий сайдаас асуух асуулт маань. Энийг одоо гадуур бол иргэд ярьж байгаадаа. Зөвхөн Монголд ч биш гадна байгаа Монголчууд. Энэ Монголчууд ер нь энэ хямралынхаа эсрэг ямар арга хэмжээ авах гээд байна гэдгийг харьж байгаа энэ нөхцөлд цогцолбор болгоод жаахан редакцийн чанартай өөрчлөлт оруулах гэвэл Ерөнхий сайд энэ дээр зөвшөөрөх үү? Өөрөөр хэлбэл надад ийм 7 юм гараад байна л даа. Энийг би ч бодоод олсон юм биш. Энэ саяны хоёр гурван хоногийн хугацаанд гишүүдийн ярьж байгаа саналуудыг нэгтгэж базаад сууж байхад толгойд төрөөд байгаа юм л даа. 


Нэгдүгээрт нь, санхүүжилтийн эх үүсвэр, нэмэлт эх үүсвэрийг бий болгох, санхүүжилтийн бодлогодоо өөрчлөлт хийж тэргүүлэх чиглэлээ тодорхойлох гээд ерөөсөө бодлогын шинж чанартай нэг том өгүүлбэр тавих жишээтэй. Хоёрдугаарт нь, мөнгөний бодлого гэж тавиад тэр дотроо Монголбанктай хамтраад тэр мөнгөний нийлүүлэлтээр ямар бодлого байх юм. Валютын ханшийг тогтворжуулах тал дээр ямар бодлого байх юм, нөөцөө яаж зарцуулах юм гээд энэ тал дээр. Гуравдугаарт нь, төсвийн тодотгол гээд зардлаа хэмнэсэн хавтгайрсан халамжийн бодлогыг цэцэгцэлсэн ийм төсвийн тодотголыг оруулж ирнэ гээд ганцхан өгүүлбэрээр тавих жишээтэй. Дөрөвдүгээрт нь болохоор бодит салбарын үйл ажиллагааг дэмжих гэж бичээд энэ дотроо экспортыг аль болох нэмэгдүүлэх, үүн дотроо алтны, нүүрсний бусад гээд, төмрийн гэдэг юугаа тавьчихаад бас тэр нь дээрээ мал, малын гаралтай бүтээгдэхүүний экспортыг нэмэгдүүлэх талаар. Өөрөөр хэлбэл мах, арьс шир, одоо юу байдаг юм гаргах талын асуудлыг дэмжих үйл ажиллагаа гэсэн. Тавдугаарт нь, эрх зүйн орчин. Эрх зүйн орчин дээр тэр олон жагсаалтын оронд хамгийн гол нь хүмүүсийн хүлээж байгаа тэр татварын орчнуудыг хөнгөлөөд, дотоодын үйлдвэрлэгч эдийн засгийг тодорхой хэмжээгээр барьж дэмжиж цааш нь унагаахгүй байлгахад зориулсан энэ Монгол дотроо байж байгаа хөнгөн үйлдвэрүүдийн салбаруудыг, татварын хөнгөлөлтүүдийг иргэд дээрээ ачаалал болж байгаа тэр татварын хөнгөлөлтүүдийг тодорхой хугацаагаар өгөхөөр гэсэн ийм жагсаалттайгаар байхаар. 

Зургаад нь, нийгмийн салбарт явуулах бодлогын арга хэмжээ гээд эмзэг хэсэг буюу яах аргагүй дэмжлэг хэрэгтэй байгаа тэрийг хамгаалах хөтөлбөр, ажлын байртай холбогдсон хөтөлбөр маягтай юм. Долоод нь хамгийн гол чухал юм бид ер нь их ховор яриад байгаа юм бол дэлхийн улс орон даяар ингээд хараад байхад энэ хөтөлбөрийг яах даа энэ бол зөвхөн бидний, засгийн газар бидний яадаг асуудал биш ээ энэ бол нийтээрээ иргэд, энэ улс орон даяараа гадна дотно байгаа бүх монголчуудын өөрсдийнх нь хувь заяаны асуудал гэдэг ийм олон нийттэй хамтарч юу гэдэг юм бэ дээ зөв хэлбэрээр энд дайчлах, уриалах ийм хэлбэрийн, PR [Public relations] чиглэлийн юм бас заавал явж байгаа юм харагдаад байгаа юм л даа. 


Ерөнхий сайд нэг хэлж байсан. Сингапурын төсвийг өргөн бариад, Ерөнхий сайд нь автобус дээр ил гудамжаар цагаан хоолой барьчихаад би та нарын төлөө ийм 5 юм хийх гэж байна гээд хашгираад явж байхыг нь би өөрийн нүдээр хараад, сонсоод зогсож байлаа. Тэгээд яг ингэхээ байя гэхэд энэ хүлээж байгаа, ямар өөрчлөлт гарахыг хүлээж байгаа, ямар алхмуудыг хийхийг хүлээж байгаа энэ юмыг олон нийтэд нэг өөрийн чинь хэлээд байгаа тэр эвлэрлийг уриалсан, хамтарч зүтгэхээ уриалсан тодорхой хэмжээний хүнд нөхцөлд бас бие биенээ ойлгож, төр засгаа ойлгож бүх юмыг шаардаж нэхэхгүйгээр өөрсдөө гар хөдөлгөөд явуулъя гэсэн ийм нэг ийм чиглэлийн нийгэм рүү хандсан тийм алхмуудыг Засгийн газар, Их Хурал хийх ёстой гэсэн ийм 7 юмаар ерөнхийд нь тавьчихаад, дараа нь энэ хүн маань бол нэг дэх өдрөөс эхлээд тэр төсөв ч орж ирэх юм шиг байна. Төсвийн тодотгол. Нийгмийн бодлогын тухай асуудал ч орж ирэх юм байна гээд ингээд явбал нийгмийн хүлээлт байж байгаа. Нийгэм чинь одоо энэ Их Хурал хэлэлцэж байгаа юм аа гаргахдаа энэ хоёрхон юм тавьчихаад гараад ирэх юм бол яг… /минут дуусав/


Ингээд нөгөө хүлээлт нь нэг жаахан дутуудуу юм шиг харагдах шинж байна. Ер нь би бас өчигдрөөс хойш хүмүүстэй уулзаад яваад байхад тийм юм харагдаад байна. Тэгэхээр энд гарч байгаа зөв санаануудыг нийлүүлээд ийм 7 хөтөлбөр болгоод УИХ-ын тогтоол гаргах нь зөв байх. Их хэтэрхий нарийвчлалгүйгээр ингэж гаргаад, Засгийн газар яг энэ 7 чиглэлийнхээ дагуу өөрсдөө дэлгэрүүлсэн хөтөлбөр нэлээн тодорхой болгоод нийгэмд хүргэх юм бол за энэ Засгийн газар, Их Хурал чинь үнэхээр энэ хямралыг давахын тулд цогц арга хэмжээ авч байгаа юм байна гэдэг ойлголт төрөх юм биш үү. Энийг одоо Засгийн газар оруулж ирсэн тогтоолынхоо төсөл дээр ингээд засаж болох уу? Тэр нь дээр эргэлдэж болох уу гэсэн ийм л санал хэлээд байна л даа. Ажлын хэсэг хэлбэрээр байна уу, ямар хэлбэрээр байна уу хамаа байхгүй. Ийм л асуулт. 


Д.Дэмбэрэл: -Ерөнхий сайд. 


С.Баяр: -Д.Одхүү гишүүний саяны хэлсэн санал, асуултыг үзэхэд бол Засгийн газраас УИХ-д өргөн мэдүүлж байгаа бодлогын гол гол чиглэл арга замуудыг хүлээн зөвшөөрч байгаа юм байна. Нэгэнт энэ дотор бидний санал болгож байгаа банк, санхүүгийн салбар, энэ ажилгүйдлийн асуудал, энэ ажлыг байрыг олноор зохион байгуулалтайгаар бий болгох, за тэгээд эмзэг бүлэг рүү чиглэсэн бодлого, энэ эрчим хүч гээд гол гол анхаарах зүйлүүдийг яаж байршуулах нь одоо аргачлалын асуудал бөгөөд магадгүй таны хэлж байгаа тэр 7 чиглэлээр томъёолж тавихад болохгүй гэх газаргүй. УИХ-ын тогтоол гарах учраас энэ дотор байршил дараалал, приоритет нь ямархуу байх вэ гэдгийг бол УИХ-ын гишүүдийн шийдэл мэднэ. 


Энэ дотроо 1, 3 хоёр нь жаахан давхцаж байгаа юм болов уу, таны саяны хэлсний дагуу бол. Тэр санхүүжилтийн асуудал, төсвийн тодотгол дотроо л ороод явах учраас магадгүй 7 биш 6 чиглэл байж болох юм болов уу даа гэж санагдаж байна. 


Эцэст хэлэхэд дараалал ямар байх нь гол биш, хамгийн гол нь бодлогын гол гол арга хэмжээнүүд энэ дотроо багтсан байх учиртай гэж ингэж санагдаж байгаа юм. Ингээд энэ асуудлыг төр, засгийн байгууллагууд биш нийтээрээ, ард иргэд, аж ахуйн нэгжүүд бүгд нэгдсэн ойлголт, нэгдсэн төсөөлөлтэй байж энэ хямрал, хүндрэл бэрхшээлийг даван туулна гэдэг олноо уриалсан, олонд нь бас ажил төрлөө эрхлэх, аж аж ахуйн бөгөөд өрхийнхөө орлогыг бас ямар ч байсан энэ хүндрэл бэрхшээлийн үед нэмэгдүүлдэггүй юм аа гэхэд амьжиргааны тодорхой түвшинд байх үүднээс нь зохион байгуулах, уриалах, чиглүүлэх энэ ажил бусад ажлаасаа магадгүй илүү ач холбогдолтой, энэ дээрээ илүү анхаарах ёстой гэдэгтэй санал нийлж байна. 


Д.Дэмбэрэл: -Р.Гончигдорж гишүүн асуултаа тавъя. 


Р.Гончигдорж: -Баярлалаа. Хамгийн нэгдүгээрт бол бид энэ учраад байгаа бэрхшээл бол хэрэглэснээсээ давсан орлогыг бий болгож чадахгүй байгаа. Энэ төсөв дээр ч ярина. Тухайн хүний хувь хүн дээр ч энийг ярина. Ийм л ойлголтоор бид энэ бэрхшээлийг ойлгох нь зүйтэй болов уу гэж. Тэгээд энэнээс бид гарч чадна гэдэг тийм урамтайгаар төр нь ажиллах хэрэгтэй, байгууллага нь ажиллах хэрэгтэй, компани ч ажиллах хэрэгтэй, иргэн болгон нь ажиллах хэрэгтэй. Гарч чадна гэдэг энэ итгэлийг бүрдүүлэхдээ манай гишүүдийн хэлээд байгаа тухайн хувийн пүүс компаниуд, хувь иргэн, хувь хүмүүс дээр нь би чадна гэдэгт нь энэ төрийн байгууллага чадуулах чиглэл дээр нь зуучлагч нь болж ажилладаг тийм арга механизмуудыг бүрдүүлэх ёстой гэж ингэж хэлмээр байгаа юм. 


90-ээд оны эхний тэр бэрхшээл бол бидэнд ирсэн бэрхшээл. Тэр үед жишээлбэл одоо дэлгүүр хоршоо, агуулахад байсан гол нэрийн бүтээгдэхүүнүүд 9-ын тосноос эхлээд. Тэр бол тодорхой утгаараа гадагшаа том хэмжээгээр урсаж байсан шүү дээ. Тэр үед төгрөг хаана хадгалагдаж байсан бэ, төгрөгийн эмиссийн бодит эрх мэдэл хаана хадгалагдаж байсан. Тийм учраас 20 дугаар тогтоолыг гаргаж байсан шүү дээ. Энэ шиг ийм зоримог юмнуудыг өөрийнхөө оронд тохируулж хийж байж энийг хийнэ. 


Бид Монголбанкны хувьд бол валютын ханш өөрчлөгдөж байхад төгрөгийнхөө нийлүүлэлт бусад юмыг чангаруулаад байна гэж. Бид нар яагаад валютын ханш өөрчлөгдөж байна вэ гэдгээс айдаг ганцхан айлт яагаад байдаг юм. Өнөөдөр үнэхээр валютыг юу гэж байна вэ, энэ ченжүүд дээр гарч ирээд хөөрөгдөж байгаа зарим хэсгийн хэт ашгийг бий болгож байгаагаас нь болгоомжилж байгаа болохоос биш энэ валют төгрөгийн ханшийн зохих ёсны хэмжээнд нь явж л байг. Тэгээд бид тэр алтны олзворлолт бусад юмнуудыг гаргаж ирээд, ингэснийхээ үр дүнд эргээгээд төгрөгийнхөө чадамжийг чангаруулах боломж гарч ирэх боломжтой гэдэг. Энэ хямрал өөрөө валют төгрөгийн ханшийг зайлшгүй түвшинд хүргэх энэ урсгал үүсгэнэ, өөрөө гэдгийг хүлээн зөвшөөрөөд, эргээд бидний чангаруулж чадна гэдэг тэр тэмүүллийг явуулах бодлогыг гаргах хэрэгтэй шүү дээ. Ингэж байж өнөөдөр төлбөрөө валютаар гүйцэтгэх гэхдээ төгрөг нь өөрөө хадгаламжид байгаа тэр пүүс компаниудын гадаадад төлөх ёстой валютын төлбөр гүйлгээг хамгийн түрүүнд гүйцэтгэж өгөх хэрэгтэй шүү дээ. Тэрнийхээ үүднээс энийгээ одоо бэлэн бус хэлбэрээр хэрэглэдэг ийм хэлбэрүүдийг нь гаргаж ирж. Энэ бол урсгал нь. 


Өөр нэг асуудал нь бол бид нар өнөөдөр татварын бодлого дээрээ эрс өөрчлөлт гарах хэрэгтэй юм аа. Энэ импортын тоног төхөөрөмж, гаднаас оруулж ирдэг хөрөнгө материалууд дээрээ бид дотоодын чадамж, нийт хэрэглэгээ хоёрын харьцаагаараа бодсон татварын тэр хөнгөлөлт чөлөөлөлтүүдийг хийдэг ийм бодлогыг явуулж байж бид нар үнэхээр үйлдвэрлэлийн одоо бий болгосон боломжуудыг цааш нь явуулах ийм байдлаар энэ асуудлыг шийдэх ёстой гэсэн ийм бодол санаа байгаа юм. Энэ бодол санааг энэ хэрэгжилт дээр. 


Хоёрдугаарт нь, бид өнөөдөр саалиа хураахаар саваа хураа гэж. Бид гаднаас ихээхэн хэмжээний зээлийн асуудлыг ярьж байна. Энэний багтаамжийг бий болгож, энийг ажиллаж чадах чадамжийг бий болгох хэрэгтэй. Адгийн наад зах нь өнөөдөр сум болгон дээр бид ямар боломж байгаа юм. Ямар боломжуудыг бид ажил болгож, орлого болгож, бүтээмж болгож ашиглах гэж байгаа юм тэр болгоныгоо гаргаад энэ дээр ажилладаг хүмүүс тэр сумын удирдлагууд байх ёстой. Бид өнөөдөр Төрийн албаны тухай хуульд тодорхой хэмжээний зогсолтыг бий болгох хэрэгтэй. Багийн даргыг томилдог, энэ төрийн албан тушаалтнуудыг томилдог, энэ дээр гаргасан шинэ заалтууд бол өнөөдөр зайлшгүй шаардлагатай чадамжийг бүрдүүлэхэд өнөөдөр бүрдүүлж чадахгүй, энийгээ хийе гэхэд орон нутаг, байгууллагууд дээр хөлгүй, мэргэжилтэнгүй, энийг зохион байгуулдаг албан тушаалтангүй байх ийм л байдал учраад байгаа шүү дээ. Энийгээ арилгах ёстой гэж ингэж үзэж байгаа юм. 


Өнөөдөр мал аж ахуйн тал дээр хөдөөгийн иргэдийн орлогыг нэмэгдүүлэх дээр бид хөдөөгийн иргэдэд ямар нэгэн дэмжлэг үзүүлэх тухай асуудлаар нь биш та нар малаас гаргадаг бүх бүтээгдэхүүнээ гарга. Бүх бүтээгдэхүүнийг чинь бид худалдаж авъя гэдэг тийм байдлаар ажил болох. Бүтээгдэхүүний үнэ унажээ. Үнэгүй болжээ гэдгээр тэд бүтээгдэхүүнээ авдаггүй. 


Д.Дэмбэрэл: -Нэмэлт өгье. Цаг. Р.Гончигдорж. 


Р.Гончигдорж: -Малаас авч болдог бүх юм аа та нар аваадах. Авсан юмыг чинь бол тодорхой хэмжээнд та нарын орлого болгоод өгье гэдэг тийм зүйлээр нийгмийн халамжийн бодлогын хэлбээр хийх хэрэгтэй байхгүй юу. Ирээдүйд нь бид нар гарч чадна. Гарч чадахдаа бол бид энэ бидний доголдоод байсан тэр зүйлийг л арилгаж чадсан. Өөрөөр хэлэх юм бол нөгөө олон талт эдийн засаг гэдэг шиг. Хөдөө аж ахуйн бүх бүтээгдэхүүнээ экспорт руу чиглүүлж чаддсан болсон суурийг бүрдүүлж чадсан. Өөрийнхөө бусад барилга, зам тээвэр, энэ бүх салбарууд дээрх ажиллах чадамжуудаа өөртөө бүрдүүлсэн. Ажиллаж чаддаг, ажилчдаа бүрдүүлсэн, ажиллаж байж амьдардаг гэсэн сэтгэлгээг бүрдүүлж чадсан ийм л гаралт бидэнд хэрэгтэй байгаа шүү дээ. Гаралт. Энэ гаралтдаа зориулах боломжийг л өнөөдөр бүх зүйлээр нь бүрдүүлэхэд л энэ бүх зүйлүүд гарч ирнэ гээд. 


Ингээд бид энэ чиглэл дээрээ их сонин эмиссийн бодлого ч явуулж болох ёстой юм аа гэж бодож байгаа юм. Эмиссийн бодлогыг шүү. Баярлалаа. Энэ дээр байр суурийг нь сонсъё. 


Д.Дэмбэрэл: -Баярлалаа. Л.Пүрэвдорж тэр валютын асуудлаар. Хөдөө аж ахуйн сайд тэр саналыг, татварын бодлогын асуудлаар Сангийн сайд тус тус хариулъя. Л.Пүрэвдорж эхлээд. Дараа нь Хөдөө аж ахуйн сайд. Дараа нь Сангийн сайд. 


Л.Пүрэвдорж: -Р.Гончигдорж гишүүний асуултад хариулъя. Валютын ханшийг нэлээд чөлөөтэй тавиад хүрэх хэмжээнд нь хүргээд тэгээд импортоо багасгаж, экспортоо дэмжих, тэр дотроо алтыг дэмжиж болдоггүй юм уу гэсэн ийм асуулт байна гэж, асуулт санал байна гэж ойлголоо. 


Тэгэхээр энэ бол нэг хувилбар, тэгэхдээ өнөөдөртөө бид энэ хууль руу яваагүй байгаа гэдгээ би түрүүн бусад гишүүдийн асуултад хариулахдаа тайлбарласан. Яагаад вэ гэхээр зэрэг энийг хэт чөлөөтэй тавих нь ард иргэдийн амьдралд, тэгээд аж ахуйн нэгжийн амьдралд, дээрээс банк, санхүүгийн байгууллагын амьдралд бас нэлээн тийм сөрөг нөлөөтэй байгаа юм. Өнөөдөр Монгол орон нэлээн долларжсон. Арилжааны банкны зээлийн гуравны нэг гаруй хувь нь доллар болсон байгаа явдлыг бас харгалзаж үзээд байгаа юм. 


Тэгэхдээ бидний чадал хэмжээ бол бас хязгаарлагдмал гэдгээ бид хэлж байгаа. Мөнгө гаргах, эмиссийн бодлогыг явуулахад нөхцөл бүрдэх юм бол эмиссийн бодлогыг явуулахад бэлэн байгаа юм. Бас Монголбанк сүүлийн үед нэлээн мөнгө гаргаж байгаа. 260.0-аад тэрбум төгрөгийн нийлүүлэлтийг банкуудад хийсэн байгаа. Тэгэхдээ бүр их хэмжээгээр мөнгөний нийлүүлэлтийг хийх юм бол үнэгүйдлээ тэтгэх, одоо өндөр байгаа инфляциа тэтгэх, валютынхаа ханшийг түлхэх, ингээд нөөцөө барах, энэ үндсэн дээр тэр эдийн засгийн тодорхойгүй байдал үүсэж магадгүй байгаа учраас өнөөдөр Монголбанкны бодлого бол, энэ мөнгөний бодлого бол дараагийн тэр авч хэрэгжүүлэх гээд байгаа энэ арга хэмжээнүүд хэрэгжиж, шинэ боломж нээгдэх хүртэл нэг ийм чангадуу талдаа байхгүй бол болохгүй юм аа гэж ойлгож байгаа. Эмиссийг нэмэх, мөнгө нэмэхийн эсрэг байгаадаа биш энэ бодит эдийн засагт мөнгө дутаж байгааг мэдэхгүй байгаадаа биш, арилжааны банкуудад зээл олгож бас нөхцөл байдлаасаа хөнгөрөхийг хүсэж байгааг мэдэхгүй байгаадаа биш. Өнөөдрийн энэ дэлхий нийтээрээ болж байгаа хямрал Монгол оронд орж ирэхдээ бас нэг тийм алгуур байгаасай. Дараагийн энэ бидний авч хэрэгжүүлэх гээд арга хэмжээтэй залгагдаасай гэсэн ийм бодлын үүднээс тал талаасаа бас шаардуулж шахуулаад, тэгсэн хэрнээ энэ бодлого дээрээ суугаад байгаа юм. 


Хэрвээ одоо энэ өдрийн нөхцөл байдал дээр мөнгөний бодлогыг нэлээн сул тавих юм бол энэ инфляци бол энэ эдийн засгийн хүндрэл маш түргэн хурдацтай явагдана. Төсөв талдаа бид хүндхэн байгаагаа мэдэж байна. Энийг барьж торгоох гэдэг юм уу, удаашруулах дараагийн арга хэмжээтэйгээ золгуулахын тулд мөнгөний бодлого чангахан байхаас аргагүй. Энэ нь бас зарим амьдрал дээр хүнд тусаж байгаа нь үнэн. Тэгэхдээ нөгөө давж туулах ёстой Монгол орон нийтээрээ бизнес эрхлэгчид нь гэсэн, ард иргэд нь гэсэн давж туулах ёстой тэр хатуу юмны нэг юм аа гэж ойлгоод байгаа юм. 


Д.Дэмбэрэл: - Баярлалаа. Хөдөө аж ахуйн сайд Т.Бадамжунай сайд. Энэ мал аж ахуйн орлогын асуудлын талаар санал яриад байна шүү дээ. 


Т.Бадамжунай: -Р.Гончигдорж гишүүний хэлсэн санаа бол маш санал нийлж байна л даа. Үнэхээр бид бол бас тиймэрхүү маягтай арга хэлбэрийг л нэвтрүүлье гэж бодож байгаа. Хөдөө аж ахуйн гаралтай бүтээгдэхүүнүүдээ та нөхөд гаргаа. Бид бүхэн аль нэг байдлаар үйлдвэржүүлэх, эсвэл одоо экспортлох энэ бодлогыг дэмжье гэсэн утгаар. Энэнээсээ эхний алхмууд нь шийдэгдсэн байгаа. Жишээлбэл мах, мал хөлөөр гаргах асуудал бол энэ 2009 ондоо бас малчдад өгөөжөө өгнө гэж ойлгож байгаа. Сүүн чиглэлийн үйлдвэрлэл бол бас ахицтай явчихна гэж чиглэл нь тодорхой болсон байгаа. Ноолуур бол яах вэ үнэ багатайгаас биш ерөнхийдөө зах зээлд борлуулт явагдана. Ноос нь дээр бид ажиллаж байна. Энэ мэтээр бүх юм аа та нар бэлэн болго. Тэрийг чинь бид өгөөжтэй, үр дүнтэй болгож өгөх талаас нь хандъя гээд. Тэгээд бас Ерөнхий сайд өчигдөр бас надад чиглэл хэлж байсан. 


Ер нь одоо мал аж ахуйн гаралтай бүтээгдэхүүнийг төрөөс анхаарал тавих хандлагыг энэ 9 зүйлт төлөвлөгөөнийх нь дотор агуулгаар нь оруулъя гэсэн санаа бол таны саналтай санал нийлж байна. 


Д.Дэмбэрэл: - Сангийн сайд. Тэр татварын бодлого. 


С.Баярцогт: -Бид энэ хямралын үед татварыг харьцангуй тогтвортой байлгах ийм сонирхолтой байгаа. Зөвхөн улс орнуудыг харж байхад онцгой албан татвар дээрээ тодорхой хэмжээний хөдөлгөөнүүд хийж байгаа. Гэхдээ манай улсад импортлогдож орж ирж байгаа барааны хэмжээ тухайн салбарын ач холбогдлыг харгалзаад импорт дээр бол тодорхой хэмжээний зохицуулалтын эрхийг харин Засгийн газар авбал илүү ач холбогдолтой, түргэн шуурхай болох ийм магадлалтай. Одоо бол нефть бүтээгдэхүүний онцгой болон нэмэгдсэн өртгийн албан татвар дээр эрхтэй байгаа. 

Ийм эрхийн зохицуулалтуудыг харин Засгийн газарт өгөх юм бол маш хурдан шуурхай, богино хугацаанд хийгээд байх ийм боломж бүрдэнэ. Тэгэхгүй яг хуулиар шууд хөнгөлөлтийг нь одоо хийчихвэл энэ өөрөө бас мораль хазард буюу хүндрэл учруулж магадгүй. Тэртээ тэргүй бид экспортоо урамшуулъя гэсэн ийм бодлого Засгийн газрын түвшинд барьж байгаа нөхцөлд импорт дээр хөнгөлөлт үзүүлэх юм бол бас сөрөг үр дагавар гарч магадгүй. Энэ тооцоонуудыг бид эргээд. Энэ саналыг бид судлаад ярилцъя гэж бодож байна. Санаа нь бол экспортоо дэмжих үйлдвэрүүдийн тоног төхөөрөмжийн асуудал дээр яригдаж байна гэж ингэж ойлголоо. Баярлалаа. 


Д.Дэмбэрэл: -Б.Долгор сайд хариулах уу? Бичиж тэмдэглэж авсан уу, үгүй юу? Б.Долгор сайд. Тэр төрийн албатай холбогдсон. Ер нь энэ нэг Засаг дарга нарын энэ нэг. Энэ нэг баахан асуудлууд бий байна. Б.Долгор сайдыг сонсъё. 


Б.Долгор: -Ер нь түрүүн зарим гишүүд бас энэ талаар асууж байсан. Тэгэхээр одоо бол Төрийн албаны шинэ хуулийн орчинд Засгийн газар үйл ажиллагаа явуулж байгаа. Энэ хүрээн дотор баг, хорооны Засаг дарга нарыг сонгон шалгаруулалтаар томилох ийм нөхцөл байгаа. Энэ талаар бас УИХ-ын зарим гишүүдээс хуулийн төсөл санаачилж, ялангуяа баг, хорооны Засаг дарга нарыг одоо төрийн захиргааны албанд хамруулах асуудлыг 4 жилээр хойшлуулъя гэдэг ийм хуулийн төслийг санаачлаад намын бүлгүүд дээр ярьсныг намын бүлгүүд бас төдийлөн дэмжээгүй учраас энэ асуудал маань шийдэгдэж чадаагүй. 


Нөгөө талаар бас энэ асуудлаар Үндсэн хуулийн цэцэд маргаан байгаа гэж байгаа. Тийм учраас Төрийн албаны зөвлөлд Засгийн газрын зүгээс асуудал тавьсан. Энэ Үндсэн хуулийн цэцийн ч маргаан байгаа юм байна. Тийм учраас энэ сонгон шалгаруулалтаа явуулах асуудлаа одоо бас жаахан хойшлуулж байгаачээ гэсэн саналыг тавьсан байгаа. Гэхдээ Төрийн албаны зөвлөл бол одоо өөрийнх нь шийдэх асуудал байж байгаа учраас ямар шийдвэр гаргахыг бид бас мэдэхгүй байна. Ямар ч байсан хойшлуулах тухай шийдвэр гаргаагүй. 


Түүнээс гадна бас одоо ингээд агентлагийн дарга нарын томилгоо гэх мэтийн асуудал мөн одоо их урт хугацаа шаардах ийм хуулийн зохицуулалт байгаа. Одоо захиалга өгснөөс хойш, сонгон шалгаруулалтыг зарласнаас хойш 21 хоногоос доошгүй хугацааны дараа шалгалтаа авч сонгон шалгаруулалтыг хийнэ гэх мэтчилэнгийн ийм зохицуулалтууд байгаа учраас энэ асуудал дээр нэлээн ийм удаашралтай хандаж байгаа. Хэрвээ одоо эдгээр асуудал дээр УИХ-ын зүгээс үнэхээр энэ одоо хуульд тодорхой хэмжээний өөрчлөлт оруулах шаардлагатай гэж хэрвээ үзэх юм бол Засгийн газар бол уг нь энэ саналаа тавиад л байгаа юм. УИХ маань одоо бас төдийлөн хүлээж авахгүй байдалтай байгаа учраас иймэрхүү л байдалтай байгаад байна л даа. Бүлгүүд дээр хэлэлцүүлсэн юм аа. Бүлгүүдээр. Су.Батболд гишүүн хуулийн төсөл санаачлаад, намын бүлгүүдээр ярьсан. Хүлээж аваагүй. УИХ-ын сая чуулган завсарлахын яг өмнөхөн талд ярьсан юм. 


Д.Дэмбэрэл: -Р.Гончигдорж гишүүн тодруулга. 


Р.Гончигдорж: -Баярлалаа. Монголбанк руу хандаж ингэсэн шүү дээ. Энэ валюттай холбоотой асуудал, валютын ченж бусад зүйлүүд дээр хэт ашиг бий болгох тийм арилжаалалын хэлбэрээс нь бүрэн татгалзах тийм зохион байгуулалт нэгдүгээрт хийгээд, гадагшаагаа валютын төлбөр зайлшгүй хийх болсон, түүний дотооддох мөнгөн хадгаламж болон мөнгөн гүйлгээ нь бол байж байгаа тийм газруудыг нэн даруй гүйлгээгээ гүйцэтгэж чадах чадамжуудыг нь бий болгох тэр чиглэл дэх үйл ажиллагааг Монголбанк бусад банкуудаар дамжуулж шуурхай гүйцэтгэх асуудлыг хийж чаддаг ийм байдлыг бий болгох тал дээр зохион байгуулалтын арга хэмжээ зайлшгүй авах шаардлагатай гэдэг дээрээс. Нэгэнт өөр нөхцөл байдал ярьсан юм бол жаахан өөр шинэ юм гаргавал яасан юм бэ? 


Өнөөдөр орлого бүрдүүлэхгүй дандаа зарлага бий болгож байдаг тэр сургуулиудыг төр хэдэн жилээр хаах юм уу, эсвэл тэр сургуулиудыг та нар ойрын 3 жилийн дотор хүүхдүүдийнхээ төлбөрийг зээлийн хэлбэр рүү шилжүүлээд төгсгөж гарга гэсэн тийм асуудлыг гаргавал яадаг юм бэ? Өнөөдөр намар болно, хүүхдийн сургалтын төлбөр гэнэ. Ямар хүнд байдалд орсон байгаа вэ? Юугаараа тэд нар төлөх юм. Энэ чинь ядуурлыг бий болгоод байгаа юм. Тийм учраас сургуулиудын ангиллыг гаргаад, өнөөдрийн бидний бодоод байгаа нөгөө нэг ажиллах хүчний боломжийг бүрдүүлье. Юу гэдэгт ангилал тохирохгүй байгаа. Ийм чиглэлийн сургуулиуд дээр ийм шаардлага тавибал яасан. Ингээд намар болоход иргэд орлого бий болгох нь мэдэгдэхгүй, зарлага гаргасан зарим сургалтын төлбөрөө чөлөөлөгдсөн, төлбөрөө хойшлуулсан, төлбөр төлөхгүй болсон байх юм бол энэ бол том амьжиргаа шүү. Ийм чиглэлийн. 


Орлого бий болгодоггүй, зарлагаасаа татгалзаад, гарсан зарлагатай тэнцсэн орлогыг бий болгож чадах чадамжийг л бүрдүүлье. Ингэж чадаагүй л учраас энэ том хямрал чинь дэлхий нийтээс л гарсан зүйл гэж ингэж л ойлгоод байгаа шүү дээ. Ийм юмнуудыг хийх зайлшгүй шаардлагатай. 


Д.Дэмбэрэл: -Зүйтэй. Гишүүдийн хэлээд байгаа энэ саналыг бол төсвийн тодотгол хийнэ гэвэл төсвийн тодотголын үед Засгийн газраас бас хамтатгаж бас хуулиудад өөрчлөлт оруулах асуудлыг өргөн барих ёстой. Энэ чухал чухал саналууд маш их хэлж байна. Энэ анхны хэлэлцүүлгийн үед энэ тогтоол дээр Засгийн газартаа энэ гишүүдийн зарим зарим оновчтой саналуудыг одоо заалт болгож, Засгийн газрын нарийн төлөвлөгөөндөө оруулахыг, бидний саналуудыг хавсаргаж өгөх ийм ажил хэрэгч байдлаар энэ тогтоол дээр анхны хэлэлцүүлгийн үед хандъя. 


Боловсролын сайд энэ хүүхдүүдийн төлбөр. Хариулъя. 


Ё.Отгонбаяр: -Р.Гончигдорж гишүүний асуултад маш товчхон хариулъя. Дээд боловсролын байгууллагуудын стандартыг чангалж, тоог нь цөөрүүлэх, чанаргүй сургалтуудыг хаах гэсэн энэ чиглэлээр ажлын хэсэг байгуулаад бодлогыг нь гаргаж байгаа. Яг хичээлийн жилийн дундуур сургууль хаах гэдэг бол осолтой ажил. Төрөөс нийт суралцаж байгаа хүүхдүүдийн дөрөвний нэгт нь сургалтын төрийн сангаар дамжуулаад тэтгэмж, зээлийг нь олгоод ямар мэргэжлүүдэд дэмжлэг үзүүлэх вэ гэдгээ сая Засгийн газрын хуралдаанаар оруулаад баталсан. Цаашдаа энэ сургуулиудын тоог нь цөөлөх бодлогыг барина. 


Д.Дэмбэрэл: -Хугацааг ирэх намраас гэж байгаа юм байна. Д.Загджав гишүүн асуултаа тавъя. 


Д.Загджав: -Та бүхэндээ энэ өдрийн мэндийг хүргэе. Ингэхээр дэлхий нийтэд үүсэж бий болоод байгаа санхүү, эдийн засгийн хямралтай холбогдуулж манай Засгийн газар энэ бэрхшээлийг даван туулах арга хэмжээний төлөвлөгөөний төсөл боловсруулж оруулж ирсэн нь бас сайшаалтай хэрэг. Гэхдээ хугацааны хувьд бол арай оройтсон юм шиг байна. Гэхдээ өмнө нь одоо бид бас олон зүйлийг санал болгож хүртэл тавьж байсан л даа. Тухайлбал бид энэ хямралаас бүгдээрээ хамтарч ажиллаж хөдөлмөрлөж, ажлын байрыг нэмэгдүүлж, хөрөнгө оруулалтыг татаж гаргах учиртай. Ингэхийн тулд бид тодорхой тодорхой саналуудыг дэмжиж, бас ийм хөдөлгөөнийг өрнүүлж зохион байгуулах учиртай. 


Энэ хямрал зөвхөн Монгол оронд үүссэн биш гадаад орнуудад мөн байгаа болохоор тэнд байж байгаа ажил хэрэгч хүмүүс, бизнес эрхлэгчид өөрсдөө энэнээс яаж гарах вэ гэдэг ийм арга замыг дор бүрнээ бодож байна. Иймд ямар орон хөрөнгө оруулж, ямар оронд очиж ажиллабал татвар, санхүүгийн, бизнесийн таатай орчин байна гэдгийг мөн судалж байна. 


Үүнтэй холбогдуулаад өмнө нь бид бас энэ 50-иас доошгүй ажлын байрыг бий болгоно гэсэн. 100-аас доошгүй сая төгрөгийн хөрөнгө оруулалт хийсэн. Энэ аж ахуйн нэгжийн орлогын албан татварыг 2012 оны 12 дугаар сарын 01-н хүртэл дунд хугацаанд хөнгөлье 50.0 хувиар. Ингэж бас бид энд хөрөнгө бүрдүүлж, ажлын байр бий болгож, гадна дотны хүмүүсийг нааш нь татаж гарах юм гэдгийг мөн одоо хуулийн төсөл болгож Засгийн газарт хүргүүлснийг манай хүмүүс төсвийн орлого бүрдэхгүй гэдэг утгаар нь хариу өгч буцаасан байна лээ. Бид 2006 онд татварынхаа хэмжээг 3 дахин бууруулж энэ төсвийн орлогод нөлөөлөөгүй шүү. Харин нэмэгдсэн. Өчигдөр С.Баярцогт сайдын ярианд энэ татварын хөнгөлөлт урамшууллын асуудал яригдаж байх шиг байна лээ. Иймэрхүү юмыг бид бас ажил хэрэгч болгомоор байна. Энэ төлөвлөгөөн дотор ийм юм байх ёстой. Ингэж байж бид хөрөнгө мөнгийг бүрдүүлэх, хөрөнгө оруулалтыг татах, хүн ардын ажиллаж амьдрах боломжид нэмэр хандив болохуйц ийм юмыг хийх учиртай юм. Тэгэхээр энийг оруулж өгмөөр байна. 


Нөгөөтэйгүүр бас зарим зүйлүүд тодорхой биш байна л даа. Жижиг, дунд үйлдвэрийг хөгжүүлэхэд 30 тэрбум төгрөг, Атарын 3 дугаар аяныг одоо бас цааш нь үргэлжлүүлэхэд 30 тэрбум төгрөг гэсэн. 30-хан тэрбум төгрөгөөр чинь үйлдвэр хөгжүүлж чадахгүй. Манайд ялангуяа энэ Улаанбаатар хотод үйлдвэр хөгжүүлэх ямар ч боломж байхгүй. Тухайлбал бид үйлдвэрлэлийн хэрэгцээний усыг цэвэрлэх байгууламж байхгүй учраас Туул гол руугаа шахаад, тэгээд тэнд нь загас жараахай үхээд байгаа шүү дээ. Гол нь өөрөө бохирдож экологийн зохистой байдал алдагдаад байгаа. Энэ бол ийм биш юм аа. Үүнийг бол бид цэвэрлэх байгууламжийг байгуулаад тэр цэвэрлэсэн усаа 95.0 хувийн цэвэршилт хийгээд тэр гол руу биш буцаад хэрэглээндээ хэрэглэх учиртай. 


Зүгээр зарим орд газруудаас урьдчилгаа төлбөр авах учиртай. Тухайлбал Тавантолгой бол Засгийн газрын 100.0 хувийн хөрөнгө оруулалтаар хайгуулын ажил хийгдсэн байгаа. 4.0 миллиард тонн нүүрсний нөөцтэй гэж байгаа. 8.0 ч болох ийм бас төлөвтэй. Зүгээр Оюу Толгойн хувьд өөр байх. Тэр өөр компанийн хөрөнгөөр нээгдсэн. Зарим орнуудын туршлага ч байна шүү дээ. Өнгөрсөн оны 9 дүгээр сард байна уу даа ОХУ-ын 20 сая тонн зэсийн нөөцтэй ордыг тэр Оросын Металлинвест гэдэг компанид 600.0 сая долларын урьдчилгаа аваад өгсөн байгаа. Мөн Афганистанд АНУ-ын 13 сая тонны нөөцтэй зэсийн ордыг хөрөнгө оруулагчийг тендер шалгаруулах журмаар шийдээд, энд нь Хятадын Чайнаметаллургийн групп 3.5 тэрбум долларын хөрөнгө оруулахаар…/минут дуусав/


Д.Дэмбэрэл: -Асуултаа гүйцээх цаг нэмээд өгчихье. 


Д.Загджав: -Энэ хоёр орд хоёулаа Засгийн газрын хөрөнгөөр хайгуулын ажил хийгдсэн ийм ордууд байна лээ. Тэгэхээр манайх ийм ийм жишээнүүдийг бас ашиглах хэрэгтэй байна. Мөн түүнчлэн бид бас ард түмэндээ амласан байгаа шүү дээ. Ажлын байрыг нэмэгдүүлнэ. Энэ жилийг үйлдвэржилтийг дэмжих жил болгоно. Мөн намууд бол эх орны хишиг гээд, 1 сая, 1.5 сая төгрөг гээд. Энийг бас өгмөөр байгаа юм. 


Нөгөөтэйгүүр бид өөрийн дотоодод байгаа боломжуудыг хамтарсан хөрөнгө оруулалтаа Монросцветмет ч байдаг юм уу, Монгол, Оросын хамтарсан төмөр зам, Эрдэнэтийн баяжуулах үйлдвэрүүдийн эдийн засгийн үр өгөөжийг дээшлүүлэхээр тодорхой ажил хиймээр байх юм. Энэ том хөрөнгө оруулагч уг нь энэ дээр тодорхой санал, санаачилга гаргаж хиймээр байх юм. Энэ том хөрөнгө оруулагч уг нь энэ дээр тодорхой санал санаачилга гаргаж ажиллаж чадна шүү дээ. 


Бид өнөөдөр мөн банк нь дээр валютын ханштай холбоотой олон асуудлуудыг ярьж байна. Монголбанк өнөөдөр өөрт нь хэдэн долларын нөөц байгаа. Арилжааны банкинд хэд байгаа юм. /минут дуусав/


Д.Дэмбэрэл: -Хэн хариулах вэ? Тэр сүүлчийнхээс хариулах уу? Л.Пүрэвдорж ерөнхийлөгч тэр арилжааны банктай холбогдсон саяны хамгийн сүүлчийн асуултаас хариулж байя. 


Л.Пүрэвдорж: -Ингээд банкуудын балансыг үзэхээр зэрэг Монголд тэрбум доллар байгаа юм шиг харагдаад байгаа юм. Гэтэл тэр нь яах вэ гэхээр зэрэг актив талдаа болохоор зэрэг зээл болоод гарсан. Пассив талдаа болохоор зэрэг хадгаламж, гадны эх үүсвэртэй пассив болоод гарсан. Ихэвчлэн бэлэн бус тооцоогоор явсан. Яг ингээд харилцан уялдаж буюу нэг нэгнийгээ уясан учраас өнөөдрийн зах зээлүүдийн чөлөөтөө валют гарч ирэх боломжгүй байгаа юм. 


Арилжааны банкуудтай харилцахад нэлээн валют бий. Тэгээд тэр нь яагаад одоо зах руу гарч ирэхгүй байна вэ гэхээр зэрэг мөн л нөгөө хадгаламж шаардвал бэлнээр нь өгөх, харилцагчдынхаа том том харилцагчдынхаа хэрэгцээг хангах ийм шаардлагатай байгаа учраас зах руу гарч ирэхгүй байгаа юм. Зах руу одоо арай тийм бэлэндүү гараад байгаа нь Монголбанк дээр байгаа улсын нөөц. Тэрнээсээ бид боломжийн хэмжээгээр гаргаад нэг ийм байдалтай байгаа юм гэдгийг хэлмээр байна. 


Д.Дэмбэрэл: -Ерөнхий сайд. 


С.Баяр: -Д.Загджав гишүүний тэр уул уурхайн салбартай холбоотойгоор, бусад орон хэрэгжүүлж буй арга хэмжээ, манай дээр одоо хэлэлцэгдэж яригдаж байгаа төслүүд дээр урьдчилсан төлбөр авах зэрэг уул уурхайн салбарын чиглэлээр үйл ажиллагаа явуулж үндэсний том том компани, хамтарсан үйлдвэрүүдийг дэмжих бодлогын талаар санал ч хэлж байна, асуулт ч тавьж байна. Бид бол гарцаагүй биднийгээ Монгол Улсынхаа эдийн засгийг аваад гарчих салбар бол яах аргагүй уул уурхайн салбар. Тийм учраас одоо өнөөдрийн хэлэлцүүлэгт, өчигдрийн хэлэлцүүлэгт Д.Зоригт сайд байхгүй байгаагийн учир шалтгаан нь бол өдөр шөнөгүй хэлэлцээрээ хийж байна. Энэ долоо хоногт энэ хэлэлцээрээ дуусах гэсэн ийм зорилт тавиад байгаа. Хоёр талаас хэлэлцээр хийдэг учраас бидний тавьсан саналыг нөгөө тал авах авахгүй, авлаа гэхэд ямар буулт байх вэ, хариуд нь одоо ямар одоо нөхцөл болзлыг биднээс нэхэх вэ гээд олон асуудал байгаа учраас дараагийн долоо хоногт гэхэд одоо оруулж ирэхэд бэлэн болгохоор бид ажиллаж байна. 


Энэ дотроо улсын төсвийн хөрөнгөөр хайгуулын ажил хийгдсэн орд газруудын асуудлыг Д.Загджав гишүүн хөндөж байна. Энэ дээр үнэхээр бид засаж янзлах зүйл их бий. Ийм улсын төсвөөр хайгуулын ажил хийгдсэн орд газрууд дээр лиценз авсан зарим компаниуд тодорхой ажил хийхгүй, ордуудыг эдийн засгийн эргэлтэд оруулах ажил дэндүү удаашралтай байгаа юм. Тийм учраас лиценз эзэмшигч нартай тохиролцсоны үндсэн дээр ордуудыг эдийн засгийн эргэлтэд оруулах бодитой төлөвлөгөө боловсруулж, ажлаа эхлүүлэхгүй байгаа компаниудын тусгай зөвшөөрлийг одоо төрийн өмчид шилжүүлэн, цаашид олон улсын байна уу, дотоодын биржээр дамжуулан хувьцаа гаргаж хөрөнгө босгох ажлыг зохион байгуулах боломж бий гэж Засгийн газар үзэж байгаа юм. 

(11:20-12:20 Ц.Алтан-Од)
Эцсийн дүндээ эрдэс баялгийн салбараа хөгжүүлэхдээ бид эх орондоо боловсруулж, эцсийн бүтээгдэхүүн үйлдвэрлэх ажиллагааг дэмжих ийм чиг шугамаар явна. Ялангуяа алттай холбоотой асуудлыг би түрүүчийн асуултан дээр хариулж байсан. Алтны олборлолт бол яг үндсэн статистик үзүүлэлтээр аваад үзэх юм бол жишээлбэл, жилээс жилд буураад байгаа юм. 2006 онд 22.5 тн байсан бол 2007 онд 17, бараг 18 тн, 2008 онд 17 тн болж буурсан. Энэ алт олборлох нь багассан гэсэн үг биш, олборлогч компаниуд нь олборлосон алтаа бүрэн тушаахгүй, алтны наймаа, хар зах зээл үүсэхэд сүрхий нөлөөлсөн. Тийм учраас энэ дээр бид валютын нөөцөө нэмэгдүүлэх, ажлын байр шинээр бий болгох асар их боломж, бололцоо бий гэж үзэж байгаа юм.

Засгийн газар дээр ярьж байгаад Их Хурал руу оруулж ирэхээр бэлтгэж байгаа нэг асуудал бол энэ дархан цаазтай, хамгаалалтанд байдаг газрууд дээр магадгүй хямрал, хүндрэлийн үеэр тусгай зөвшөөрлийг нь олгож, хуулиндаа тодорхой өөрчлөлт оруулснаар энэ дээр эргэлтийн зээл олгож, алтны компаниудыг нэлээн дэмжиж, олборлож байгаа алтныхаа хэмжээг чадвал 30, бүр болбол 40, 50 тн хүргэх бололцоо бидэнд бий л дээ. Энэ бол дотоод нөөц бололцоогоороо хүндрэл, бэрхшээлийг давах нэг гол арга замаа гэж Загджав гишүүний хэлж байгаатай санал бүрэн дүүрэн нийлж байна.

Эрдэнэт үйлдвэрийн хувьд гэх юм бол үйлдвэрлэл бодит хэмжээгээр 50 хувиар, экспорт нь ямар ч гэсэн 4.9 хувиар буурчихсан байна. Энэ үйлдвэрийн үйл ажиллагаанд анхаарлаа хандуулах шаардлагатай тухай өчигдөр гишүүд ч хэлж байсан. Би бас асуултанд хариулж байхдаа дурьдсан. Өнөөдөр Эрдэнэт, Монросцветмет зэрэг хамтарсан компаниуд, өөр цаана нь зөндөө олон үйлдвэр, аж ахуйн газрууд бий л дээ. Энэ дээрээ анхаарлаа тавих цаг болсон гэдэгтэй санал нийлж байна.

Д.Дэмбэрэл: -Баярлалаа, Сайхансамбуу гишүүн асуултаа тавья. За татварын талаар Сангийн сайд бодож байгаад хариулчихаарай. Сайхансамбуу гишүүн асуултаа тавья.

Ш.Сайхансамбуу: -Баярлалаа. Бид нарын олдож байгаа 5 минут асуулт биш болж хувирчээ. Хурал бол дэндүү хавтгайрах шинжиндээ орчихож. Тийм учраас нэгэнтээ гишүүд асуулт биш зүгээр саналаа хэлж байгаа учраас би ч гэсэн энэ аясыг нь дагахаас өөр замгүй боллоо. Энэний дараа бид нар санал хэлэх минут байхгүй юм байна гэж ингэж ойлголоо. Энэ ажиллаж байх ёстой Засгийн газрыг хуралд авчирч хавтгайрч байх ямар хэрэг байна. Хайран хоёр өдрийг алдлаа шүү дээ, энэ улсуудын. Их Хурлын чуулган гээд нэг их юунд ч дийлддэггүй том байгууллага биш шүү дээ. Засгийн газрыг ажиллуулах, мөрийнхөө хөтөлбөрийг боловсруулаад бид нар батлаад өгчихсөн. Одоо энэ Засгийн газрыг ажиллуулахгүй хуралд авчирчихаад, бүгдийг нь суулгачихаад ингээд юм яриад байх юм.

Баяр сайд хэллээ. Хариуцлагаа Засгийн газар хүлээнэ гэж зоригтой хэллээ шүү дээ. Ерөнхий сайд өөрөө хэлж байна лээ шүү дээ. Одоо бид нарт ажиллах боломжийг нь өгчихөөчээ. Одоо ажиллах хэрэгтэй байна. Одоо энэ хурлыг хурдан яаралтай хаагаад тэгээд Засгийн газрыг нь ажиллуулаад хариуцлагыг нь дараа ярьдаг цагт нь ярих ийм л асуудал байна шүү дээ. 

Би 1.5 их наяд гэдэг дээр ганцхан юм хэлье гэж бодож байна. Бид нар энэ 1.5-ыг Ерөнхий сайд аа, Баярцогт сайд аа, Пүрэвдорж даргаа, энийг гаднаас хайгаад хэрэггүй ээ. Манайх дотроо нөөц бололцоо байна. 1.5 их наяд төгрөгийг олохын тулд бид нар Монголын өөрсдийнхөө уул уурхайн салбарын ялангуяа алтан дээр ажиллаж байгаа компаниудтайгаа яаралтай уулзаад, энэ бол 1.5 их наяд бол ерөөсөө 40 тн алт байна, ойролцоогоор. 40 тн алтаа л бид нар газраасаа гаргаад авчихаач дээ. Одоо заавал гаднаас хайж. Энэ чинь дор хаяад олж ирэхийн тулд 3 сар, одоо байдаг барьцаагаа тавина, хамаг гуйлгаа гуйна, муу муухайгаа дуудна, бид нар ядарлаа гээд. Ингэж байхын хэрэг байхгүй шүү дээ. Айлаас эрэхээс авдраа уудал гээд ганцхан өгүүлбэр шүү дээ.

1.5 их наяд яг үнэхээр бодитой тоо юм бол 40 тн алтаа 1.5 сая хавтгай дөрвөлжин км нутгаасаа гаргаад аваач дээ, энэ компаниуд чинь ажил хийг, мөнгө өгчихөөч, дэмжчихээч гээд ганцхан үг л хэлээд байна шүү дээ. Монголд нөөц байна шүү дээ, энэ чинь заавал дотооддоо юм байхад гаднаас хайгаад давхих хэрэг байна уу? би гурван даргад албаар дахиад хэлье. 40 тн алтыг л монголын газраас гаргаад ирээч дээ. Энэ гаднын ямар ч компани хэрэг алга. Монголын уул уурхайн салбарын алтан дээр ажиллаж байгаа компаниуд одоо хурал хийгээд, дэмжээд  маргаашнаас, 1 дэх өдрөөс ажилд нь оруулчихаачээ. Нэгдүгээрт.

Хоёрдугаарт, энэ бензиний асуудал хамаг хэрүүлийн алим. Энэ бензиний гэрээ хийдэг асуудлыг Монгол Улсын Засгийн газар гартаа авч ОХУ-тай гэрээгээ хийдэг болоочээ. Тэгээд тэр үйл ажиллагаагий нь хувийн компаниуд хийг. Гэрээгий нь хийдэг болоод тэгээд тодорхой ашиг олох хувийг нь тогтоогоод өгчихөөч. Ийм том улстай хэдэн компани очиж гэрээ хийгээд байх юм. Засгийн газар, Орос Монголын Засгийн газар хоорондын комиссын хурал гэж энэ дээр ер нь юу ярьдаг юм бэ? Бензинийхээ асуудлыг шийдчихээч дээ, өөр юм алга байна шүү дээ. Хоёрт нь.

Гуравдугаарт, би Монголбанкинд хандаж хэлж байна. Сая эдийн засгийн хямрал болохгүй  гэж /асуулт асуух 4 минутын хугацаа дуусч, микрофон хаагдав/ Пүрэвдорж даргаас ганцхан юм асууя. Одоо банк дампуурахгүй гэсэн баталгааг яг одоо өгч чадах уу? Хэрэв өгч чадахаар бол өгчихөөчээ.

Д.Дэмбэрэл:--Сайхансамбуу гишүүний асуултанд хариулъя. Ерөнхий сайд.

С.Баяр: -Би 1.5 их наядтай холбоотой, бензиний асуудлыг хариулъя, банктай холбоотойг банкны удирдлага хариулна байхаа гэж бодож байна.

Санал  нийлж байгаа. Олон зүйл дээр Их Хурлын гишүүдийн хэлж байгаа санал, бидний болвсруулж байгаа. Гэхдээ хэлэхэд амархан хийхэд бас амаргүй байгаа юм. Дан ганц алтны компаниудад маргаашнаас үүрэг өгөөд 1.5 их наядыг босгохын тулд 40 тн-ыг олборло гээд хэлэхэд ядаж маргаашнаас алтны олборлолтын ажил чинь өөрийн улирлын юутай. Ирээдүйн фьючерсны контракт байгуулах замаар энийг асуудлыг шийдэж болох болохгүйг барин тавим би яг хэлж мэдэхгүй байгаад байна.

 Гэхдээ энэ бол их том үүсвэр гэдэг нь ойлгомжтой. 1.5 их наядыг бүгдийг нь биш юмаа гэхэд нэлээд хэсгийг нь алтны компаниудаа дэмжиж, урд нь олборлож байсан, олборлоогүй байсан, дархан цаазтай, хуулийн хамгаалалттай байгаа энэ газрууд руугаа орох онцгой зөвшөөрлийг УИХ-аас жишээлбэл, хуулинд өөрчлөлт оруулах юмуу, эсвэл онцгой шийдвэр гаргаж тэр бололцоогий нь хийж өгөх ёстой болно шүү дээ. 5 газар байдаг. Баянхонгор, Говь-Алтай, Өмнөговь, Ховдод, 5 дахь нь хаана билээ дээ, тэрний зарим нь бол 100 гаруй тн нөөцтэй байгаа юм. Эндээс бүгдийг нь биш юмаа гэхэд 2 юмуу 3-ыг нь оруулаад энэ дээр алтны бизнес эрхэлж байгаа компаниуд юмуу, эсвэл бидний байгуулсан Эрдэнэс Монгол компани ч юмуу, хамтраад юмуу, тусдаа юмуу, гадныхантай юмуу ингээд эргэлтийн зээл олгоод энийг хавраас эхлүүлэх гэдэг энэ саналыг зөв зүйтэй санал гэж байгаа.

Тэгээд Засгийн газар дан ганцаараа шийдэхгүй, УИХ шийдвэр гаргах ёстой. Ийм асуудал тавьж байгаа учраас Их Хурал энэ асуудлыг оруулаад ирэхэд шийдэх юм байна гэсэн итгэл найдвар улам бэхжээд л байна. 2 өдөр хэлэлцэхэд. Дархан цаазтай газар луугаа алтны олборлолт хийнэ гэсэн үг шүү дээ. Тэгэхдээ хямрал хүндрэлийн үед дархан цаазтай гээд хамгаалаад суух уу, эсвэл гаднаас гуйж байснаас дархан цаазтай авдраа уудлах уу гэдэг ийм л том асуудал л даа. Гэхдээ УИХ-ын гишүүдээс нэлээд хэсэг нь ийм саналыг хэлээд байгаа учраас Засгийн газар бодож боловсруулж байгаа юмаа чамбайруулаад оруулж ирье гэж бодож байгаа.

Бензиний асуудал. Тэр ярьсны дагуу тийм бас амар биш юмаа. Ноднин би 4 сард ОХУ-д албан ёсны айлчлал хийхдээ нэг гол сэдэв бол нефть бүтээгдэхүүн бензиний асуудал байсан. Тэр үед ОХУ-ын Ерөнхийлөгчөөр ажиллаж байсан, одоо Ерөнхий сайд нь байгаа Путин нэг л өгүүлбэр хэлсэн. Монгол Улстай, Монгол Улсын Засгийн газартай ямар ч асуудлаар яриа хэлэлцээр явуулахад бэлэн байна. Гэхдээ нефть бүтээгдэхүүний асуудал бол энэ цэвэр бизнесийн асуудал шүү. Яагаад вэ гэвэл танай улсад нефть бүтээгдэхүүн нийлүүлж байгаа Роснефть гэдэг бол нээлттэй хувьцаат компани. Гаднын хөрөнгө оруулалттай ч ийм компани байгаа юм. Ямар учраас Монголд хөнгөлөлттэй үнээр бензийн зарж байна вэ гэдгийгээ хувьцаа эзэмшигчиддээ тайлбарлах болно. Энд ОХУ-ын Засгийн газар, төр засаг оролцохгүй ээ. Та нөхөд бизнесийнхээ гэрээ хэлэлцээрийг хийгээд тэрнийхээ дагуу ямар үнээр өгч авахыгаа тохироод явах нь зүйтэй.

Мартаагүй бол ноднин энэ санал хэлснийх нь дараа нөгөө хэд нь Мянганы замыг дагуулаад 100 колонк барих асуудал манай талдаа тавьж байсан, тэр асуудлыг тухайн үед УИХ-д оруулаад дэмжигдээгүй асуудал шүү дээ. Нөгөө тал бизнесийн асуудал гээд байгаа юмыг Засгийн газар хоорондын комиссын хуралдааны шугамаар шийдэх бололцоогүй гэдэг нь харагдчихсан. Хүндрэл бэрхшээл бол энэ мэтийн асуудлууд дээр олон бий.

Нэг газраас нефть бүтээгдэхүүнээ авдаг энэ хараат байдлаа л багасгах үднээс 3 дахь эх үүсвэр,энэ нүүрсний шингэн түлш гаргах асуудлыг ноднингоос дэмжээд ирсэн. Гэтэл энэ маань бас хүндрэл бэрхшээл рүү ороод ирлээ шүү дээ. Яагаад гэвэл  нүүрсний шингэн түлш гаргадаг, тэр үйлдвэрлэлийн үр ашиг, өртөг зардал нь 50 орчим доллар дээр очихоор ашигтайдуу ажилладаг юм шиг байгаа юм. Одоо бараг нефтийн үнэ 50-иас хамаагүй доор орчихоод сар гаруй хугацаанд энэ дээрээ байгаад байна шүү дээ. Гэх мэтийн хүндрэл бэрхшээлүүд бий, гэхдээ энийг хүндрэл бэрхшээлтэй гээд шийдэхгүй гэж байгаа биш, байн байн бидний талаас тавьж байгаа. Оросын талтай ерөөсөө оросуудын хэлж байгаагаар бол энэ сэдэв дээр Их Хурлын гишүүдэд мэдээлэл өгөхөд эрчим хүчний чиглэлээр дорвитой яриа хэлэлцээр явуулъя гэсэн энэ байдлаар хэлж байгаа юм. Яагаад гэвэл бид ОХУ-аас нефть бүтээгдэхүүн авах амин чухал байгаа бол манай улсад байгаа ураныг олборлоод хамтарч олборлоод эцсийн бүтээгдэхүүн боловсруулах нэлээн том сонирхол ОХУ-д байгаа юм. 

Тийм учраас энэ хоёр асуудлыг зэрэгцүүлж тавих Энергедиалоги гэдгийгээ яг энэ чиглэлээр явуулах байдлаа харин Засгийн газар хоорондын комиссын ээлжит хуралдаанаар энэ асуудал бол харин яригдана.

Д.Дэмбэрэл:-Пүрэвдорж ерөнхийлөгч
Л.Пүрэвдорж: -Монголд дахиад банк дампуурах уу, үгүй юу гэдгийг яг хэлээд өгөөч гэж асууж байна л даа. Асуулт бол өөрөө их хэцүү асуулт юм. Яагаад хэцүү байна гэхээр зэрэг энэ дэлхий нийтийн эдийн засгийн хямрал чинь эхлээд банк, санхүүгийн системийн хямралаар эхэлсэн. Монголын жижгэвтэр банкууд битгий хэл, дэлхийд нэртэй, цуутай банкууд дампуурч эхэлсэн, дампуурч ч байгаа. Бүх улс орны гол анхаарал бол банк санхүүгийнхээ байгууллагыг тогтворжуулах, тэр дампуурлыг аврахын тулд асар их мөнгө зарж ажиллаж байгаа. 

Бид энэ арга хэмжээнд 1.5 их наяд дотор бол 400 тэрбум төгрөгийг банк санхүүгийн салбараа нэг талаас дэмжих, нөгөө талаас яг банк санхүүгийн банкныхаа салбартаа зээлээр өгч хүндэрчихээд байгаа салбараа дэмжих ийм зориулалтаар зарцуулахаар төлөвлөж байгаа. Энэ мөнгө их түргэн орж ирвэл их сайн байгаа юм. 

Өнөөдрийн байдлаар бол банкнуудын хувьд тогтвортой байгаа. Монголбанк хяналт шалгалтаа чангатгаж байгаа, шаардлагаа тавьж байгаа. Банкнууд дээр бас хүндрээд байгаа зарим асуудлыг нь бид шийдэж өгнө гэж байгаа. Ер нь энэ бид өнөөдөр захирлуудынхаа зөвлөлийн хурлыг хийх ёстой байсан, хийж чадсангүй. Бид зарим хөнгөлөлтийг өгнө.

Монголбанкны зүгээс, ер нь төрийн зүгээс өнөөдөр банк санхүүгийн салбар дээр гол анхаарах ёстой зүйл бол системийн хэмжээгээр нь хүнд байдалд оруулчихгүй байх. Жаахан муудсан банкаа тэтгэх, зарим тохиолдолд бол хөрөнгө оруулалтаа нэмэхийг хөрөнгө оруулагчдаас нь шаардах, бүр болохгүйг нь нэгтгэх, зарим тохиолдолд улсаас хөрөнгө оруулж тэтгэх гэх мэтийн арга хэмжээг шаардлага гарсан үед авахаас өөр аргагүй байгаа. Банк дампууруулахгүй төлөө бид бүх боломжоо дайчилж ажиллах учиртай гэдгээ л хэлье. 

Арилжааны банкууд бол цөм хувийн хөрөнгөн дээр тулгуурлаж байгаа учраас бас хөрөнгө оруулагчид онцгой хариуцлага хүлээж байгаа гэдгийг бас хэлье.

Д.Дэмбэрэл: -Сайхансамбуу гишүүн тодруулчихъя.

Ш.Сайхансамбуу: -Баяр сайд аа, би бол ингэж хэлсэн юм. 40 тн алтыг олохын тулд ямар хурдан аргаар олох вэ гэвэл ерөөсөө үндсэн орд руугаа л орох хэрэгтэй байна. Шороон орд биш. Үндсэн орд гэж нэг юм байнаа даа, маш их нөөцтэй. Энийг хувийн хэвшлийн лицензийг нь авчихсан Монголын олон компаниуд энийг л хүсээд байгаа юм. Шороон орд биш, тэр байгалийн баялаг руу, тэр дархан цаазтай газар луу орох асуудал биш, говийн, Дорнод аймаг, Өмнөговь аймаг, Дундговь аймаг, Дорноговь аймагт байж байгаа энэ үндсэн ордныхоо асуудал руу оръё гэж би ингэж хэлсэн. 

Пүрэвдорж даргын хувьд бол би банк дампуурах тийм боломж байна уу, байхгүй юу гэж асуусан. Нэг бол байна гэж та нэг хэлчихмээр байна, нэг бол байхгүй гээд хэлчихмээр байна. За банк дампуурах юм бол аюултай үзэгдэл болно гэдгийг л би анхааруулаад байгаа юм. Арилжааны банкуудад би дээр таны оронд байсан Батсүх даргаас би мөнгөний бодлогын асуудал ярьж байхад …/хугацаа дуусч микрофон хаагдав/

Д.Дэмбэрэл: -Дампуурч болохгүй, дампуурах бололцоо байх ёсгүй шүү.  Ордны саналыг ойлголоо. 

Банк дампуурахгүй, дампууруулж болохгүй гэдгийг хатуу… Бид нар тэгж зогсоод л банкинд мөнгө хуваарилаад, ерөөсөө нэг банк дампуурахад бусдыгаа чирэх аюултай гэдэг бодлогыг явуулсаар ирсэн. Ерөөсөө тэгж ойлгоё, банк дампууруулахаа больё. За Сангийн сайд Загджав гишүүний асуултанд тодруулаад орхиё. Татвартай холбоод асуусан шүү дээ.

Загджав асуултаа тодорхой болгоодох, ойлгомжгүй байна гэж байна.

Д.Загджав: -Асуулт тодорхой байгаа шүү дээ. Хуулийн төсөл санаачлагчаас өргүүлсэн байгаа. Энэ нь өнөөдрийн хүндрэлийг даван туулахад хэрэгтэй хуулийн төсөл байсан. Энэ төлөвлөгөөндөө өнөөдөр оруулаагүй байна. Энд гаднын хөрөнгийг татаж, энд ажлын байрыг олон олноор нь бий болгох учиртай юм. Харин бид нар энэ бусад тансаг хэрэглээ, тухайлбал, импортын архи, тамхи, машин механизм юу байдаг юм, энэ дээрээ татвараа нэмэгдүүлэх учиртай. Харин өнөөдөр ажлын байр нэмэгдүүлж байгаа ийм хэлбэр болгоныг бид дэмжиж татвараа 50 хүртэл хувиар 2012 оны 12-р сарын 1 хүртэл хөнгөлье. Энд бас нэлээн хэдэн тэрбум доллар орж ирэх боломж байгаа юм. Ийм дэлхийн зах зээлийн чиг хандлага бас байгаа. Тооцоо судалгаа бас байгаа юм.

С.Баярцогт: -Би татвартай холбоотой асуудлын хувьд бол болгоомжтой хандах ёстой гэж үзэж байгаа л даа. Яагаад гэвэл ерөнхийдөө энэ хямралын үед авч байгаа арга хэмжээнүүд дотор, ер нь дэлхий нийтээрээ өгч байгаа зөвлөмжин дотор бол энэ хямралаасаа давж гарах гэж байна гээд суурь фундаментаа эвдэлж болохгүй ээ. Өөрөөр хэлбэл, зорилго бол хоёр байх ёстой. Энийгээ давж гарах ёстой, энийгээ дахин давтаж ийм байдалд оруулахгүйн тулд сууриа засах ёстой гэдэг ийм л зарчим дээр суурилж байгаа. Тэгэхээр татварын аливаа хөнгөлөлттэй холбоотой, эсвэл татвар нэмэхтэй холбоотой энэ асуудлууд дээр бодлогын хувьд бид нар маш сайн ярилцах ёстой гэсэн ийм л байр суурьтай байгаа. Тэгээд бидний баримталж байгаа зарчим одоо төсвийн тодотгол ороход онцгой татвараас бусдыг нь ер нь харьцангуй оролдохгүй байя. Тэр өөрөө үйлдвэрлэгчдэд буруу дохио өгөөд байж магадгүй.

Гэхдээ яг түрүүн Гончигдорж гишүүн импортын татвартай холбоод асуусан. Тиймэрхүү зүйлүүдийг бид нар ярилцаж болно гэж бодоод байгаа юм. Ийм л зүйлийг хэлмээр байна. Баярлалаа.

УИХ-ын гишүүн Д.Загджав микрофонгүй ярив.

Д.Дэмбэрэл: -Микрофон байхгүй, наадах чинь протоколд орохгүй байна л даа. Анхны хэлэлцүүлгийн явцад Байнгын хороон дээр бас саналаа тавь даа. Дамба-Очир гишүүн асуултаа тавья.

Д.Дамба-Очир: -Баярлалаа. Энэ оруулж ирж байгаа төлөвлөгөөн дотор бас хоорондоо зөрчилдсөн юмнууд байх шиг байнаа. Ажлын байрыг нэмэгдүүлнэ гэчихээд бас хөрөнгө оруулалтыг царцаана гээд Их Хурлын гишүүд ч гэсэн яриад байсан. Энэ дээр нь бас хоорондоо зөрчилдсөн юмнууд байх юм. Хөрөнгө оруулалтын асуудлуудыг аль болохоор тандахгүй байх талаасаа Сангийн яам анхаарч үзээчээ. 2008 оны төсвийн тодотгол, 2009 оны төсөв бол ерөөсөө өмнө нь Их Хурлын гишүүд, өмнө байсан гишүүдийн саналууд л явж байгаа. Бид нарын шинээр гээд орсон юм бол ерөөсөө байхгүй байгаад байгаа шүү дээ. 100-гаад тэрбум төгрөгийг ерөөсөө бууруулна гэж ярьж байгаа. Төсвийн тодотголын үеэр энэ 100 тэрбумынх нь жагсаалтыг өгөөдөхөөрэй, бид нар нэг хараадахъя, ямар ямар юмнуудаа хасах гээд байнаа. Үнэхээр үр дүнгүй, цаашдаа зардал болоод явчихаар юмнуудыг хасахыг хасалгүй л яахав, бүсээ чангална гэдэг утгаар нь. Нэг ийм юм.

Хоёрдугаарт, Олон улсын валютын сангаас зээл олгохдоо тавьж байгаа нэг болзлын нэг нь хүүхдийн 10.000 гэж би сонссон. Үнэн үү, худлаа юу? 10.000-ын асуудлыг яг эмзэг бүлгийнхэнд нь хүргэж өгөхгүй бол өнөөдөр амьдрал маш хүнд байна шүү, иргэдээр явж байхад тэрнийг хаана хаанаа анхаарахгүй бол ёстой болохгүй нь ээ.

Цахилгааны үнийн асуудлыг их хэмжээгээр нэмэхгүй гэдэг чинь бага хэмжээгээр нэмнэ гэж ойлгож болох уу, үгүй юу? яагаад вэ гэхээр энийг чинь асуугаад байнаа иргэд нь. Цахилгааны үнийн асуудлыг. Би эрчим хүчийг унах гээд байгаа гэдгийг ойлгож байна. Гэхдээ тэр татаасыг нь төрөөс олгож болдоггүй юмуу, тэгээд энэ ард иргэдийнхээ нуруун дээр нь аваачилгүйгээр ачааллуудыг төр өөр дээрээ авах, хямралын үед байж болдоггүй юмуу? гэж асуух гээд байна.

Хоёрдугаарт, ажлын байрны асуудал дээр хувийн хэвшлүүдийнхнийг, аж ахуйн нэгжүүд дээр НӨТ-ын татвараас чөлөөлөх гээд зоригтой арга хэмжээнүүдийг авч ажлын байрыг хадгалж үлдэх талаас нь анхаарахгүй бол болохгүй нь ээ, тэгэхгүй бол ерөөсөө зуу зуугаар нь, мянга мянгаар нь халж байна. Очсон газар болгон ажлын байргүй болгож байна гэдгийг анхааруулж хэлэх гэсэн юм. Тэгэхээр энэ дээр яг ингээд бодитой тоймтой арга хэмжээнүүдээ авмаар байна. Энэ нэг үнийн зохицуулалт гэдгийг Ерөнхий сайд ч гэсэн хэлдэг юмуу, бензин жаахан өсвөл тэрнийг нь дагаад үнийн зохицуулалтыг тэдэн хувиар өснө, бензиний үнэ унавал ингэнэ гэдэг тийм зохицуулалтын хууль оруулж ирж, тэгж зохицуулж болдоггүй юм болов уу? Зарим нь хуучин үнэ стандартын байгууллага гэж байсан, тэр нь хүртэл хороо гэж байсан, тэрнийгээ хүртэл санагалзах дээрээ хүрч байна. 

Тийм учраас энэ үнийн зохицуулалт гэдгийг дээр дооргүй харж үзэхгүй бол одоо ингээд төгрөгний ханш 1300 байж байгаад 1500 болсон чинь бензиний үнэ лав унахааргүй болж байх шиг байна. Бүх юмаа импортоор авч байгаа юм чинь хүндэрч байх шиг байна гэж. 

Жижиг дунд үйлдвэрийн асуудлаар хөдөө гадаа явж байхад тэрбум төгрөг аймаг болгонд өгнө гэсэн тэгээд тэрнийх нь журам нь ч гараагүй юм шиг байгаа юм, хүргэгдээгүй ч юм шиг байгаа юм, иргэд нь байнга асууж байх юм, энэ асуудлыг бас нэг түргэн шийдэж болдоггүй юм болов уу гэж би асуух гэж байна.

Ээлжит бус чуулганаар Оюутолгойн асуудал орж ирэх үү, үгүй юу? Би сая явж байхдаа Засгийн газрын хурал дээр хэлэлцлээ гэхээр нь ерөөсөө бараг л бид нар очоод хямралын төлөвлөгөө, Оюутолгойн гэрээ, төсвийн тодотгол гээд энэ бүгдийг хэлэлцэнэ гээд баахан ярьчихсан чинь юу болж байна гэж би асуух гэсэн юм.

Ерөнхий сайд түрүүн ярьж байна лээ. Эрдэнэтийн талаар бид нар уулзаж ярих гэж байгаа гэж. Эрдэнэт маш хүнд байна. Сүүлийн 4 сар мөнгө төгрөг орж ирээгүй, Эрдэнэтийг Эрдэнэт хотынхон, тэр аж ахуйн нэгж Эрдэнэт үйлдвэрээ тойроод амьдардаг учраас байдал маш нэлээн хүнд, цомхотголууд явагдаж хүнд байна. Тэгэхээр би Эрдэнэт дээр тодорхой санал хэлэх гэсэн юм Танд. Юу гэхээр Эрдэнэтийн ноогдол ашиг 80 хэдэн тэрбум гэж яриад байгаа тэр тодорхой татваруудыг цаг хугацааны хувьд төлөхийн хувьд төлөх нь зөв юм шиг байгаа юм. Гэхдээ цаг хугацааны хувьд хойшлуулж өгөөчээ, тэгэхгүй болохоор Эрдэнэтэд бас нэлээн их дарамт болдог юм шиг байгаа юм гэдгийг би хэлэх гэсэн юм.

Хувийн  хэвшлийн .../асуулт асуух 4 минутын хугацаа дуусч микрофон хаагдав/ 1 минутаа авчихъя. Алтны онцгой татварыг тэглэх талаар Засгийн газар бодож байгаа юм байна уу? тэгж байгаад нэг цэгцлэхгүй бол болохгүй юм байна. Ерөөсөө алтнууд нь орж ирэхгүй, дандаа хулгайн журмаар явдагаараа яваад сурчихсан юм шиг байна. Тэгээд энэ төмөр зам, эрчим хүч гээд энэ асуудлуудыг дорвитой төслүүдийг хэрэгжүүлж эхлэхгүй бол тэртээ тэргүй Оюутолгой, Тавантолгой гээд тэр төслүүд нь явахгүй шүү дээ. Тэр ойлгомжтой. Эрдэнэтийн үйлдвэрийн хайлуулах үйлдвэр гэдэг юмуу энийг одоо эхлүүлээд энэ том бүтээн байгуулалтыг дагаад бид нар бүгдээрээ ажлын байртай, ажилтай байхгүй бол болохгүй байна гэж би хэлэх гээд байна.

Сангийн сайд түрүүнд ярьж байсан. Гаднын ABRD, бас Олон улсын валютын сан эд нарын төслүүдийг кэйш болгоно гэж. Тэгэхээр би хувийн хэвшлүүдийн төслүүдийг хэвшлийн хэвшлүүд дээр авчирч тэрнийг нь санхүүжүүлэх хэрэгтэй гэж би хэлэх гээд байна. Энэ тал дээр Сангийн яам, Засгийн газраас бодож байгаа зүйлүүд байна уу?

Хувийн хэвшлийн төслүүд яг ингээд улс хоорондын харилцаан дээр төслүүдийн санхүүжүүлэлт бол хамгийн бодитой арга. Засгийн газар хоорондын харилцаан дээр гэж би…/хугацаа дуусч микрофон хаагдав/

Д.Дэмбэрэл: -Сангийн сайд хариулж байя, Ерөнхий сайд нэмэх байхаа.

С.Баярцогт: -Төсвийн тодотголын урьдчилсан байдлын талаар би ерөнхийд нь хэлсэн. Ер нь төсвийн алдагдал 6 хувьтай, одоо хүлээгдэж байгаа гүйцэтгэлээр магадгүй 10 гаруй хувийн алдагдалтай болохоор байгаа. Тийм учраас бид нар эргээд 6 хувьд нь барихын тулд орлогоо нэмэгдүүлэх талд нь ажиллана, зарлагаа бууруулах талдаа урсгал зардал талдаа ч ажиллана, хөрөнгө оруулалтын зардал талдаа ч ажиллана. Тийм учраас бид нар өөрөөр хэлбэл, 2009 ондоо шинээр эхлэх объектууд дотроос голдуу хойшлуулах чиглэлд ажиллая. Тэр ойролцоогоор 100 гаруй тэрбум төгрөгний хөрөнгө оруулалтын асуудал гарах байхаа гэсэн ийм урьдчилсан байдалтай байгаа гэдгийг хэлмээр байна.

Эрчим хүчний үнийн асуудлын хувьд бол эрчим хүчний зохицуулах зөвлөлөөс орж ирсэн санал, бэлтгэж байгаа зүйл дээр Засгийн газар эсрэг байр суурьтай байгаа гэдгээ хэлсэн. Ийм асуудлыг тавьж болохгүй. Урт хугацаанд бага багаар хувиар нэмдэг энэ зарчим руу шилжвэл яасан юм бэ гэдэг саналуудаа сайд нар хэлж байсан. Засгийн газар яг ийм байр суурьтай байгаа гэдгийг хэлмээр байна.

Ажлын байрыг хадгалах тал дээр Монголын Худалдаа аж үйлдвэрийн танхим, Ажил олгогч эздийн холбооноос янз бүрийн саналууд ирсэн байгаа. Өөрөөр хэлбэл, эхний ээлжинд 100 хүртэлх хүнтэй аж ахуйн газрууд дээр бодлого гаргаач, хөнгөлөлт үзүүлээчээ. Жишээ нь, хуучин бол оёдлын үйлдвэрүүд дээр байгаа ажилчдын ажлын байрыг хадгалахын тулд нэмэгдсэн өртгийн албан татварыг тал хувийг нь хөнгөлөх, дээрээс нь нэмэгдсэн өртгийн албан татварыг хойшлуулах гэх мэтчилэнгийн янз бүрийн арга хэмжээнүүд авч байсан туршлага урд нь байгаа юм. Яг ийм маягаар хамгийн олон хүн хамарсан аж ахуйн нэгжүүд дээрээ эхлээд онцгой бодлого явуулаачээ гэсэн ийм саналууд байгаа.

Хоёр гэрээний талаар ерөнхий сайд хариулах байх.

Эрдэнэтийн хувьд бид нар бас онцгойлсон бодлого барья гэсэн ийм. Эрдэнэт бас өөрөө энэ хямралын үед яаж ажиллах вэ гэсэн өөрөө үйлдвэр дотроо бас төлөвлөгөө гаргачихсан байгаа юм байна лээ. Энийг Засгийн газар бид нар тусгайчилж хэлэлцье гэж байгаа. Ер нь энэ ажлын хэсгийн хүрээнд хоёр газар дээр илүү онцгой анхаарч ажиллая гэж байгаа. Нэг нь Эрдэнэт, нэг нь Улаанбаатар хот. Яагаад гэвэл хүн амын төвлөрөл ихтэй, нөгөөх нь Монгол Улсын орлогын гол эх үүсвэрийг бүрдүүлж байсан гэдэг утгаар нь ярья гэж. ABRD-гийн Монголын талын говернер нь Сангийн сайд байдаг. Энэ ч утгаараа бид нар ABRD-тэй их сайн ажиллаж байгаа. Нэмэгдүүлээчээ гээд. Ер нь хувийн хэвшилд хамгийн хүчтэй хөрөнгө оруулалт хийж байгаа. Энэ жил өмнөх жилийнхээс 2 дахин нэмэгдүүлж байгаа, хийх хөрөнгө оруулалтаа. Бид нар бол эхний хоёр улиралдаа багтаж гол гол  делүүдээ хийгээчээ гэсэн саналуудыг тавьж байгаа. Энэ дээр ч гэсэн бас Монголын компаниуд бас өөрсдийнхөө баланс, хөндлөнгийн аудитаар үнэлүүлэх, ABRD, IFC эд нараас шууд арилжааны зээл авах эсвэл эквитишерн хийж шууд мөнгө авах ийм арга хэмжээнүүд бэлэн байгаа.

Тэгэхээр энэ дээр компаниуд бас нөгөө талаасаа бэлтгэлтэй байх ёстой. Ийм сурталчилгааг бид нар бас давхар хийж байгаа. Баярлалаа.

С.Баяр: -Ер нь энэ оруулж ирж байгаа төлөвлөгөөн дээр хүндрэл бэрхшээлтэй үед, ялангуяа ард иргэд, ард иргэдийнхээ дотор эмзэг бүлэг, орлого, цалин багатай, амьдрал дорой тэр улсуудын ачааллыг аль болох төр өөр дээрээ авах ийм бодлого явж байгаа. Гэхдээ зүгээр нэг явах биш, ерөнхийдөө ажил хий, толгой гараа ажиллуул, тэр нөхцөлд тэр бололцоогий чинь олгоё гэсэн ийм зарчим давхар явж байгаа юм.

Тийм ч учраас жишээлбэл, ажилгүй байгаа иргэдийг олон нийтээр хамарсан тийм ажилд зохион байгуулалттайгаар оролцуулж, хөлсийг нь өдөрт нь хийсэн, өдөрт нь төлбөрийг нь хийж байх ийм нэг шинэ зохицуулалтаар явбал энэ хүндрэл бэрхшээлийн үед орлого багатай хүмүүс маань амьжиргаа нь арай бүр дордчихгүй байх юм болов уу. Гэхдээ дахин давтан хэлэхэд зүгээр бэлэн юм тараагаад байхгүй. Тийм бололцоо ч байхгүй. Заавал ажил хийлгэх ёстой. Ажил хийж байж ам тосдоно гэдэг зарчмынхаа дагуу. 

Ажлын байрыг хадгалах, шинээр бий болгосон нөхцөлд тэр ажил олгогч нарт эдийн засгийн арга хэрэгслээр урамшуулдаг, татвар ноогдлыг нь багасгадаг юмуу, өөр ямар арга байдаг юм, энэ чиглэлээр ерөнхийдөө ажил олгогчдод өөрсдөд нь орон тоогоо хасаад олон хүмүүсийг ажилгүйчүүдийн эгнээнд нэгтгээд байх биш, тийм байдлаар зохицуулах арга механизмыг бүрдүүлэх ёстой гэж үзэж төлөвлөгөөндөө санал болгож оруулж ирж байгаа нь энэ дээ. 

Хоёр толгойн гэрээний тухайд би хэлсэн. Ерөнхийдөө гэрээ хэлэлцээр эхлээд Оюутолгойн гэрээ хийгдэж байгаа. Хэлэлцээр амаргүй яваа. Яагаад гэвэл УИХ-аас баталж өгсөн удирдамж, зааврын дагуу ажлын хэсэг нөгөө талтайгаа харьцаж байгаа. Нөхцөл байдал хүндэрчихсэн. Хуучин тавьж байсан нөхцлүүдээ тавихад өөдөөс их л олон юм учирлаж, ийм хүндрэл бэрхшээлтэй байна, санхүүгийн боломж, бололцоо муудчихлаа. Бараа бүтээгдэхүүний үнэ нь зарим нь нэмэгдээд, зарим нь хасагдаад ингээд онцгүй болчихлоо гэсэн ийм яриатай л байгаа. Гэхдээ ямар ч байсан энэ 7 хоногтоо гэрээ хэлэлцээрийг дуусга. Өнөөдөр чуулганы хуралдааны дараа Засгийн газар ээлжит бус хурлаа хийнэ. Энэ дээр Зоригт сайдын хэрэв хэлэлцээр нь гүйцсэн бол энийг хэлэлцээд 1 дэх өдөр гэхэд УИХ-д өргөн барихаар бэлтгэж байгаа.

Ээлжит бус чуулганаар Оюутолгойн гэрээний асуудал хэрэв хэлэлцээр бидний хүсч байгаа УИХ-аас удирдамжийн тэр хэмжээнд нь багцлагдаж хайрцаглагдаж чадах юм бол оруулаад ирнэ гэж байгаа.

Д.Дэмбэрэл: -Баярлалаа. Батбаяр гишүүн асуултаа тавья.

Н.Батбаяр: -Асуулт гэснээс саналаа хэлчихье дээ. Улсууд бүгдээрээ л асуучих шиг боллоо. Засгийн газрын оруулж ирсэн хямралтай тэмцэх төлөвлөгөөг харахад жаахан өрөөсгөл байна л даа. Ерөөсөө монголын хувь заяаг зөвхөн гадныханд даатгасан асуудал орж ирж байна. Гэтэл бид нар тусгаар тогтносон улс шүү дээ. Тусгаар тогтносон улс гэж үзэх юм бол бид нар өөрсдийнхөө проблемийг өөрсдөө шийдэх ёстой, тийм боломж бий юу гэвэл бий. Одоо айл амьтан хүртэл хөдөө гэр бүлийнхээ асуудлыг өөрсдөө шийдэж байгаа шүү дээ. Тэгэхгүй бол Батбаяр гэдэг өрхийн тэргүүн хэдэн  хүүхдээ тэжээж чадахаа болиод та минь ээ туслаач гээд яваад байх юм бол манай хүүхдүүд яахав. Тэрэнтэй л адилхан шүү дээ. Монол Улс чинь нэг айл гээд аваад үзэхэд аав ээж хоёр нь Их Хурал, Засгийн  газар хоёр шүү дээ. Та минь ээ бид нар та нарыг тэжээж чадахаа болилоо гаднаас бадар барихаар боллоо, юм олдвол амьд явна, юм олдохгүй бол байхгүй болно гэж хэлсэнтэй адилхан сонсогдож байгаа байхгүй юу. Тэгэхээр асуудалд ингэж хандаж болохгүй ээ. Яах ёстой юм.

Айлаас гуйхаар авдраа уудал гэдэг зарчмыг эхлээд баримтлах ёстой. Бид нар тусгаар тогтносон Монгол Улс гэдгийг мартаж болохгүй. Дэлхий дээр улс орон баян чинээлэг амьдрах хоёр үндсэн нөхцөл байдаг юм. Нэг нь хүн олонтой бол хүн гэдэг бол нэгдүгээрт өөрөө баялаг бүтээгч, нөгөө талаар баялаг хэрэглэгч. Нөгөөдөх нь газар нутаг томтой бол. Энэ утгаараа Монгол улс бол нэг хүнд ногдох газар нутгийнхаа хэмжээгээр дэлхийд тэргүүлдэг орон. Ийм том газар нутагтай, ийм сайхан баялагтай, газар зүйн зөв байршилтай, дээр нь цөөхөн хүн амтай байж бид нар зөвхөн гаднаас бадар барих маягаар амьдрана гэж бодож байгаа бол үнэхээрийн бид нарын бас буруу л даа. Тэгэхээр дотоод нөөц бололцоогоо ашиглая гэдэг асуудлыг дэвшүүлж тавих гэж байна. Тийм бололцоо байна уу гэвэл байнаа, байна.

Тусгаар тогтносон улсын хувьд давуу тал нь юундаа байдаг юм, хууль батлах хэрэгтэй, өөрийн гэсэн мөнгөн тэмдэгттэй, мөнгөний бодлого явуулах боломжтой байдаг. Тэгвэл энэ нөхцөлд юу хийж болох вэ гэж. Ер нь багцаар нь авч үзэх юм бол 4 асуудал байгаа юм л даа. Эхлээд хямрал болж байгаа бол зардлаа багасга, арвилан  хэмнэлтийн бодлого явуул. 

Хоёрдугаарт, зарцуулж байгаа мөнгөнийхөө үр ашгийг нэмэгдүүл, гуравдугаарт, дотоод эх үүсвэрээ нэмэгдүүл, дөрөвдүгээрт, гаднаас юм олж өгч. Ийм 4 юмных нь 3-ыг нь хийсэнгүй, 1-ийг нь оруулж ирсэн байна л даа. Тэгээд би цаг бага байгаа учраас дотооддоо ямар эх үүсвэр байна гэдэг талаар ярья л даа.

Гадныхан биднийг юу гэж хэлдэг билээ, алт сандайлсан гуйлгачин гэж нэрлэдэг. Тэр чинь үнэхээрийн газар нутгийн газар шороо чинь алт байгаа байхгүй юу. Энэ дотор алт ч бий, зэс  ч бий, бүх юм бий. Алт бол бүрэн утгаараа байна. Одоо 1.5 тэрбум доллар гэдэг чинь үндсэндээ 40-50 тн алт олборлоход 1.5 тэрбум доллар чинь болж байгаа байхгүй юу. Энэ жил 2009 онд тэгвэл хэдүүлээ 40 тн алт олборлох хөтөлбөрийг дэвшүүлье л дээ, чадах уу гэвэл чадна, тийм боломж байна уу гэвэл байна. Ингэхийн тулд яах ёстой юм. Монголбанк энэ бодлогыг удирдаж явуулах ёстой. 

Ер нь хямралын үед Монголбанкны үүрэг роль асар өндөр. Тэгэхээр яах ёстой вэ, Монголбанк алт олборлогчдыг дэмжих ёстой, Засгийн газар дэмжих ёстой, Их Хурал дэмжих ёстой. Их Хурал эхний ээлжинд алтны гэнэтийн ашгийн 68 хувийн татварыг байхгүй болгох ёстой. Энийг татварыг анх тавигдаж байх үеэс нь эхлээд хэлсэн. Ийм юм болно шүү гэж хэлсэн. Тухайн үедээ хүмүүс тийм бишээ, чиний заасан ганц зэсэн дээр чинь тавьчих юм бол Оросууд дургүйцнэ, алтыг оруулахгүй болохгүй гэж байгаад алтыг тавьсан. Үр дагавар нь өнөөдөр энэ.

Тэгэхээр алтны 68-ыг байхгүй болгоё, алтны роялт 5 хувь байгаа, тэрнийг 2.5 болгоод бууруулчихъя. Энэ бол Их Хурал талаасаа хийх ажил. Засаг талаасаа аваад үзэх юм бол энэ компаниудыг төрөөс дэмжих бодлогыг нь явуулаад өгчих. Хүнд суртал элдэв янзын юмнуудыг нь багасгаад өгчих. Тэгэхдээ байгаль хамгаалах тал дээр тавих хяналтыг огтхон ч сулруулж болохгүй. Явсаар байгаад алтнаасаа илүү байгаль нь үнэтэй гэдэг нь хүлээн зөвшөөрөх учраас энэ асуудал хэвээрээ явах ёстой, улам ч хатуу болох ёстой. Тэгвэл Монголбанк яах ёстой юм, 40 тн алт олборлохын тулд арилжааны банкуудаар дамжуулаад алтны компаниудыг дэмж. Алтны компаниудыг дэмжээд явна гэх юм бол энэ 2-р сард, энэ 3-р сард санхүүжилт эхлэх ёстой. Ингэхийн тулд Монголбанк гадаад талдаа энэ жил бид нар 40 тн алт олборлох юм байна гэж үзээд түүнээсээ хамгийн багаар нь бодоод 10 тн алтаа урьдчилаад зарчих, фьючерсны контракт хийчих. 10 тн алт гэдэг бол өнөөдрийн зах зээлийн ханшаар 300 сая доллар. Монголбанкинд гадныхан 100 хувь ч урьдчилгаа өгч болно. Багаар бодож 60 хувь авлаа гэж бодъё. 200 сая доллар ороод ирнэ. Шууд ороод ирнэ. 

200 сая доллараасаа арилжааны банкуудаараа дамжуулаад алтны компанидаа тэр урсгал санхүүжилтэнд зориулсан зээл олго. Зээл олгохдоо Монголбанк өнөөдөр төв банк хүүгээ бууруулах ёстой, өнөөдөр төв банкны хүү 10 хувьтай байгаа бол тэрнийг багасгаад 1 хувьтай болгох ёстой. Арилжааны банкууд 4 хувь нэмэг, тэр компаниуд дээр 5 хувьтай очиг гэж. Ингээд 40 тн алт авч чадах юм бол бид нар оны эцэст дор хаяж 1.2 тэрбум долларын эх үүсвэрийг бүрдүүлчихнэ гэж энэ нэг асуудал. Зөвхөн алтан дээр ярих юм бол.

Дараа нь барилга дээр. Хамгийн их мөнгө саатаж байгаа салбар бол барилгын салбар байж байгаа. Хамгийн их бүтээн байгуулалт явагдаж байгаа салбар бол барилгын салбар байж байгаа. Тэрэн дээр өнөөдөр яаралтай санхүүжилт хэрэгтэй байна. Барилга гэдэг чинь зөвхөн барилга биш, барилгаа дагаад эрчим хүч, зам тээвэр, ус, дулаан цахилгаан, мебель, электрод бүх юм явж байдаг. Тэгвэл тэнд компаний мөнгө түгжигдчихсэн байж байна, иргэдийн мөнгө түгжигдчихсэн байгаа, банкны мөнгө түгжигдчихсэн байгаа бол тэрнийг чөлөөлөх хэрэгтэй. Тэгэхийн тулд өнөөдөр арилжааны банкуудыг хүндрэл гарсан нэг шалтгаан гэх юм бол богино хугацаатай эх үүсвэрээ удаан хугацаатай зээлэнд оруулчихсан…/хугацаа дуусч микрофон хаагдав/

Д.Дэмбэрэл: -Ерөнхий сайд
С.Баяр: -Энэ бол тодорхой санал байна. Хүлээж авч болох эсэх, яг энэ аргачлалаар асуудлыг шийдэж болох гэдгийг тал талаас нь ярих л асуудал. Гэхдээ төлөвлөгөөг оруулж ирэхэд яг ийм тодорхой санал хэлж, дотоод нөөц бололцоогоо ашиглах талаар санал тавьж байгаад би баярлаж байна. Гэхдээ Засгийн газар ерөөсөө дотоод нөөц бололцоогоо ашиглахгүй ээ, гаднаас авах бодлогыг барьсан гэвэл бас арай өрөөсгөл болох байх. Бидний оруулж ирж байгаа асуудал юу вэ гэхээр төсвийн тодотголоо хавар оруулъя, тэрэн дотроо дотоод нөөц бололцооныхоо асуудлыг ямар ч байлаа гэсэн оруулж ирнэ. Давын өмнө зөвхөн Их Хурлаас Засгийн газарт олгодог эрх, гаднаас мөнгө зээлэх тухай асуудал зарчмын хувьд дэмжээд зөвшөөрчих, тэгвэл бид ийм ийм чиглэлээр эд хэрээний мөнгийг босгоё гэсэн ийм оруулж ирж байгаа дарааллын асуудал болохоос биш дотоод нөөц бололцоо бидэнд ашиглах шаардлагагүй, дандаа гаднын зээлээр авах мөнгөөр асуудлыг шийдье гэж хандсан хандлага бас бишээ гэдгийг энд зориуд хэлмээр байна.

Алттай холбоотой, барилгатай холбоотой, энэ эдийн засгийн бодит салбаруудыг дэмжсэний хүчээр тодорхой хэмжээний хөрөнгө мөнгө босгох, ингэснээр ажлын байр бий болгох, үндэсний үйлдвэрлэлээ дэмжих, ялангуяа алт гэдэг бол ерөөсөө л цаанаа валют юм, валютын хомсдолд байгаа улс орон яах ёстой вэ гэвэл манайд нэлээд нөөцтэй орд газрууд бий. Гэхдээ зарим нь Сайхансамбуу гишүүний ярьж байгаагаар үндсэн орд газрууд гэж байна. Зарим тавьж байгаа саналууд шороон орд руугаа орох ёстой юм. Энэ хямрал, хүндрэлийн үед үндсэн, шороон гэж ялгахгүйгээр байгаа бололцоогоо бүгдийг дайчлах ёстой. 

Дээр нь Батбаяр гишүүний саяны хэлж байгаа асуудал бол хямралын үе гээд байгаль орчны асуудлаа бид задгай тавьж болохгүй. Задгай тавьсны хор уршгийг бид хангалттай амссан шүү дээ. Хонгорын хордлого гээд ноднин ид шуугиж байсан үе чинь энэ шүү дээ. Гэх мэтээр бас задгай тавьж болохгүй, төрийн хяналт энд байх ёстой. Энэ олон нинжануудын асуудал байдаг, эд нарыг зохион байгуулалтанд оруулж, тэр олныг хамарсан зохион байгуулалттай хөдөлмөр гэдэг юмыг аймаг, аймаг дээр тодорхой газар заагаад энэ дээр нь ажиллуулаад гарч ирэхэд нь алтыг нь тушаах тийм бололцоог нь олгодог гэх мэтээр олон саналууд бий. Энэ бол тодорхой санал. Энэ тодорхой саналыг тойрч мэргэжлийн байгууллагууд, банк хоорондоо зөвлөлдөх ёстой. Ажил хэргийн ийм байдлаар асуудлыг шийдээд  төлөвлөгөөндөө тусгаад явах нь яг Засгийн газраас энэ төслийг оруулж ирж шийдэх гол зорилт маань энэ юм л даа.

Тийм учраас энэ тодорхой санал тавьж байгаад нь талархаж байна. Доторх байгаа деталь аргачлал, юугий нь ярилцах ёстой гэж үзэж байна.

Д.Дэмбэрэл: -Баярлалаа, Энхбаяр гишүүн асуултаа тавья.

Ж.Энхбаяр: -Баярлалаа. Монголын нийгэмд хямрал бодитой болчихжээ гэдгийг Засгийн газар албан ёсоор хүлээн зөвшөөрч байгаа юм байна. Өнөөдрийг хүртэл эдийн засаг, санхүүгийн хүндрэл гэж томъёолж байсан бол саяны хоёр өдрийн хуралдаанаар хямрал бол бүхий л салбарт  нүүрлэжээ. Цаашид гүнзгийрэх нь ээ, асуудал улам бүр муудах нь ээ гэдэг ойлголт авч байгаа. Үндсэндээ Монгол Улс бид нэмүү өртөг бүтээгч биш, үйлдвэрлэгч биш, хэрэглэгч ард түмэн болчихжээ. Энэ 18 жилийн хугацаанд. Бид нарын бодит байдлыг энэ хямрал маань гаргаад ирлээ. 18 жил бид нарын сонгосон чөлөөт зах зээл маань үндсэндээ энд энэ боломжийг бид нар ямар дутуу ашигласангаа бид ойлгоцгоож байна. 

Монголын нийгэм бүхий л түвшинд эргэлзээнд орсон байна гэж. Төрд итгэх итгэл нэлээн алдагдсан байгаа юм. Энэ ганц банк санхүү биш, системийн хямрал болон өргөжих шинж тэмдгүүд улам харагдаж байна гэж ойлгож байна. Энэ дээр хямраад байна гэдгийг бас нэг давуу тал болгох ийм боломж байна уу гэж. Өнгөрсөн туулсан 18 жилийн хугацаанд бид бүхий л салбарын хүрээнд эргэж нэг дүгнэлт өгвөл яасан юм бэ? өнөөдөр бид нарын сонгосон эдийн засаг загвар маань зөв байна уу? засагзахиргаа, орон нутгийн нэгж маань бүтэц, зохион байгуулалт маань зөв байна уу, засаглалын хэлбэр маань зөв үү, боловсролын тогтолцоо маань зөв үү, эрүүл мэндийн систем маань зөв үү, энэ бүгдийг бас хямралын яг энэ мөчид бид эргэж харж дүгнэх нь зүйтэй юм болов уу гэж. Ингэснээр цаашдаа алдахгүй явах ийм боломжийг бүрдүүлэх юм болов уу гэж.

Эцсийн эцэст хямралыг юунаас болсон бэ гэдгийг ерөөсөө 3 зүйл дээр ярьж байгаа. Нэгдүгээрт, хариуцлагагүй байдал, Монголын хувьд бид эдийн засгаа улс төржүүлснийхээ горыг амсаж байна. Эдийн засгаа хяналтгүй байсныхаа үр дүнг амсаж байгаа. Ийм нөхцөл байдал бий болсонд өнөөдөр энэ зааланд сууж байгаа, эрх барьж байгаа МАХН, Ардчилсан намууд хүлээх ёстой. Ард түмнээсээ бид уучлалт гуйх ёстой. Үнэхээр ийм байдалд хүргэсэндээ, урьдчилан сэргийлж чадаагүйдээ уучлалт гуйх хэрэгтэй гэж үзэж байгаа.

Сангийн яамнаас хэдэн асуулт байна. Сайдын үгнээс хоёр их том зөрүү гараад байгаа юм. Таны бүх зүйл дээр арилжааны банкыг дэмжинэ гэж явж байна, бүхий л бодлогын хүрээнд. Үйлдвэрлэлийг дэмждэггүй, нэмүү өртөг бүтээхийг дэмждэггүй, зөвхөн мөнгө хүүлэх бодлогыг барьдаг арилжааны банкаар яаж үйлдвэржүүлэлтээ бид нар дэмжих гээд байгаа юм бэ? 18 жил явсан бүтээгүй шүү дээ. Өнөөдөр үйлдвэр босгоход бодитой зээл өгсөн банкыг олоод ир л дээ та. Импортын татварыг та оролдохгүй гэж байна. Импортын татварыг оролдохгүйгээр бид яаж үйлдвэрлэлийг бид босгож ирэх юм бэ? 

Олох гэж байгаа 1.5 тэрбум доллар чинь энэ шүүрэн шанага шиг хяналтгүй, зохицуулалтгүй эдийн засаг, төр захиргааны шугамаар ороод үр дүнгүй болчихно шүү дээ. Бидний баталсан Үндсэн чиглэл, мөрийн хөтөлбөр маань юу билээ. Бодитойгоор төсвийн алдагдал 1 тэрбум доллар чинь хүрнэ. Энийгээ нөхөөд л таарна. Ингэхээрээ бид нарын баталсан Засгийн газрынхаа үндсэн чиглэлийг өөрчлөх уу? мөнгөний бодлого бүх юманд өөрчлөлт орж таарах гээд байна л даа. Энэ хөтөлбөрийг ярихаасаа өмнө бид тэр Засгийн газрынхаа мөрийн хөтөлбөрийг өөрчлөх хэрэгтэй гээд өөрчилчихөөд энэ дээрээ буулгаж ярих нь зүйтэй юм болов уу.

Нийгмийн хэлбэр хямралд шилжиж байна гэдэг дээр Хууль зүйн яаманд хандаж нэг асуулт байна. Эрүүгийн нөхцөл байдал үнэхээр хүндэрч байна. Зөвхөн жилийн дотор ялтны тоо 20 хувь нэмэгдсэн байгаа. Хямрал гүнзгийрэхтэй холбогдуулаад улам нэмэгдэнэ. Хүндэрнэ. Энэнтэй холбоотойгоор ялын бодлогоо бид эргэж харах уу? эрүүгийн байцаан шийтгэх хууль зарчмын бодит өөрчлөлтүүд хийх үү? Энд хариултыг өгөөч.

Сангийн яам маань гадаад худалдааныхаа хуулийг яаралтай оруулж ирээч. Ялангуяа сагсны үндсэн гол нэрийн бараан дээр төр хяналтандаа авч импортон дээрээ ормоор байна. Тансаг импортыг бүрэн хязгаарламаар байгаа юм.

Монголбанкинд асуулт тавихад нийгэм дэх долларжилтийг яаж зогсоох юм бэ? монгол төгрөгний этикет үндсэндээ дууслаа, 18 жил бид нарын яасан эдийн засаг маань нурлаа. 30 хувийн өсөлт. Яаж бизнес явах юм бэ? яаж хөрөнгө оруулалт хийх юм бэ? өнөөдөр төсвийн хөрөнгө оруулалтыг төсвийн тендер аваад ажил хийнэ гэдэг нь амиа хорлохтой адилхан болж байгаа байхгүй юу. Хэд хэдэн зарласан тендер дээр орох хувийн нэгж байхгүй байна шүү дээ. Тэгээд энэ төсвийн валютын чөлөөт хөвөлтийг яаж хязгаарлах гээд байгаа юм бэ? энэ дээр ханшийн зохицуулалт хиймээр байна шүү дээ. Алтан дээр төрийн онц эрх тогтоомоор байна. 

Эцэст нь Ерөнхий сайдад хэлэхэд энэ онц нөхцөл байдалд бид онцгой өөр нөхцөл байдалтай ажилламаар байна. Энгийн эдийн засгийн өсөлтийн үед удирдаж байсан арга барил таарахгүй. Шаардлагатай бол хамтын баг…/хугацаа дуусч микрофон хаагдав/

Д.Дэмбэрэл: -Сангийн сайд, Монголбанкны ерөнхийлөгч, Ерөнхий сайд хариулъя. Сангийн сайд эхлээд.

С.Баярцогт: -Төлөвлөгөөний 7-рт арилжааны банкуудаар дамжуулан бодитжсон эдийн засгийн салбаруудыг дэмжинэ гэсэн ийм зарчим байгаа. Тэгэхээр Ерөнхий сайд бас хөтөлбөрөө танилцуулахдаа хэлсэн. Бид нар энэ хямрал маань өөрөө Монголд хэд хэдэн төрлийн эрсдэл дагуулж ирж магадгүй. Энэ нь өөрөө банк санхүүгийн хямрал, ажлын байрны хямрал, хүнсний хямрал, эрчим хүчний хүндрэлийг дагуулж ирж магадгүй. Тийм учраас энэ зүйлүүддээ энэ бүх бодлогоо чиглүүлэх ёстой гэсэн ийм байр суурь барьж байгаа. 

Тийм ч үүднээс бид нар арилжааны банкуудаар дамжуулж бодит эдийн засгийн салбараа дэмжинэ гэдэг маань бол эдийн засгийн цусны эргэлтийн төв болж байгаа банкны салбараа бодит эдийн засгийн салбараа зэрэг дэмжих энэ механизм, бололцоо байна гэж ингэж үзэж байгаа. Энийг Монголбанктайгаа хамтарч хэрэгжүүлнэ. Ер нь гаднаас орж ирж байгаа эхний валютыг бид нар Монголбанкин дээрээ байрлуулна. Ер нь манай импорт өндөр, гэхдээ бид нар Монголбанкин дээр байгаа валютын нөөцийгөө нэмэгдүүлж байж ханшны эрсдлээс урьдчилан сэргийлэх энэ бололцоо бүрдэнэ.

Тийм учраас энэ зарчмыг баримталж байгаа. Гишүүд янз бүрийн санал гаргаж байна, бодлогын  хүүгээ багасгаад арилжааны банкуудаар дамжиж очих, үйлдвэрлэгч дээр очих зээл бол бага хувьтай байх ёстой, тэгж байж бие биенийгээ дэмжсэн бодлого явуулна гэсэн ийм зарчим барьж байгаа. Тэрнээс зөвхөн арилжааны банкыг дэмжинэ гэдэг зорилт энэ хөтөлбөр дотор байхгүй. Тийм байр суурийг Засгийн газар бариагүй гэдгийг бас хэлье. 

Импортын татварын хувьд бол түрүүнд би бодлогоо тайлбарласан. Аль болохоор суурь татваруудаа хөндөхгүй байя. Одоо хөндөгдөхөөр ярьж байгаа хоёр татвар дотор онцгой, импорт хоёр л байгаа.

Төсвийн алдагдлын хувьд бол мэдээж хэрэг гаднаас орж ирж байгаа мөнгөний хэмжээ, төсвийн алдагдлын хэмжээнээс өндөр байгаа. Тийм учраас төсвийн алдагдлаа бид нар юу гэж бодож байгаа вэ гэхээр аль болохоор дотооддоо төсвийн алдагдлаа зохицуулах ёстой. Орлогоо нэмэгдүүлэх, нөгөө талдаа зарлагаа бууруулах чиглэлд ажиллая. Олон улсын валютын сантай хийсэн гэрээн дээр хэрвээ 6 хувьд алдагдлаа хүргэх юм бол программын зээл буюу хөтөлбөрийн зээлээр бол Олон улсын валютын сан, бусад олон улсын банк, санхүүгийн байгууллага, хандивлагч орнууд дэмжлэг үзүүлнэ гэсэн ийм байр суурьтай байгаа гэдгийг хэлмээр байна.

Гадаад худалдааны хуулийн хувьд бид нар яг гадаад худалдаа хариуцдаг, Гадаад харилцааны яамтай ярилцаж байгаад энэ асуудлыг оруулж ирж болно. Баярлалаа.

Л.Пүрэвдорж: -Монгол орон бол эдийн засаг их доор оржээ, энд олон талын ажил хийх ёстой байна гэж. Монголбанкнаас юуны түрүүнд долларын хадгаламжийн дээд хүүг тогтооё гэж байгаа. Нөгөө нэг юм нь банкнаас бусад байгууллага дээр хэрэг дээрээ доллараар арилжааны банкнаас цааш долларын гэрээ хэлцэл хийгдэх ёсгүй юм байна. Тэр дотроо арилжааны банкнаас доллараар зээл авчихсан хэсэг нь их хүнд байдаг юмаа гэхэд ерөөсөө сургууль цэцэрлэг гээд бүх төлбөр тооцоо доллар болчихсон байгаа учраас энэнтэй тэмцэхийн тулд хянаж шалгаж,торгож шийтгэж байгаа ажил байна. Өнөөдрийн валютын зохицуулалтын хууль ба бусад хуулийн хүрээнд энэ ажлыг чангатгахын тулд Сангийн яамтай хамтраад гаргасан тушаал шийдвэрээ ойрын үед эргэж харж чангатгахаар ажил хийгдэж байна. Энэ чиглэлд ажилладаг байцаагчдын тоог нэмэгдүүлэх, түргэвчилсэн сургалт явуулах ажил хийж байна. 

Хамгийн том ажил нь юу байна гэхээр хаврын чуулганд Монгол улсын валютын зохицуулалтын хуулийн шинэчилсэн найруулгыг оруулж хэлэлцүүлэх юм. Тэр үед бас олон талын асуудлыг шийдэж зохицуулж болох байхаа гэж бодож байна.

С.Баяр: -Энхбаяр гишүүний асуултынхаа өмнө тавьсан хийж байгаа мэдэгдэлтэй зарим талаар санал нийлэх юм л даа. Ажил хийж байгаа хүн алдаа гаргадаг. Алдаа гаргасныхаа төлөө уучлал хүсэх хүлцэл өчих нь наад захын асуудал. Алдаа гаргасныхаа төлөө хариуцлага хүлээдэг байх учиртай. Тэгэхдээ өнөөдөр бидэнд нүүрлээд байгаа хүндрэл бэрхшээл, энэ эдийн засгийн бууралт, бүхний төлөө МАХН, Ардчилсан нам хоёр буруутай гэвэл бас санал нийлмээргүй байна. Аливаа юманд объектив, субъектив хүчин зүйл гэж байна. Жишээлбэл, эдийн засаг маань улирлын онцлогт маш хүчтэй нөлөөлөх хоёр намын буруу чухам юундаа байхав? Эдийн засгийн бүтэц маань явцуу уул уурхайн салбараас дэндүү хүчтэй хамааралтай гэдэг маань яг хоёр намын бодлого үйл ажиллагаанаас шууд хамаарсан зүйл юу байх бол доо гэж бодмоор байгаа юм.

Улсын төсөвт нийгмийн халамж, тэтгэвэрийн ачаалал дэндүү их болчихсонд магадгүй 2004 онд УИХ-ын сонгууль хийхдээ нэлээн том том амлалтуудыг өгсөн, тэрнийг хэрэгжүүлэхийн төлөө удаа дараагийн Засгийн газрууд байгаа бүх бололцоогоо тэр үед нээгдсэн санхүүгийн нэмэлт эх үүсвэрийг л бүрэн дүүрэн зарцуулсан л даа. Тэгснээс Монголын ард түмэн хожсон нь бас бий л дээ. Өнөөдөр үр дагавар нь юу вэ гэхээр улсын төсөв дээр нийгмийн халамж, тэтгэвэрийн ачаалал нь дэндүү их суучихсан, доошоогоо суулт өгөөд байгаа байхгүй юу гэх мэтээр аваад үзэх юм бол буруу зөрүү бодлого, үйл ажиллагаанаасаа улбаалж өнөөдрийн хүндрэл бэрхшээлийг улам илүү хүнд тусгаж байгаагийнхаа төлөө эрх баригчид, түүний дотор улс төрийн хоёр нам уучлалт хүсэхэд буруугүй байхаа гэж бодож байна. 

Бүхнийг бас хойд талын хоёр овоохой гэдэг шиг Хувьсгалт нам, Ардчилсан нам дээр хийгээд тэрнийхээ төлөө уучлалт хүсээд сууж байна гэх юм бол бас өрөөсгөл болох байхаа гэж бодож байна.

Арилжааны банкуудтай холбоотой асуудлаар Пүрэвдорж ерөнхийлөгч ерөнхийдөө хэллээ дээ. Арилжааны банкуудаа бид өөд нь татах ёстой. Энэ манай эдийн засгийн нэг л байгаа байдал шүү дээ. Тэгэхээр яах ёстой юм бэ гэхээр давын өмнө хяналтаа сайжруулах ёстой юм. Бид нар хянаж чадахгүй байгаа. Хянаж шалгаж чадахгүй байгуу учраас байдал маань хүндэрч байна. Банкны буруу үйл ажиллагаа, буруу бодлого. 

Нөгөө талаас төрөөс арилжааны банкуудаа өөдтэй дэмжиж чадсан уу, одоо болтол чадаагүй л байгаа шүү дээ. Дэмжих хэрэгтэй байгаа юм. Бодлогоор дэмжих хэрэгтэй байгаа юм. Тэр дэмжихдээ ерөнхийдөө манайд 16 банк байна, эд нараас өөдтэй хэмжээний банк гэх юм бол 2, 3-аас хэтрэхгүй байгаа шүү дээ. Энэ олон жижиг банк хэрэгтэй юу, үгүй юу гэдэг асуудал гардаг. Энэ чинь хувийн өмч шүү дээ. Яах ёстой юм бэ гэхээр бодлогоор энэ банкуудаа тодорхой хэмжээнд томсгох ёстой байх. УИХ-ын гишүүдтэй байнга уулзаж энэ асуудлаар ярьж байгаа. Манай эдийн засаг яагаад өөдтэй хөгжихгүй байна. Яагаад гэвэл банкууд нь жижигхэн. Банкууд нь жижиг учраас том зээл өгч чадахгүй байна. Эрсдлээ дааж чадахгүй байна. Тийм учраас компаниуд нь жижиг. Компаниуд нь жижиг учраас манай эдийн засаг маань тарчигдуу жижиг хэмжээний л байна. Тийм учраас банкаа томсгох хэрэгтэй юм. Банкаа томсгохын тулд яах ёстой юм бодлогоор дэмжих ёстой юм л даа. Та нөхдөд тийм бололцоо өгье, ийм хэмжээний хөрөнгө өгье гэхдээ та нар нэгдээд ороод ир гэж. Хүчээр хийж болохгүй, тэрнийг чинь. Дандаа л хувийн өмч хөрөнгө байгаа шүү дээ, ард талд нь. Гаднын хөрөнгө оруулалттай банкууд ч байна.

Тийм учраас энэ арилжааны банкуудын тогтолцоо, ерөөсөө банкны тогтолцоо маань өнөөдрийн нөхцөл байдал болохгүй нь дэндүү ил тод гараад  ирлээ. Энэ хүндрэл бэрхшээлийн үед болж өгвөл сууриар нь засаад авах юмсан гэж бодож байгаа. Хэрэв гаднаас, мөн дотоодын нөөц бололцооноосоо хөрөнгийн эх үүсвэр гараад ирэх юм бол бид энэ арилжааны банкууд, ерөөсөө банкныхаа тогтолцоог эрүүлжүүлэх, хэвийн горимд ажиллаж чаддаг болгох, гайгүйхэн төслийг ер нь санхүүжүүлчихэж чаддаг, зээлийг уртаар нь ч, удаанаар нь ч өгч чадах чадварыг л дээшлүүлэх хэрэгтэй юм.

Өнөөдөр бид нар ярьж байгаад намрын чуулганаар арилжааны банкууд дэмжих олон асуудлыг хэрүүл уруултайгаар батлаад өгсөн. Одоо болтол шийдэгдэхгүй байгаа. Яагаад шийдэгдэхгүй байна вэ гэхээр цаад банкуудын өмнө бид нар нэлээн хатуувтар нөхцөл болзол тавьчихаад байна шүү дээ. Том банкууд нь бариад ороод ирэхгүй, тэр мөнгийг нь авна гэж. Яагаад гэвэл эрсдэлд орчих гээд байна. Эрсдэлд орохоор нөгөө эзэмшиж байгаа хувьцааны хэмжээ нь багасаад төрийн мэдэлд юмуу өөр хүний гарт орчих гээд байгаа учраас барьж орж ирэхгүй байна шүү дээ. 

Яаж дэмжих ёстой юм бэ гэхээрээ хямралын үед харин ч суурь юмаа янзлаад авна гэдгээрээ арилжааны банкуудыг томсгох бодлогыг зөвхөн Засгийн газар биш хуулиараа Монголбанк, Монголбанкийг томилдог УИХ дээр л энэ асуудал нь байгаа юм л даа. Засгийн газар энэ асуудал дээр оролцох ёстой. 

Анод банкны асуудал. Би энэ дээр олон зүйлийг нуршмааргүй байгаа юм. Анод банкны асуудлыг хэлэлцэж байхад Засгийн газар, Монголбанк, арилжааны банк гэсэн энэ гурвалжин дотор хэн нь юугаа хариуцаж байгаа нь мэдэгдэхээ больчихоод байгаа байхгүй юу. Одоо болтол олон улсын валютын сангаас бидэнд тавьж байгаа шаардлага юу вэ гэхээр Анод банкны бодит байдал нь юу юм, яагаад ийм юманд хүрчихсэн юм гэдэг дээр олон улсын хөндлөнгийн гуравдахь этгээдийг оруулж аудит хийлгээчээ гэж байгаа юм. Яагаад ингэж байна вэ гэхээр бидний хийсэн аудитанд итгэхгүй байна.                            (12.20-13.20 цаг. Ц.Нарантуяа)

 
  Энэ Анодоор дамжуулаад арилжааны банкин дээр байгаа согог, өвчин, эмгэг нь юу байгаа гэдгийг бол тэд нар бас мэдэхийг хүсч байна. Өөрсдөө барьж үзэхийг хүсч байна. Тэгээд тэр үндсэн дээрээ бол бидэнд төсвийн юм уу, хөтөлбөрийн зээлээ олгоё доо л гэж байгаа шүү дээ. Энэ зөв шаардлага тавьж байгаа. Тэд нар өгсөн мөнгөө элсэнд асгасан ус шиг алдахыг хүсэхгүй байгаа. Тийм учраас дахин хэлэхэд бол бид арилжааны банкуудаа хянавал хянасан шиг хянаж чаддаг байх ёстой, дэмжвэл дэмжсэн шиг дэмжих ёстой л гэсэн ийм байр суурьтай байгаа. Энэ төлөвлөгөөг оруулж ирэхэд зориуд тэр арилжааны банкуудын асуудлыг төлөвлөгөөний нэг хэсэг болгож оруулж ирж байгаа нь бол тэр хяналт, шалгалтаа чамбайруулах, чангатгах, дээр нь дэмжих энэ бодлогоо уялдаатай явуулах гэдэг энэ зорилтоос л үүдсэн ийм заалт юмаа. 


Д.Дэмбэрэл:  -За Хууль зүйн сайд, Нямдорж сайд байгаад байдаг юм байна лээ. Тэр Эрүүгийн байцаан шийтгэх хууль мууль гэдгийг асуугаад ярилцаад болох байхаа. 


Ингээд Улсын Их Хурлын гишүүд маань энэ асуудлаар бараг 40-өөд гишүүн асуулт асууж, саналаа хэлж ярилцлаа. Ингэж ярилцах ёсой сэдэв мөн л дөө. Гишүүдийн саналыг сонсож, асуултын хариулт авлаа. Ингээд үдээс хойш гурван цагаас үргэлжлүүлэн хуралдая. Байнгын хорооны санал, дүгнэлтийг сонсоод бас ярилцанаа. Энэ ярилцах сэдэв мөн шүү. Цаг зарах ёстой сэдэв байгаа юмаа. За баярлалаа. Сайхан хооллоорой. 

Завсарлав. 


Д.Дэмбэрэл: -За баярлалаа. Гишүүд суудлаа эзэлье. Хуралдаанаа үргэлжлүүлье. Одоо тогтоолын төслийн талаархи Эдийн засгийн болон Төсвийн байнгын хорооны санал, дүгнэлтийг сонсоё. Байнгын хороод хамтран хуралдаад санал, дүгнэлтийг нэгтгэж гаргасан байна. Санал, дүгнэлтийг Улсын Их Хурлын гишүүн Даваасүрэн танилцуулнаа. Даваасүрэн гишүүнийг индэрт урьж байна. Гишүүд суудалдаа суугаарай. 


Ц.Даваасүрэн: -Улсын Их Хурлын дарга, эрхэм гишүүд ээ, 

“Санхүү, эдийн засгийн хүндрэлийг даван туулах арга хэмжээний тухай” Улсын Их Хурлын тогтоолын төслийг Монгол Улсын Засгийн газраас  2009 оны 02 дугаар сарын 06-ны өдөр Улсын Их Хуралд өргөн мэдүүлснийг Төсвийн болон Эдийн засгийн байнгын хороод 2009 оны 02 дугаар сарын 10 -ны өдрийн хамтарсан хуралдаанаараа хэлэлцэж дараахь санал, дүгнэлтийг Улсын Их Хурлын нэгдсэн хуралдаанд оруулж байна.

Хямралын эсрэг арга хэмжээг хэрэгжүүлснээр эдийн засгийн өсөлтийг 4-5 хувиас доошгүй түвшинд хүргэх, ажилгүйдлийн түвшинг 3.2 хувиас хэтрүүлэхгүй байх, банкны нийт хадгаламжийн хэмжээг 2008 оны 10 дугаар сарынхаас доошгүй байлгах боломжтой гэж  Засгийн газар үзсэн байна.

Уг тогтоолын төслийг байнгын хороодын хамтарсан хуралдаанд оролцсон гишүүдийн олонхийн саналаар УИХ-ын нэгдсэн хуралдаанд оруулж хэлэлцүүлэх нь зүйтэй гэж үзсэн болно. Харин уг төлөвлөгөөнд тусгагдсан арга хэмжээ, тэдгээрийн санхүүжилтийн эх үүсвэрийг тодорхой болгох, зарим өөрчлөлт оруулах чиглэлээр цаашид уг төслийг боловсронгуй болгох талаар хуралдаанд оролцсон гишүүд тодорхой саналууд гаргаж байсан болно.

Улсын Их Хурлын гишүүн А.Тлейхан 100.000 айлын орон сууцны хөтөлбөрийг эрчимжүүлэхэд зориулж төлөвлөсөн 80.0 тэрбум төгрөгийг  малын гаралтай түүхий эд боловсруулах үйлдвэр байгуулахад зарцуулах, УИХ-ын гишүүн Ж.Батсуурь төлөвлөгөөгөө эдийн засаг, нийгмийг 2009 онд хөгжүүлэх үндсэн чиглэлээс тусад нь авч үзэх, сахилга, хариуцлагын асуудлыг тусгах, валютын ханшны асуудлыг зохицуулах, УИХ-ын гишүүн Ц.Даваасүрэн валютын нөөцийг нэмэгдүүлэх талаар ойрын хугацаанд  авах арга хэмжээнүүдийг тодорхой тусгах,  УИХ-ын гишүүн Х.Бадамсүрэн 2008-2012 оны Засгийн газрын үйл ажиллагааны мөрийн хөтөлбөрөө хямралын үеийн арга хэмжээтэй уялдуулж хөтөлбөр болгох, уг хөтөлбөрт тусгагдах арга хэмжээг хямралаас урьдчилан сэргийлэх, хямралыг даван туулах,  хямралын дараах үед авах арга хэмжээ гэсэн чиглэлээр бүлэглэх, хөтөлбөрийг боловсруулахдаа мал аж ахуй, боловсрол, эрүүл мэнд, мөнгөний бодлого, валютын ханштай холбогдсон асуудлуудыг тусгах, УИХ-ын гишүүн Ч.Улаан энэ асуудалд олон нийтийн анхаарлыг зөв хандуулах, төлөвлөгөө хэт ерөнхий, зарим асуудлууд орхигдсоноос гадна гаднаас эх үүсвэр татах нь иргэдээ бэлэнчлэх сэтгэлгээнд хөтөлсөн оновчтой бус байгааг анхаарах, УИХ-ын гишүүн Д.Одхүү хөрөнгийн эх үүсвэрийг бий болгох саналаа Монголбанктай хамтарч оруулж ирэх, төлөвлөгөөнд бодит салбарын үйл ажиллагааг дэмжих, эрх зүйн орчинг боловсронгуй болгох, нийгмийн салбарт явуулах бодлогын талаар болон олон нийттэй  харилцах гэсэн дэд бүлгүүдийг нэмж тусгах, УИХ-ын тогтоолын төслийн 2-ийг “Засгийн газар, Монголбанк-нд үүрэг болгосугай” гэж өөрчлөх, УИХ-ын гишүүн С.Бямбацогт тогтоолын төслийн танилцуулгын 3.4-т “….650.0-700.0 орчим тэрбум төгрөг” гэсний үндэслэлийг тодорхой болгох, Олон Улсын валютын сангийн зөвлөснөөр нийгмийн хамгааллын зарим зардлыг багасгах, захиргааны зарим зардлыг тэвчих, уг төлөвлөгөөтэй хамт төсвийн тодотголоо оруулж ирэх, шатахууны хувьд Монголбанк 1 жилийн хугацаатай аккредитив нээж өгөх, УИХ-ын гишүүн Н.Батбаяр үр ашиггүй зардлуудыг бууруулах, төсвийн тодотголыг ирэх 7 хоногт хэлэлцүүлэх, тендерийн асуудлаар Төсвийн байгууллагын удирдлага, санхүүжилтийн тухай хуульд зохих өөрчлөлт оруулах, үйлдвэржүүлэлтийн асуудлыг төсөвт тусгах, алтны олборлолтыг нэмэгдүүлэх, импортыг багасгах зэрэг чиглэлээр дотоодын эх үүсвэрийг сайтар судалж үзэх, 2009 оныг экспортыг дэмжих жил болгох, Монголбанкны бодлогын хүүг тодорхой хэмжээгээр бууруулах арга хэмжээ авах,  барилгын салбараа дэмжиж Ипотекийн хуулийг яаралтай өөрчлөн гаргах, арилжааны банкуудын тоог цөөлөх, тэдгээрийг мөнгөжүүлэх, УИХ-ын гишүүн Р.Раш мал аж ахуй, газар тариалангийн талаар баримтлах төр, засгийн бодлогыг улам цэгцтэй болгож малчид, тариаланчдаа дэмжих арга хэмжээ авах, төмөр замын тээврийг сэргээн сайжруулах, Бэлчээрийн тухай хуулийг батлан гаргах, УИХ-ын гишүүн Д.Арвин энэ төлөвлөгөөний төсөл  нь ойрын бус хэтийн төлөвлөгөө болсныг өөрчлөх, төрийн оролцоотой үйлдвэр байгуулах, УИХ-ын гишүүн Н.Ганбямба хямралыг өөрсдөө даван гарах концепцийг мөнгөний бодлоготой уялдуулж өгөх, жижиг, дунд үйлдвэрийг орон нутагт ажиллуулахад дэмжлэг үзүүлэх, УИХ-ын гишүүн Д.Балдан-Очир хөтөлбөрт тусгагдах арга хэмжээний санхүүжилтийн гадаад, дотоод эх үүсвэрийг цогцоор нь оруулж ирэх, валютын ханшийг тогтвортой байлгах арга хэмжээг авах, алт олборлолтын асуудлыг төр хяналтандаа авах, УИХ-ын гишүүн Ш.Сайхансамбуу алтны нөөцийг нэмэгдүүлэх асуудал дээр онцгой анхаарч үндсэн ордыг эзэмшиж байгаа Монголын компаниудын удирдлагуудыг  яаралтай хүлээн авч уулзах, эрчим хүчний үнэ  нэмэх асуудлыг хойшлуулах, УИХ-ын гишүүн Д.Хаянхярваа Засгийн газар шуурхай ажиллах,  мах, сүүний үнийг нэмэгдүүлэхгүй байх арга хэмжээ авах гэсэн саналуудыг хэлж байсан болно.

Улсын Их Хурлын эрхэм гишүүд ээ,

 
“Санхүү, эдийн засгийн хүндрэлийг даван туулах арга хэмжээний тухай” Улсын Их Хурлын тогтоолын төслийг хэлэлцэх эсэх тухай асуудлаар гаргасан Төсвийн болон Эдийн засгийн байнгын хороодын санал, дүгнэлтийг хэлэлцэн шийдвэрлэж өгөхийг хүсье.

 

Анхаарал тавьсанд баярлалаа.


Д.Дэмбэрэл: -За Даваасүрэн гишүүнд баярлалаа. Намын бүлгүүд чинь. За Лүндээжанцан дарга. 


Д.Лүндээжанцан: -Тэгэхээр Санхүү, эдийн засгийн хүндрэлийг даван туулах арга хэмжээний тухай төлөвлөгөөний төслийг манай намын бүлэг хоёр удаа маш нухацтай авч хэлэлцсэн. Ингээд 11 зүйл бүхий дүгнэлт гаргасан. Ардчилсан намын бүлэг мөн авч хэлэлцээд ингээд дүгнэлтүүд бол гарч байгаа. Энэ удаа бол ингээд энийг уншихгүйгээр энэ 11 зүйлийн дүгнэлт бол гол нь олонхийн санал авсан ийм дүгнэлтүүд байгаа. 1.5 их наяд төгрөгийн эх үүсвэрийг зөвшөөрөх, мөн одоо энэ санхүүгийн асуудал, дэд бүтэц, жижиг, дунд үйлдвэр, ажлын байр, мал аж ахуй, газар тариалан, нийгмийн хамгааллын түвшинг бууруулахгүй байхтай холбоотой асуудлууд гэх мэтчлэнгээр 11 зүйлийн санал гаргасан байгаа оруулж байгаа. Энийгээ бол Эдийн засаг, Төсвийн байнгын хорооны хамтарсан ажлын хэсэг гараад, ингээд Байнгын хороодоор төлөвлөгөөний төслийг нэгдүгээр хэлэлцүүүлэг хийнэ. Энэ үед нь одоо бид нар намынхаа бүлгийн дүгнэлтийг албан ёсоор саналуудаа оруулж байна. Ингээд энэ дүгнэлтийг ингээд шилжүүлэе гэсэн ийм саналтай байна. Тийм учраас Ардчилсан намын бүлэг манай бүлгийн удирдлагууд яриад, энэ дээр заавал одоо унших шаардлагагүй юмаа, бичгээр энэ илэрхийлсэн 11 саналаа албан ёсоор шилжүүлж байна. 


Д.Дэмбэрэл: -Тэгвэл намын бүлгүүд дүгнэлтээ уншихаа болъё гэж байгаа юм байна. Саналаа Төсвийн болон Эдийн засгийн байнгын хороонд шилжүүлэхээр боллоо. Эдийн засгийн болон Төсвийн байнгын хорооны санал, дүгнэлттэй холбогдуулж асуух асуулттай гишүүн байна уу? Тэгэхээр энэ асуух гээд байна. Үг бол дараа нь үг хэлж болно. Үг хэлнэ гэдэг бол та бүхэн мэдэж байгаа шүү дээ. Хэлэлцэх эсэх тухай асуудлаар дэмжих, дэмжихгүй талаараа л үг хэлдэг. Энэ гишүүд бол цөмөөрөө асуулт асууя гэж байгаа юм уу? Байнгын хорооны дүгнэлтээс. Үгүй юу? За тэгж ойлголоо. Байнгын хорооны санал, дүгнэлтээс асуух асуулттай гишүүн алга байна гээд. Асуух гээд байгаа юм уу? За Бат-Эрдэнэ гишүүн асуулт асуух юм байна. Үг хэлэх асуудлыг би жич санал авна. Бат-Эрдэнэ гишүүн асуултаа тавъя. 


Б.Бат-Эрдэнэ: -Баярлалаа. Би бол нэг л юм сонирхоод байгаа юм л даа. Энэ одоо Төсөв, Эдийн засгийн байнгын хороо ер нь, манайх чинь нэг ийм байх юм байна шүү дээ. Би бол юу гэж ойлгоод байна вэ гэхээр зэрэг ерөнхийдөө мөнгө санга юм орох юм бол тэгээд үр ашиггүй шиг, үр дүнгүй шиг болгодог л ийм нэг цоорхой уут байна гэж би ингэж ойлгоод байгаа хүн шүү дээ. Одоо би энэ Их Хуралд суугаад дөрөв, таван жил болоход бид одоо юун 1.5 их наяд байтугай, хэдэн их наяд хөрөнгө мөнгийг бол үр ашиг багатайхан шиг зарчихав уу даа гэж би ингэж хараад байгаа хүн шүү дээ. Одоо энэ хөрөнгө оруулалт, жил болгон таван зуун хэдэн тэрбум төгрөгний хөрөнгө оруулалт хийж байгаа шүү дээ. Тэгээд энэ мэнийг чинь яаж байна вэ гэхээр зэрэг одоо нөгөө хээл хахуульд идэгдсэн төрийн түшмэлүүд, нөгөө талд нь хязгааргүй монополь эрхтэй ийм аж ахуй  нэгжүүд л одоо хуваагаад цуслаад дуусч байгаа шүү дээ. Нэг жишээ хэлье. Сургууль барихад барьсан сургуулийн засварыг гурван удаа хийж байгаа юм. Дээврийн засвар гурван удаа хийсэн гээд л үгээ хэлээд сууж байна шүү дээ. 

Одоо энэ зам тавьсан компаниудыг хар л даа. Зам тавиад одоо гурван сар болохгүй хуга үсрээд ойчиж байгаа шүү дээ. Тэгээд энэ одоо бодитой асуудал шүү дээ. Одоо та нар тэр Хэнтий аймгаас нааш, Мөрөнгөөс нааш 50, 60-н километр тавьсан тэрийг хараарай. Тэгээд энэ баруун тийшээ тавьсан Эрдэнэсантаас, Эрдэнэсант хүртэлх замыг хараарай. Шинэ зам тавиад л тас тас огтлоод л одоо ингээд тавиад өгч байгаа юм. Тэгээд одоо жишээлэх юм бол энэ хөрөнгө мөнгө чинь үрэгдээд яах юм? Энийг одоо энэ Төсөв, Эдийн засгийн байнгын хороо ярьдаг хөөрдөг зүйл байна уу, үгүй юу? Тэгээд би одоо хэлээд л байгаа шүү дээ. Ялангуяа энэ төрийн албаны, төрийн албан хаагчдыг бол одоо энэ тансаг хэрэглээ гэдэг юмнаас татгалз, их зохистой хэрэглээнд шилжүүлэх хэрэгтэй. Тэр улсууд чинь бол төрөөс төрсөн өчнөөн олон одоо тэрбумтнууд байна. Энэ одоо хөрөнгө мөнгийг ашиглаж, шамшигдуулж одоо өчнөөн баяжсан улсууд байна гэж ингэж яриад байгаа шүү дээ. Энэ чинь бодитой олон түмэн яриад байгаа шүү дээ. Одоо бүр хээл хахууль гэдэг юм чинь хаа л бол хаа одоо нэхэж байна шүү дээ. Шан харамж одоо нэхээд байдаг энэ эмч. Тэгээд би хэлээд байгаа шүү дээ. 

Энэ одоо хязгааргүй монополь компаниуд, энэ одоо хээл хахуульд идэгдсэн төрийн албан хаагчид энэ хоёрын дунд чинь ард түмэн одоо, тэгээд дээрээс нь энэ дэлхийн эдийн засгийн хямралтай холбоотой яах ч арга байхгүй, ягтаа тулчихаад байнаа гэдгийг чинь одоо хэлээд байгаа шүү дээ. Ийм юмыг одоо авч үзэж хэлсэн юм уу? Тэгэхгүй одоо ингээд гаднаас мөнгө олно. Дотроос тэр 40 тонн алтаа ухаад гаргана. Үгүй ээ, ер нь юу ч хийгээд одоо энд чинь нөгөө элсэнд ус хийсэн юм шиг л алга болох нь ийм л маягтай юм гэж одоо бол би ойлгоод байгаа хүн. Тэгээд энэ хэмжээгүй монополь компаниудаа олох ашгийг нь тодорхой гаргаж өгдөг тийм одоо хууль юм байж болохгүй юу? Одоо энэ тендерийн хууль муулийг өөрчлөөд хамгийн хямд үнэтэйд нь биш, за чи бол одоо энийг хийхэд тэдий хэмжээний ашиг олно, ийм хэмжээний чанартай юм хийнэ. Гаднаас энэ нефть бүтээгдэхүүн, юу байдаг юм ийм юм оруулж ирж байгаа компаниуд бол мөн ашгийг нь тодорхой заагаад дэмжээд өгчих ийм одоо бололцоо юм хум байдаггүй юм уу? Би ийм мэтийн юмыг нэгдүгээрт, санал, хоёрдугаарт, ийм юмыг одоо сайн хэлэлцэх ёстой юм биш үү? Энийг хэлэлцэж ярилцсан юм энэ Эдийн засаг, Төсвийн байнгын хороон дээр байна уу, үгүй юу? Ингэж асуух гээд байгаа юм. 


Д.Дэмбэрэл: -За, яг Байнгын хорооныхоо дүгнэлтэнд орж байгаа зүйлүүдээсээ асуувал их сайн шүү дээ. Ер нь иймэрхүү юмнуудыг Байнгын хороо авч хэлэлцэж, дүгнэлтэндээ оруулсан юм уу гэсэн асуулт тавьж байгаа юм уу? Байнгын хорооноос энийг хариулах уу? хэн хариулах гэж байна? Хүрэлбаатар дарга. 

Ч.Хүрэлбаатар: -Бат-Эрдэнэ гишүүний асуултанд хариулъя. үндсэндээ энэ хөрөнгийг үр дүнтэй ашиглах, үр ашигтай ашиглах талаар саналаа хэлж байна гэж ойлгож байна. Тэрбум таван зуун, нэг триллион 500 тэрбум төгрөгний хөрөнгө оруулалтын асуудал гэдэг бол цаанаа бас нилээд сайн үр ашигтай ашиглаж байж, үр дүн гарнаа гэдэгтэй санал нэг байна. Үүнийг бас төсвийн бодлоготойгоо яаж уялдаж байгааг бас сайн харах ёстой. Яагаад гэвэл триллион таван зуун тэрбум төгрөг бол төсөв дээр шууд 200 тэрбум төгрөгний зардал болж очиж бууна. Хүүгээрээ. 12 хувийн хүүтэй зээл ойлгох юм бол энэ 200 тэрбум төгрөгөөр төсвийн зардлыг нэмэгдүүлнэ. 

Мөн триллион таван зуун тэрбум төгрөгөөр ажил хийгдэж байгаа учраас бас тодорхой хэмжээгээр төсвийн орлого нэмэгдэнэ. Ажлын байр нэмэгдэх. Ийм учиртай учраас төсвийн тодотголтойгоо яах аргагүй уялдуулж үзэх шаардлагатай байгаа юм. Мөн нэг их наяд 500 тэрбум төгрөг гэдэг бол мөнгөний нийлүүлэлтийг бас нэмэгдүүлнэ. Тэгэхээр энэ хүү яаж өөрчлөгдөх вэ? Ханш яаж өөрчлөгдөх үү? Инфляци яаж өөрчлөгдөх үү? гэдэг дээр бас нилээн сайн анхаарал тавьж, уялдааг нь гаргаж байж бид нар бол хэлэлцэж батлах ёстой. 

Тендертэй холбоотойгоор, сонгон шалгаруулалттай холбоотой зүйлүүд бол яг Байнгын хороон дээр бол яригдаагүй. Гэхдээ мэдээж Төсвийн байнгын хороо байна, Засгийн газар өөрсдөө энэ ажлын нилээн сайн зохион байгуулж, үр дүнтэй зохион байгуулах тал дээр анхаарал тавьж ажиллах байхаа гэж бодож байна. 

Д.Дэмбэрэл: -Бат-Эрдэнэ гишүүн нэмээд асууя.

Б.Бат-Эрдэнэ: -Энэ төлөвлөгөө ярьж байхад нилээн одоо улсын өмчийн үйлдвэрийн газруудын хүндрэл, бэрхшээлийн талаар нилээн яригдаад, хоёр өдөр л яриад байна гэж би ойлгож байна л даа. Тэгэхээр зэрэг энийг ер нь нилээн авч хэлэлцэх ёстой юм биш үү гэж. Одоо төрийн өмчтэй энэ компаниуд банйа шүү дээ. Эрдэнэт, төмөр зам өөр хаанах хаанах ч билээ. Тэгээд энэ компаниудын дарга, захирал, удирдагч нар бол дандаа сайд, дарга нар байсан. Тэгээд өөрсдийгөө бол шалгарсан энэ аж ахуйн менежер гээд ингээд ойлгосон нэг ийм улсууд байна шүү дээ. Тэгээд одоо Эрдэнэт яг энэ бодитой дэлхийн  эдийн засгийн хямралтай холбоотой ингээд муудаад байна уу? Одоо яг өөрийнх нь ажил хариуцаж байгаа хүмүүсийн ажлын хариуцлагатай холбоотой юм байна уу гэдгийг шалгаж үзэж байгаа юм байна уу, үгүй юу? Энэ хэвлэл мэдээлэл, юм хумнуудаар гараад өчнөөн арван тэрбум төгрөг, аж ахуйн нэгжүүдэд бараа бүтээгдэхүүн нийлүүлнэ барина гээд ингээд алдсан тавьсан, авч чадаагүй ийм юм хүртэл яригдаад байх юм байна шүү дээ. Ийм одоо нэг түрэгдсэн юмнуудыг . . . /Бичлэгт ороогүй байна./

Д.Дэмбэрэл: -Хүрэлбаатар. 

Ч.Хүрэлбаатар: -Эрдэнэт үйлдвэртэй холбоотойгоор бол Төсвийн байнгын хороон дээр үүнийг бас тодруулсан.  Үнэ өндөр байх үед хийгдсэн гэрээнийхээ дагуу нийлүүлэлт хийгдэж байгаа юм байна лээ. Юу ч гэсэн 4 сар хүртэл мөнгө төгрөг орж ирэх тийм боломж бол үнэхээр гэрээнийхээ нөхцлөөрөө боломжгүй юм байнаа гэж ойлгож байгаа. Төсвийн байнгын хороо, Эдийн засгийн байнгын хороо хоёр хамтраад ажлын хэсэг байгуулж байгаа. Улаан гишүүнээр ахлуулсан, Алтай гишүүн болон Эдийн засаг, Төсвийн байнгын хорооны бусад гишүүд орсон ийм ажлын хэсэг байгаа. Бат-Эрдэнэ гишүүн та энэ ажлын хэсэг дээр ороод тодорхой саналуудаа ажлын хэсэг дээр яриад шийдвэрийн төсөлд оруулж гаргаж ирэхийг би танаас хүсч байнаа. Ярих зүйл бол нээлттэй байгаа.

Д.Дэмбэрэл: -Батбаяр гишүүн асууя.

Б.Батбаяр: -Баярлалаа. Энэ асуудлыг ер нь ярилцаад цаг алдалгүй, хурдхан шиг шийдвэрлэх нь зүйтэй байх гэж би бодож байна. Санал асуулт хоёроо хамт хэлье. Тэгэх үү.

Д.Дэмбэрэл: -Санал бол дараа нь би аяндаа санал байна уу гэж асууна. Тэгэхдээ бас дэгтэй шүү. Асуултаа асууя.

Б.Батбаяр: -1.5 триллион   ийм их мөнгө олдсон юм уу? олох гээд яриад байна уу? би бас сайн ойлгосонгүй. Олдох юм уу тэгээд тэр чинь. 

Хоёрдугаарт,  Үүнийг Засгийн газар олно гээд байх юм. Бүгдээрээ нийлээд аж ахуйн нэгжээ дэмжээд ажиллаад олох ёстой юм уу? эсхүл Засгийн газарт үүрэг өгөөд байгаа юм уу? үүнийг би бас сайн ойлгосонгүй. Ийм хоёр асуулт байна.

Гуравдугаарт, юу вэ гэхээр мөнгө олох  яах вэ тэгээд олдох байх л даа, яаж ийгээд. Зарцуулах тал дээр их анхаармаар юм биш үү гэж би бодож байна. Энэ дээр нэг сонин юм байна, би ойлгохгүй юм. Бид чинь хямралаас гарна гэж яриад байгаа мөртлөө  100 мянган айлыг орон сууцтай болгоно гэнэ, их өндөр хэдэн зуун тэрбумын өртөгтэй зам харгуй шинээр тавина гэнэ, цементийн үйлдвэр барина гэнэ. Энэ чинь тэгээд хямралаас гарах гээд байгаа юм уу? цааш нь хөгжлийн бодлого явуулах гээд  байгаа юм уу гэдгийг би сайн ойлгохгүй л байна шүү. 100 мянган айлыг орон сууцтай болгоход би бодоод нэг айлыг  35 сая төгрөгөөр бодоход   нөгөө олох гэж байгаа мөнгөнөөс маань хоёр дахин их мөнгө хэрэгтэй бодогдоод байх юм.  Би түрүүн их олон гишүүдийг асууж байхыг сонссон. Тэгээд би Тлейхан гишүүний Байнгын хороон дээр асуудал тавьсныг дэмжиж байна.  100 мянган айлыг орон сууцтай болгоно гэж байхынхаа оронд өөр хөдөө аж ахуй, газар тариалан, жижиг, дунд үйлдвэрлэлээ дэмжсэн үйл ажиллагаандаа энэ мөнгөө зарцуулаач ээ гэсэн ийм асуудал тавьсныг би дэмжиж байна.

Тэгээд хамгийн гол нь би ингэж бодож байна. Газар тариалангийн асуудал байгаа юм. Атрын З дугаар аян гээд үр дүнгээ өгсөн, үүнийг хүн бүхэн л  хүлээн зөвшөөрч байгаа. Урьд нь авч байгаагүй ургац, тариа будаа, хүнсний ногоогоо хураасан нь сайн хэрэг. Одоо үүнийгээ л дэмжиж, энэ дээрээ хөрөнгө оруулалтаа нэмэгдүүлж, энэ дээр ажиллах хүчээ дайчилж, дахиад тэр малын эрчимжсэн аж ахуй дээр мөнгө хөрөнгөө зарцуулах тал дээр анхаарвал яасан юм бэ гэдэг ийм асуудлыг би гол болгож тавих байна. 

Д.Дэмбэрэл: -Хүрэлбаатар дарга
Ч.Хүрэлбаатар: -Би Батбаяр гишүүний асуултанд товчхон хариулъя. Хямрал байгаад мөнгө алга болсон гэсэн тийм тайлбар хүмүүс нэлээд асуугдаад байгаа л даа. Тэгэхээр мөнгө алга болсон гэдэг нь үндсэндээ мөнгө нь манайд байгаа. Урьд нь нэг мөнгөн дэвсгэрт  Монголбанкнаас гараад дөрөв эргэдэг байсан, жилийн дотор. Мөнгөний эргэлтийн хурдац байсан. Одоо энэ гурав орчим байгаа. Тэгээд гуравны нэгээр хурд нь удааширсан байж байгаа, тэр хэмжээгээрээ манайд тэр мөнгө хомсодсон юм шиг харагдаад байгаа. Гарсан мөнгө гараад хурдан эргэлдэж байхад мөнгөтэй юм шиг харагддаг. Удаан эргэхээр бага мөнгө байгаа юм шиг харагдаад байгаа юм. Тэгэхээр энэ мөнгөнүүд чинь хаана хаана түгжигдсэн байна вэ гэж ярьж байгаа. Тэгээд Ерөнхий сайд түрүүн хэлж байсан л даа, барилгын салбарт мөнгө түгжигдсэн байна, хөдөө аж ахуйн салбар гээд энд тэнд гэсэн тийм тайлбар хэлж байгаа.

Миний хувьд салбаржих юм хаана хаана мөнгө түгжигдсэн гэдгээсээ илүү Засгийн газар өөрөө энэ нарийвчилсан төлөвлөгөө гаргаж ирж ажиллаж байгаа шүү дээ. Их Хурлын хувьд бол тэр өдөр тутмын үйл ажиллагаанд оролцоод байх шаардлагагүй гэж үзэж байгаа. Тэгэхээр барилгын салбар дээр мөнгө түгжигдсэн байгаа юу гэвэл түгжигдсэн байгаа. Малчдын хувьд мөнгө эргэлт байхгүй болсон уу гэвэл байхгүй болсон байгаа. Банкуудын хувьд төлбөр түргэн гүйцэтгэх чадвартай нь холбоотойгоор мөнгө бага эргэлддэг болсон. Иргэд мөнгөө бага зарцуулдаг болсон. Аж ахуйн нэгж, тухайлбал барилгын салбарт мөнгө бага эргэлдэж байгаа. Ийм шалтгаануудаас үндэслээд энэ мөнгө байхгүй юм шиг харагдаад, энэ нь цаанаа  тэр хямралын үндэслэл болоод байгаа учраас яг тэр мөнгө түгжигдэж байгаа салбарууд дээр төрийн оролцоо орж ирэх нь яах аргагүй зөв болчихоод байгаа юм. 

Тийм учраас бид нар барилга гэдэг дээр заавал буруу, зөв гэж ярих нь юу юм бэ? Бусад салбарууд дээр бас буруу, зөв гэж хэлэх нь юу юм бэ? Засгийн газрын хувьд би нарийн судалгаа байгаа байх гэж бодож байгаа юм. Тэгэхээр энэ орж ирсэн багцаар нь ерөнхийд нь дэмжих санал ерөнхийдөө Байнгын хороон дээр яригдсан. Тодорхой бус зүйлүүд бол бий. Үүнийг нь Их Хурлын ажлын хэсэг дээрээ яриад, тодруулаад ороод ирчих бүрэн боломжтой гэж үзэж байгаа. Батбаяр гишүүн бас та манай хоёр Байнгын  хороон дээр ирж ажлын хэсэг дээр саналаа өгөөрэй.

Б.Батбаяр:  -100 мянган айлын орон сууц гэж юу яриад байгаа юм бэ? 40 байсан одоо  100

Ч.Хүрэлбаатар: -Энэ дээр Баттулга сайд хариулчихвал арай илүү оновчтой болох байх.

Д.Дэмбэрэл: -Та нар дахиад хууль санаачлагч руугаа ороод бүр цаашаа яваад эхэллээ шүү.  Дондог гишүүн.

Д.Дондог: -Дэмбэрэл дарга аа, би үг хэлэх боломж олдоно гэвэл үг хэлчихмээр байна.  Боломж олдохгүй болчихвол өчигдрөөс хойш асуух гээд суугаад байгаа асуултаа асуучихмаар байна. 

Д.Дэмбэрэл: -Хэлэлцэх эсэхийг шийдэхэд ингэдэг шүү дээ. Үг хэлэх бололцоо яаж гардаг вэ гэхээр хэлэлцье гэдгийг дэмжиж З хүн үг хэлдэг, үүнийг хэлэлцэх шаардлагагүй гэж З хүн үг хэлдэг. Ингээд 6 хүн үг хэлэх боломжтой байдаг. Түүнийг энэ асуултын дараа би аяндаа асууна. Тэгэхэд тавья. Одоо бол асуулт, зөвхөн энэ Байнгын хорооны дүгнэлтээс асуух асуулт. Дондог гишүүн ч байгаагүй, өглөөний бидний асуугаад хариулсан юм л асуух байх. 


Д.Дондог: -Сая би Ерөнхийлөгчийн дагалдаж хөдөө явж байгаад ирж байгаа юм. Өчигдрөөс хойш асуух гээд би юмаа бэлдчихээд байж байна. 


Д.Дэмбэрэл: -Тэр одоо хамаагүй ээ. Одоо хууль санаачлагчаас асуух асуулт чинь өнгөрсөн.  Байнгын хорооны дүгнэлтээс асууя.


Д.Дондог: -Үг хэлбэл уг нь  үг хэлчихмээр байх юм. Дараа нь үг хэлэх боломж олгочих, тэгвэл би одоо асуухгүй явья. 


Д.Дэмбэрэл: -Байнгын хорооны дүгнэлтээс асууя. Ингээд уншсан юм чинь юу юм бэ, үүний цаана юу байгаа юм бэ гэж.


Д.Дондог: -Тэгье. Байнгын хорооны дүгнэлтэн дээр гишүүд нэлээн санал гаргаж ярилцсан байгаа юм. Тэгээд томъёолсон томъёоллууд нь  дүгнэлтийг арай бага байлгах үүднээс товч болчихсон юм болов уу гэж бодож байна. Тухайлбал энэ  дотоод эх үүсвэрийг шаардах талаар нэлээд ярьсан байгаа юм. Тэгээд энэ дээр гадагшаа хилээр гарч байгаа нүүрсний тухай, алтны олборлолтын татварын тушаалтын тухай, энэ ирэх хавар болонгуут гарах ноолуур, ноосны үнийн тухай тэгье, ингэе гэсэн санал гарсан, асуусан юм байна уу? энэ талаар тодорхой юм юу байна вэ?


Хоёрдугаарт,  хөдөө аж ахуйн банктай холбоотой орон нутгийн амьдрал дээр нэлээд юм байгаад байна. Ойрын үед авах арга хэмжээний талаар Байнгын хороон дээр хэр ярилцав. Тухайлбал малчдын тавиад байгаа өр зээлийн асуудал ХААН банкин дээр юу болж байна вэ? Одоо цаашид дахиад зээл өгөөч гэсэн хүсэлт гараад байх юм, энэ талаар гишүүд асуулт асуув уу? санал тавьсан уу? энэ талаар  энэ хөтөлбөрт тусгах юм Байнгын хороон дээр хэлэлцэх эсэхийг ярьж байх үед тусгагдав уу гэж асуух байна.


Гуравдугаарт, энэ жижиг дунд үйлдвэр, өрхийн үйлдвэрлэл рүү хөрөнгө нэмэгдүүлье гээд нэлээн гаргасан байна. Энэ дээр банкаар дамжуулахаар банк нөгөө зээл олгохдоо иргэддээ, яг эзэндээ очихгүйгээр  хөрөнгийн барьцаатай хүнд очоод байгаа учраас жирийн жижиг үйлдвэрлэгчдэд очихгүй байна. Энэ талаар Байнгын хороон дээр хэлэлцэх явцад хэлэлцье гэж ярьсан юм байна уу? үгүй юу гэдгийг асуумаар байна.


Дөрөвдүгээрт нь, одоо орон нутаг руу явж байгаа ойлголт, гадна талд гарч байгаа ойлголт маань нэг бодлын бүр болохоо байсан юм шиг, нэг бодлын дөнгөж хямрал эхэлж байгаа юм шиг ийм хоёр яриа яваад байгаа юм. Тэгэхээр мэргэжлийн байгууллагаар энэ олон нийтэд хүрч байгаа төр, засгийн мэдээлэл, олон нийтээс ирж  байгаа мэдээллүүдийг мэргэжлийн байгууллагуудаар судалгаа хийж, дүгнэлт гаргаж, Их Хурал, Засгийн газраас анхаарах тал дээр ярилцсан юм байна уу? үгүй юу? Миний бодлоор бол ингэмээр санагдаад байгаа юм. Тэгэхгүй бол хий хоосон цуурхал яриад, бүр болохоо байж байна гээд яриад байдаг. Бид нар энд болгох гэж байгаа гэж яриад байдаг, энэ хоёрын хоорондын буруу зөрүү ойлголт төрөөд байх шиг байна. 


Үнэхээр болохгүй байгаа бол болохгүйгий нь ард түмэнд яг үнэнээр нь хэлэхээс өөр арга байхгүй гэсэн ийм хэдэн асуултыг Байнгын хорооны хэлэлцүүлгийн явцад хэр яригдсан бэ гэж асууя.


Д.Дэмбэрэл: -Хүрэлбаатар дарга

Ч.Хүрэлбаатар: -Нүүрс, алтны хувьд яригдсан. Экспортын гол бүтээгдэхүүнүүдийг гадаадад гаргахад хил, гаалийн горимын нөхцөлийг сайжруулъя, 24 цаг ажиллуулдаг болгоё. Түүнд тавигддаг янз бүрийн мэргэжлийн хяналтууд байдаг. Мэргэжлийн хяналт, гааль зэрэг бусад хяналтуудыг шуурхай болгож, нэг багц байдлаар өгөх зэргээр энэ үйл ажиллагаа нь төрийн зүгээс хөнгөвчлөх чиглэлийн арга хэмжээнүүдийг авахаар Засгийн газар тайлбарлаж байсан. Гишүүд ч гэсэн асууж байсан.


Малчдын зээлийн талаар гэвэл бид бүгдэд тараагдчихаад байгаа хөтөлбөр дотор байгаа. Хугацаагий нь сунгах байдаг юм уу? хүүгийн зарим татаасыг нь олгох байдаг юм уу? ийм зэрэг асуудлаар арга хэмжээ төлөвлөж байгаа юм шиг байна. Ерөнхий байдлаар орсон учраас. Мөн хэлэлцүүлгийн явцад өгч байсан хариултаас үзэхэд. Тэгэхээр үүнийг яг хөтөлбөрийг нарийвчилж батлах үеэр нэлээн тодорхой болгож оруулж ирэх байх гэж бодож байна. Бусад асуудлуудаар Байнгын хороон дээр нарийн тийм зүйл яригдаагүй байгаа.


Д.Дэмбэрэл: -Улаан гишүүн асуултаа асууя.


Ч.Улаан: -Байнгын хорооноос тодруулмаар асуултууд байна. Ер нь Улсын Их Хурал дээр олон гишүүн санал гаргалаа. Байнгын хороон дээр маш олон гишүүн санал гаргасан, хоёр хуудас юм байна.  Тэгээд энэ ажлын төлөвлөгөөг цааш нь яаж батлах юм бэ?


Засгийн газраас орж ирсэн бодлогын чиглэлээр нь  хэлэлцээд батлаад өгөх юм уу? аль эсхүл энэ ярьсан бүх саналуудыг тусгаад нэлээн дэлгэрэнгүй авч үзэх юм уу? Магадгүй үүнийг Байнгын хороо шууд хариулахад амаргүй байж магадгүй л дээ. Ер нь Их Хурал дээр бид нар зайлшгүй үүнийгээ тогтож авмаар байна. Тэгээд сая бас Байнгын хорооны дарга ажлын хэсгийн тухай ярилаа. Тэгвэл ажлын хэсэг юу хийх вэ гэдгийг тодруулахын тулд нэгдүгээрт, энэ асуудлыг шийдэж авмаар байна. Ингээд дэлгэрэнгүй энд яригдсан бүх асуудлыг яриад тусгана гэвэл Засгийн газар маань оруулж ирсэн саналаа танихгүй болчихвол яах вэ? Сүүлд нь гэсэн нэг асуулт байна, нэгдүгээрт.


Хоёрдугаарт, ер нь Улсын Их Хурал юу яамаар юм биш үү? Засгийн газар ч яриад л байна шүү дээ, арга хэмжээгээ бид нар хэрэгжүүлье. Та бүхэн бодлогын зарчмын чиглэлээ гаргаад өгчих өө л гээд байна. Тэгвэл  бид гадаад, дотоод эх үүсвэрийг нь тооцож үзэж байгаад төсвийнхөө тодотголыг хийгээд өгчих хэрэгтэй шүү дээ. Алдагдлыг нь алдагдлаар нь тусгаад, орлогыг нь орлогод нь тусгаад, дутагдаж байгаа эх үүсвэрийг нь нөхөх гадаад эх үүсвэрийг нь тавьж өгөөд тэгвэл хэрэгжүүлэх арга хэмжээгээ Засгийн газар маань дэлгэрэнгүй төлөвлөгөө гаргаад явчих юм биш үү? Энэ дээр Байнгын хороо ямар байр суурьтай байна вэ гэдгийг тодруулмаар байна.


Гуравдугаарт нь зайлшгүй нэг тодруулмаар асуудал байна л даа. Нэгдсэн ойлголтонд хүрч авмаар байгаа юм. Бид олон улсын хамтын нийгэмлэг, Валютын сан, Дэлхийн банктайгаа хамтарч ажиллах уу? аль эсхүл бие даагаад өөрсдөө мөнгөө босгоод явах уу?  гэдгийг хагалмаар байна. Энэ хоёрын дундаж хувилбар байхгүй шүү дээ. Тийм учраас ийм ийм зарчмын асуудлууд дээрээ бид хагалаад зарчмаа тогтчихвол цаашдаа энэ төлөвлөгөөгөө хэлэлцээд, шийдвэрээ гаргахад их дөхөм болох байхаа. Энэ дээр Байнгын хороо байр сууриа илэрхийлж өгөөч ээ гэж хүсч байна.


Ч.Хүрэлбаатар: -Би гишүүнийхээ хувьд байр сууриа илэрхийлье. Мөн Байнгын хорооны даргын хувьд бас байр сууриа илэрхийлье, гэхдээ миний байр сууриар бүх юм шийдэгдэхгүй байхаа гэж бас бодож байна.


Ажлын хэсэг дээр ямар үүрэг өгөгдөх вэ гэхээр, энд Их Хурлын танхим дотор яригдсан саналууд, мөн шинэлэг санаа нэлээн тодруулсан энэ бүх саналуудыг шүүж үзэж байгаад тэгээд Засгийн газрын оруулж ирсэн саналтай нь уялдуулаад,  тэр дотор нь тусгах, шинэ зүйл байвал тэр шинэ зүйлээ оруулаад ажлын хэсэг ажиллах байх гэсэн ийм бодолтой байна. Ажлын хэсэг бол мэдээж Засгийн газраасаа тусдаа өрөөндөө хаалгаа цоожлоод сууж байгаад хийчихгүй байх, хамтарч сууж байгаад тал талаас нь ярьж байгаад энэ саналуудыг багцлах байхаа. Би бол орж ирсэн саналыг бүгдийг нь үгүйсгээд, 100 хувь өөр юм гарна гэж бодохгүй байна. Аль эсхүл бас  100 хувь бүгдийг нь дэмжээд гаргачихна гэж бас бодохгүй байна. Гишүүдийн ярьж байгаа авмаар олон саналууд байгаа учраас. 


Тийм учраас ажлын хэсгийг Улаан сайд та өөрөө ахалж байгаа. Төр засгийн олон  хариуцлагатай ажил хийж байсан хүний хувьд энэ бүгдийг базаад оруулаад ирэх байхаа гэж Баярсайхан дарга бид хоёр хоорондоо ярьж байгаад шийдсэн. Таньтай ч өмнө нь санал солилцсон байгаа.


Төсвийн тодотголыг Засгийн газар өргөн барина  байгаа гэж ойлгож байгаа. Мэдээж төсвийн тодотгол дээрээ нарийн зүйлүүд гарах байх. Төсвийн тодотголоос ч бас гадуур зүйл энэ дээр хийгдэх болов уу гэж бодож байгаа. 


Олон улсын Валютын сантай хамтарч ажиллах уу гэдэг дээр миний байр суурь бол олон улсын Валютын сантай хамтарч ажиллана. Монгол Улс бол  зөвхөн өнөөдрөөр, хямралаар амьдрахгүй  20, З0, 40 жил,  100 жил цаашдаа үйл ажиллагаа явуулахад энэ дэлхийн өндөр хөгжилтэй, хуулийн ёс зүйн хүрээний дагуу ажилладаг ийм улс орнуудыг ерөнхийд нь харж байдаг олон улсын Валютын сантай хамтарч ажиллахгүйгээр бид нар зөвхөн нэг, хоёр оронтой хамтраад Валютын сангийн хамтын хөтөлбөрийг үгүйсгэнэ гэж бодохгүй байна.


Олон улсын Валютын сантай хөтөлбөрийг бол олон хэлбэрээр тохирч болдог. Тэгэхээр чухам ямар сэдвээр, ямар агуулгатай хөтөлбөрийг бол хамтарч ажиллахаар тохирч болох вэ гэдгийг Засгийн газар хэлэлцээр хийх үедээ тохирох бүрэн боломжтой гэж бодож байна. Цаашдаа Монгол Улсын хөгжил бол бид нар дэлхийн улс орнуудын хөгжлийн ерөнхий хэв маягийг л дагах ёстой. Тэгэхээр олон улсын Валютын сантай хүссэн, хүсээгүй ч гэсэн агуулгаараа биш зүгээр Монгол Улсын цаашдын хөгжлийн эрх ашиг гэсэн агуулгаараа бид нар олон улсын Валютын сантай хамтарч ажиллах шаардлагатай байгаа.


Ц.Баярсайхан: -Улаан гишүүний асуусан нэгдүгээр асуултын хувьд Их Хурал хагалаад асуудлыг шийдчихвэл их амар болно гэж бодож байна. Засгийн газар бол энэ оруулж ирсэн 9 зүйлээ цааш нь дэлгэрүүлж нэлээн нарийн төлөвлөгөө болгоно гэсэн ийм ойлгомжтой тайлбарыг хэлж байгаа. Гишүүдээс маш олон санал гарсан. Монгол Улсын Ерөнхийлөгчөөс санал хураалгах 10 хэдэн төрлийн санал Байнгын хороонд ирүүлчихсэн байгаа. Зарим гишүүд бичгээр саналаа өгчихсөн байна. Энэ бүхнийг хураагаад төлөвлөгөө болгох юм бол магадгүй Засгийн газар танихааргүй тийм төлөвлөгөө болж хувирч болзошгүй юм.


Тийм учраас хаа хаанаа хариуцлагатай байя гэвэл Засгийн газар энэ хариуцлагаа хүлээх хэрэгтэй. Оруулж ирсэн энэ  9 зүйл дээр Их Хурлын хуралдаан, Байнгын хорооны хэлэлцэх эсэх асуудлыг хэлэлцэх явцад гишүүдийн гаргасан саналыг томъёолоод баталсан төлөвлөгөөтэйгээ хамт өгье. Энэ төлөвлөгөөгөө дэлгэрүүлээд цааш нь хэрэгжүүлэхдээ гишүүдийн саналуудыг нь оновчтой тусгаж хэрэгжүүлээд энэ бодлогоо хэрэгжүүлээд явах юм бол  мэдээж  гүйцэтгэлд нь Их Хурал хяналтаа тавьдаг тэр механизмаараа явах нь зүйтэй болов уу гэж бодож байна.


Тийм учраас Улаан гишүүний гаргасан саналыг Их Хурал хагалаад шийдчих юм бол асуудлыг түргэн шуурхай хэлэлцэхэд бас хэрэгтэй болов уу гэж бодож байна. Бид хоёр өдөр ярьж байна. Мэдээж  хагас, бүтэн сайн өдөр хуралдахгүй байх, ирэх долоо хоногт дахиад ярих ийм л болж байна шүү дээ. Тэгээд зарчмын зөрүүтэй санал гарах юм бол хоёрдугаар хэлэлцүүлэг рүү явах ийм зүйл гарахыг үгүйсгэхгүй. 


Хоёрт нь, нэгэнт тодорхой хямрал, хүндрэлийг даван туулах чиглэлээр  1.5 триллион төгрөгийг олж ирье гэж байгаа нөхцөлд нь энэ мөнгөө босгох, шийдэх тэр арга механизм нь бүрдээгүй, яриа хэлцлийн хэмжээнд байхад  төсвийн тодотголыг яаран сандран хийх бол дахиад л тодорхойгүй юмыг л бид нар, нэг тодорхойгүй зардал хасдаг, нэг тодорхойгүй орлого нэмэх тийм түвшинд төсвийн тодотголыг яаран сандран батлах шаардлагагүй гэж үзээд байгаа юм.


Тийм учраас уг нь энэ төлөвлөгөөг батлахад энэ мөнгөө олж ир. Олж ирсэн нөхцөлд төсвийн тодотгол хийх зайлшгүй шаардлага гарах уу? үгүй юу гэдгээ бас бодох ёстой. Үнэхээр оны эцэс рүү төсвийн алдагдал  12 хувьд хүрэхээр байна уу? үгүй юу? Одоогийн алдагдал бол 6.1 хувьтай болсон байгаа. Олон улсын Валютын сан бол 6 хувьд байхад болно гэж байна.  6.1,  6 хувь бол нэг их зарчмын хувьд том ялгаа алга байна гэж үзэх юм бол уг нь мөнгөө олоод, арга хэмжээгээ хэрэгжүүлээд үзтэл ямар болох нь вэ? Дээр нь төсөв гэдэг чинь бас л тодорхой хэмжээний хэрэглээ, бизнес, ажлын байр шүү дээ. Энэ утгаараа уг нь санал тавьсан юм.


Урьд өмнө бас арван хэдэн жил парламентад ажиглаж байхад Их Хурлын гишүүд шаардаад төсвийн тодотгол хийж байсныг ерөөсөө би санахгүй байна. Засгийн газар л өөрийнхөө бодлого чиглэлийг хэрэгжүүлэхийн  тулд төсвийн тодотголоо хийе гэж оруулж ирдэг ийм дүр зураг явж байсан. Тэгээд бас юм өөр болж байгаа байлгүй дээ.


Гурав дахь саналын хувьд бол Засгийн газар тодорхойлох ёстой. Бид нар  1.5 триллион төгрөгийг олоо гээд ингээд шийдээд өгчихөж байна гэдэг маань Валютын сантай явах уу? үгүй юу гэдгийг бараг шийдчихэж байгаа юм шиг л харагдаж байгаа шүү дээ. Тийм учраас Засгийн газар энэ хүрээндээ Валютын сантайгаа ярьж тохирох юм уу? үгүй юм уу? Эсхүл Валютын сангүйгээр явнаа гэж байгаа тийм л хоёрдмол утгатай юм болж байгаа учраас нэг тийш нь хагалах л хэрэгтэй болж байгаа юм. Ийм л саналтай байна. Баярлалаа.


Д.Дэмбэрэл:  -Ойлголоо. Байнгын хороо ийм санал хураалгах томъёолол бидэнд тавиагүй байна л даа. Тогтоолын төлөвлөгөө болгоё ч гэдэг юм уу?  хэлбэрийг нь өөрчилье гэсэн юм. 


Засгийн газар бол бидэнд ийм юм өгсөн байгаа юм, энэ та нарт байна уу? үгүй юу?  20-иод хуудастай, Засгийн газрын  2009 оны . . дүгээр сарын . . . тогтоолын хавсралт. Санхүү, эдийн засгийн хүндрэл, бэрхшээлийг даван туулах арга хэмжээний төлөвлөгөө гээд маш их зузаан юмыг Улсын Их Хурлын  гишүүдэд тараасан байгаа. Би асуудлыг ойлгохдоо Улсын Их Хурал тогтоол дээрээ Засгийн газарт өгөх үүрэг, мөнгөнийхөө асуудлыг шийдээд өгөх юм. Улсын Их Хурлын гишүүдийн энэ их хэлээд байгаа саналуудыг түүвэрлэж, нэгтгээд Засгийн газарт энэ төлөвлөгөөгөө та нар гаргахдаа энэ хэлсэн санал байна. Ерөнхийлөгчийн саналтай нь хамт өгөх юм гэж ойлгоод, тогтоолоо хэлэлцүүлэх асуудлаа Байнгын хороо дэмжээд ороод ирсэн байна гэж ойлгож байгаа шүү дээ.


Анхны хэлэлцүүлгийн үед  тогтоол дээр орох ёстой Улсын Их Хурлын зарчмын зүйлүүдүүдийг л томъёолж оруулаад тогтоол хэлбэрээрээ батлаад өгье. Шаардлагатай бол Засгийн газарт төлөвлөгөө гарга гэхийн шаардлагагүй юм л даа. Гарах төлөвлөгөөнийхөө төслийг бидэнд хавсаргаад ирүүлчихээд байгаа гэдгийг анхаарна биз дээ.


Саяных тэгээд үндсэндээ, ер нь зарчмын хувьд тохиръё. Энэ ээдрээтэй байна. Хэлбэр нь ямар байх вэ гэж. Тогтоолоороо явнаа гэдгээр, Байнгын хороо түүнийг хэлэлцье гэсэн л санал оруулж ирсэн шүү дээ. Тогтоолоороо явна.


Ингээд гишүүдийн Байнгын хорооны санал, дүгнэлтээс асуух асуулт дууслаа. Байнгын хорооны санал, дүгнэлттэй холбогдуулаад Байнгын хороо ямар санал дүгнэлт гаргасан бэ гэхээр  үүнийг хэлэлцье гэсэн байна. Тэгэхээр хэлэлцье гэж байгаа З гишүүн үг хэлж болно, үүнийг хэлэлцэхэд бэрхшээлтэй байна гэж байгаа З гишүүн үг хэлж болно. Ингээд 6 гишүүн үг хэлнэ.  Дээрээс нь 6 гишүүн үг хэлэхээр л явчих уу? Жекей гишүүнийг эхлээд сонсоё.


Х.Жекей: -Би өчигдөр бас хэлж байсан юм. Сүүлийн  18 жилийн бодлогын үргэлжлэлийн үр дүн, нийгэмд хуримтлагдсан үзэгдлийн үргэлжлэл зохицуулалтаа хайж байна гэж, нэгдүгээрт.


Хоёрдугаарт, мэдээж дэлхийн эдийн засгийн хямрал манайд тодорхой хэмжээгээр нөлөөлж байна гэж. Энэ байдлуудаас дүгнэлт хийгээд үзэхэд бид гадаад улс орнуудаас эдийн засгийн хувьд  хараат шахуу болсонд дүгнэлт хийх хэрэгтэй болж байна гэдэг нэг асуудал байна. Энэ хуримтлагдсан асуудлуудын хувьд яаралтай шийдэл хүлээж байна гэж. Банкны зээл, ажилгүйдэл, тэгээд малчдын амьдрал гээд яриад байх юм бол өчигдрөөс хойш нэлээн яригдсан. Энэ талаар товчилъё гэж бодож байна, ойлгомжтой учраас.


Тийм учраас Засгийн газар цогцолбор төлөвлөгөөгөө оруулж ирсэн байна, тогтоолын хавсралт болгож, тогтоолд бас ерөнхий заалтуудаа санал болгож оруулж ирсэн байна. 


Үүнээс харж байхад манайхан ер нь би ч өчигдөр бас хэлсэн. Манайх хүндрэлийг ч үзсэн, хямралыг ч үзсэн, уналтыг ч үзсэн, бэрхшээлийг ч үзсэн, аль аль талаасаа, эдийн засгийн талаас ч, улс төрийн талаас ч, туршлага хуримтлагдсан орон мөн гэж. Энэ туршлага дээр үндэслээд Засгийн газар өөрийнхөө цогцолбор бодлогоо яг энэ шийдвэртэй үед оруулж ирж байна гэж. Тийм учраас цаг хугацаа алдана гэдэг бол их дэмий болох гээд байна. Юу вэ гэхээр,  одоо байдал өдрөөс өдөрт хүндэрч байна. Тэр байдлыг бид ойлгох ёстой. Ер нь улс төрийн хүрээнд бид нэг юман дээр дүгнэлт хийвэл бараг ийм дүгнэлт гарахаар байна. Ардчиллаар бамбай барьсан анархизм дампуурчээ гэдгийг ерөнхийдөө хүлээн зөвшөөрөх цаг болсон байна гэж.


Тэгээд эдийн засгийн хувьд бид ийм байдлаа яаралтай шийдэхгүй бол цаашаа байдал улам гүнзгийрээд, тэгээд цаашаа босч ирэх асуудал маань хүндрэх нь ээ гэж. Тийм учраас улс төржихөө болоод би бол ойлгож байна. Хүмүүс ерөнхийдөө хэт улс төржих асуудлыг хүлээн зөвшөөрөхөө байсан байна билээ. Сая бид тойрог дээрээ ажиллаад ирж байхад, ер нь захиж байна шүү дээ. Энэ улс төржихгүйгээр хурдхан шиг шийдвэрээ гаргаач ээ. Хурдан шийдвэрээ гаргахдаа бидний хүсэн хүлээж байгаа энэ асуудал руугаа хурдан орооч ээ гэж. Тийм учраас улс төржих хандлагыг аль болох багасгаад хурдхан шиг шийдэл хүлээсэн асуудал дээр шийдвэрээ гаргах хэрэгтэй  байна. Энэ шийдвэрийг гаргахгүй, нэг өдөр, нэг цаг, нэг секунд алдаж байна гэдэг чинь үндсэндээ  тэр хүсэн хүлээж байгаа ард иргэдийн хүслийг хөсөрдүүлж байгаа хэрэг мөн гэж үзэх үндэслэлтэй болж байгаа.


Тийм учраас олон юм ярихгүйгээр энэ хариуцлагаа бодож, Улсын Их Хурал өөрөө хариуцлагаа бодох ёстой. Улс төрчид өөрсдөө хариуцлагаа бодох ёстой. Ер нь ямар ч үед улс төрийн шийдлийг улс төрчид гаргадаг шүү дээ. Түүнээс гүйцэтгэгч нар гаргахгүй. Эсхүл тэр хүлээж байгаа иргэд гаргахгүй. Тийм учраас тэр улс төрийн шийдлээ хурдан гаргаад, тэгээд Засгийн газарт энэ эрхийг нь өгөөд 1.5 ихнайд мөнгө олж тэр асуудлаа шийд.  1.2 сая тэрбум бонд гаргаж  асуудлаа шийд гэсэн тэр үүргээ л өгөх хэрэгтэй байна. Тэгээд гүйцэтгэх ажлаа  цаашаа өнөөдөржингөө, өчигдөржингөө ярьсан юман дээрээ дүгнэлт хийгээд, Байнгын хороод дээрээ боловсронгуй болоод гараад ирэх байх гэж бодож байна.


Энэ тал дээр нэгдэж Засгийн газраас оруулж ирж байгаа цогцолбор төлөвлөгөө, тогтоолын төслийг яаралтай, бас хугацаа алдаж байна л даа. Хоёр хоног ярьж байна гээд хугацаа алдаж байна. Гэхдээ жаахан боловсронгуй болгох талаас нь ярьж байгаа биз дээ. Ингээд яаралтайхан шиг батлаад тэгээд ард түмний хүсэн хүлээж байгаа хүндрэлээс хурдан гарах асуудлуудад орох хэрэгтэй байна. Тэр хоёр толгойн асуудал байна, тэгээд юу байдаг юм бэ? Бусад төрлийнхөө асуудлууд дээр анхаарч үзээд, яаралтай шийдвэрийг хурдан гаргаж, мэдээж энэ чинь төгс гэж юм байхгүй шүү дээ. Цаашаа боловсроод дахиад дахин дахин төлөвлөгөөнүүдийн тодотгол орж ирээд хийгдэх асуудлууд гарах байх гэж бодож байна.


Тийм учраас дэмжиж байна гэдгийг хэлж байна. Баярлалаа.


Д.Дэмбэрэл: -Элбэгдорж гишүүн үгээ хэлье.


Ц.Элбэгдорж: -Эхлээд бас тааламжтай мэдээ дуулгах нь зөв байх гэж бодож байна. Ер нь бидний сайн мэдэх тийм бүтээгдэхүүнүүдийн дэлхийн зах зээлийн худалдаа үнэ нэмэгдэж байгаа гэсэн, жишээлбэл Коко кола компаниас мэдээлснээр  25 хувиар сүүлийн сарын бүтээгдэхүүн өслөө, төмрийн худалдаа  24 хувиар Хятадад нэмэгдлээ. Магадонс гэдэг компани саяхан Азид өргөтгөлөө үргэлжлүүлнэ гэж зарласан байх жишээтэй. 


Хамгийн нэг сайн мэдээ бол энэ хувьцаа худалдан авалт өссөн байна. Сая  2 дугаар сарын  11-ний өдөр сүүлийн З жилд байсан хамгийн өндөр ийм хэлбэр ажиглагдсан байна. Тэгэхээр би хувьдаа энэ өндөр хөгжилтэй улс орнуудын Засгийн газар, парламентын зүгээс авч хэрэгжүүлж байгаа тэр арга хэмжээнүүд ямар нэгэн байдлаар үр дүнгээ өгч байна гэж ингэж харж байна. Тэгээд үүнийг хараад байхад хамгийн гол нь үр дүнг урамшуулсан ийм л арга хэмжээ голдуу авсан байх юм. Жишээлбэл Германыг бид нар бүгдээрээ мэднэ. Хуучин машинаа бүгдийг нь татаж авч байгаа. Тэгээд хуучин машинаа тушаасан иргэддээ  2500 орчим евро урамшуулал болгож өгч байгаа юм байна, тийм чек. Тэгээд хүмүүс хуучин машинаа өгөөд эргээд шинэ машин худалдаж авдаг. Тэр нь тэр Германы машин үйлдвэрлэлийг дэмжиж байх жишээтэй. Иймэрхүү байдлаар энэ хямралаас гарсан байна.


Тэгэхээр ямар нэгэн хэмжээнд олж байгаа мөнгө, оруулж ирэх зүйлээ бид нар Монголд үйлдвэрлэв гэсэн жишээлбэл тийм бараа худалдаж авахад зориулсан урамшуулсан чек гаргавал зүгээр юм шиг байгаа юм. Хөдөө аж ахуйд жишээлбэл бүтээгдэхүүнээ малын арьс шир, ноос ноолуураа малчид тушаавал дотоодын үйлдвэрт тушаах юм бол мөн тийм урамшууллын чек олгодог ч юм уу, тэр чек маань бидний сонгуулиар ярьж байсан тэр тодорхой амлалтуудтай холбогдож болохоор байгаа юм. Ахмадууддаа иймэрхүү байдлаар асуудал шийдэж болж байгаа юм. Бид нар орцон дээр нь асуудлаа голдуу анхаараад, гарцан дээр нь анхаарч байгаа энэ зүйл дээрээ арга барилын хувьд юм уу, арга зүйн хувьд жаахан төөрөгдөл байна уу даа гэж ингэж бодож байна.


Ер нь хамгийн гол ач холбогдол өгөх зүйлээ салгаж авч, түүнийгээ тойруулж бүх бодлогоо гаргасан байна. Миний бодлоор бол хүн бүрийг ажилтай болгоё. Монгол Улсад Засгийн газрын зүгээс, Их Хурлын зүгээс бодлогоор гаргаад энэ хийж байгаа олон нийтийг хамарсан ажлуудад оролцохгүй байгаа  тийм хүн гудамжинд явж байх нь ичгэвтэр байдаг ийм л системийг бид нар тогтоож өгмөөр байгаа юм. Үнэхээр дансанд нь бэлэн бусаар мөнгийг нь хийж өгөөд, хоолыг нь өгөөд ажиллуулахад маш их олон ажил байна л даа. Тэр орон сууц барих, зам барих, суваг шуудуу ухах, мод ногоо тарих гээд иймэрхүү байдлаар зөвхөн энэ ажлын байран дээр суурилсан хүн нэг бүрийг ажилтай болгоё гэсэн ийм хөтөлбөр жишээлбэл гаргаж чадах юм бол би ажил явна гэж бодоод байгаа юм. 


Би Их Хурлын гишүүдийн хөндөж байгаа асуудлууд маш чухал асуудлууд хөндөж байгаа. Харамсалтай нь Засгийн газрын зүгээс өгч байгаа тайлбар туйлын хангалтгүй байгаа юм. Ялангуяа энэ Валютын сантай холбоотой асуудал, цаашдаа яаж явах вэ гэдэг асуудал. Тэгэхээр би хувьдаа бол Монгол хөгжлийнхөө замд орсон. ДНБ-нээ хувийн хэвшлийнхээ  80 хувиар хангадаг болсон. Ийм учраас чөлөөт үйлдвэрлэгчид, одоо олон улсын санхүүгийн байгууллага, европын  хөрөнгө оруулалтын банк гээд энэ банкнууд зээл өгч байгаа. Энэ банкнууд чамд зээл өгнө гэсэн төсөл чи хийж чадаад банкнууд чинь зээл өгье, Засгийн газрын чинь баталгаа байвал бид өгье гэж байгаа бол шууд Засгийн газар баталгаа гаргаж өгдөг энэ систем рүү л шилжмээр байна. Ингэх юм бол Монголд 40  хэдэн мянган аж ахуйн нэгж байгаа гэж байгаа. Үнэхээр тийм хэмжээний  төсөл хийх аж ахуйн нэгж нь  2-3 мянга байж болно шүү дээ. Ингэх юм бол маш их ажлын байр гарнаа. Бид нар ингэж  иргэдийнхээ хувийн санаачлага, энэ боломж, боловсрол энэ бий болгосон зүйл дээрээ тулгуурлаж З дахь арга нь эндээсээ гарах ёстой гэж бодож байна.


Тэгэхээр энэ Засгийн газраас оруулаад ирсэн энэ зүйл дээр гишүүд нэлээн саналаа хэллээ. Зарим зүйлийг хүлээж авах юм шиг, авахгүй юм шиг байна. Сая Дэмбэрэл даргын хэлж байгаагаар бараг асуудлыг хурдан шийдсэн нь дээр байх. Тогтоолоо хэлэлцээд, бид нарын хэлсэн саналуудыг анхаарч үзээрэй гээд үүнтэй нь цуг өгсөн нь дээр байх. Тэгээд ер нь Засгийн газарт хэлэхэд би, Их Хурал руу дуудаагүй байхад нэг их олон асуудал битгий оруулж ирээч ээ. Ер нь засгийн жаргал бол Их Хурал дуудаагүй байхад л байдаг юм шүү дээ. Тэгээд л дуудаагүй байхад баахан юм оруулж ирэх юм. Хэдүүлээ ажлаа салгая. Их Хурлын хувьд бол төсөв тойрсон, улс төрийн тогтолцоогоо тойрсон, эрх зүйн тогтолцоогоо тойрсон асар их том ажлууд байгаа. Энэ дээрээ Их Хурал анхааръя. Засаг энэ төлөвлөгөөгөө бариад ингээд ажилла. Нэг жилийн хугацаа өгье л дөө. Жилийн дараа эргээд энэ засагтайгаа ярья. Тэгээд ямар үр дүн гарав гэдгийг сонсоё. Иймэрхүү байдлаар ажлаа зааглаж ажиллавал энэ . . . /минут дуусав/


Д.Дэмбэрэл: -Элбэгдорж гишүүн дэмжиж үг хэлсэн. Дараа нь Гончигдорж гишүүн.


Р.Гончигдорж: -Баярлалаа. Би зарим гишүүдийн хэлж байгаа саналтай санал нэг байна. Энэ бол бид нар байсан боломжоо ололт болгож чадаагүй явсан тэр цаг үе дээр биднийг шалгаж байгаа шалгуур. Энэ бол бид нар бэрхшээл, тэр тусмаа хямрал гэж нэрлэхээсээ өмнө бид нарт шинэ боломжийг бий болголоо гэдэг тэр үзэл бодлоор хандаж, иргэдтэйгээ хамтрах ийм шинэ бодлогын гараа л гэж ингэж ойлгож байна.


Бидэнд үнэхээр З том нөөц байна. Бусад улсууд хямарчихлаа гээд наад зах нь хоёрыг нь босгож чадахгүй улс орон зөндөө байгаа шүү дээ. Бид хичнээн тэрбум доллараар үнэлэгдэх эцсийн бүтээгдэхүүн хийж болохуйц тийм хөдөө, мал аж ахуйн түүхий эд нь байж байна. Хичнээн тэрбум доллараар нь яригдаж болох  эрдэс, түүхий эд, баялаг нь байж байна, эцсийн бүтээгдэхүүнд. Монгол Улсын иргэдийн оюуны чадамжаар ярих юм бол бид нар орчин үеийн  технологи, бусад  орчин үеийн техник технологи, тэр хүч чадлаа сориод тэндээсээ хэдэн тэрбум доллараар нь оюуны бүтээгдэхүүн үйлдвэрлэж чадах тийм оюун санаа байна. Энэ З гол зүйл Монголд бидэнд байгаа.  Үүнийгээ л бид хийх ёстой, тэр гарааг л эндээс үүсгэе. Магадгүй боддог юм. Орон сууцны асуудлыг эрчимтэй хэрэв бид нар энэ хямрал гэж мэдрэгдээгүй, энэ өндөр өртөгтэй орон сууцуудаа бариад, банк санхүүгийн систем сайн байгаад эд нар тодорхой хэмжээний хүссэн болгоны зээлийг нь өгөөд явсан бол хэдэн жилийн дараагаар зээл авсан хүмүүсүүд төлбөрөө төлж чадахгүй, эргээд банкуудаа татаж унагасан тэр жишиг Монголд дахин давтагдаж гарч ирэх тийм хэмнэл байсан байж магадгүй.


Өнөөдөр үнэхээр Монголчуудын дундаж хэрэглээний захиалгад тохирсон орон сууц байна уу? эсхүл өндөр хэрэглэгээний стандартад тохирсон орон сууц нь голлож байна уу гээд хараад үзэх юм бол тийм л дүгнэлтийг хэлнэ. Тийм учраас эргээд бид нар  100 мянган айлын орон сууц гээд Баттулга сайдын хэлээд байгаагаар иргэн өөрийн оролцоогоороо өөрийн орон сууцныхаа асуудлыг өөрөө шийдвэрлэхэд оролцсон оролцоо бүхий  орон сууцны шинэ бодлогыг гаргаж тавья гэдэг чинь энэ л алдааг тойрч чадах тэр л алдаа шүү дээ. Яг л үүнтэй адилхнаар явья.


Хоёрдугаарт нь, Улсын Их Хурал бол ерөөсөө  бодлогын захиалагч байдаг тэр түвшин дээрээ л байя. Бодлогын захиалагч байдаг түвшин дээр. Тэр түвшнийхээ хүрээн дотор Засгийн газар энэ Улсын Их Хурлаас тогтоож гаргасан бодлогын захиалгыг яаж хэрэгжүүлэх вэ? Тэр бүх төлөвлөгөө, тэр бүх үйл ажиллагаагаа Засгийн газар хийж, дараагаар нь Их Хуралдаа тайлагнадаг тэр зарчмаар нь явья.


Саяны хөтөлбөр дотор байгаа мөнгө  1.5 их наяд төгрөгийн тухай асуудал ярьж байна. Эхний ээлжинд би хувьдаа ингэж ойлгож байна. Энэ бол дандаа гадаадаас зээлж авах гэсэн зөвшөөрлийг Их Хурлаас авч байна гэж ойлгохгүй байна. Энэ арга хэмжээнүүдийг хэрэгжүүлэх юм байна, энд ийм хөрөнгө хэрэгтэй юм байна. Энэ хөрөнгийг гишүүдийн хэлж байгаа бол дотоод эх үүсвэр, дотоодынхоо аж ахуйн нэгж, компаниудын зээлжүүлэх чадамжийг нь бий болгох гэх мэтчилэн. Эцсийн бүлэгтээ 1.5 их наяд тэр төгрөгөөр хийгдэх энэ төслийн хэрэгжүүлэлтийг зохион байгуулах ёстой. Тэр Валютын сантай тохирох хэмжээнд тохирох тохиролцоо, тэгээд ярьсан энэ зүйл, энэ болгоныхоо хувьд бидний захиалга юу вэ гэхээр ийм өртөгтэй, ийм ажлын байрыг бий болгосон. Ийм эдийн засгийн эх суурийг бий болгосон, ийм үйлдвэрлэлийн суурийг бий болгосон, ийм зүйлийг л хий гэдэг даалгаврыг л өгч байна гэж ойлгож байгаа. 

                                                                        
      (13.20-16.30 цагт Б.Нарантуяа)

 Тийм учраас бол хамгийн товчхон хэлбэрээр нь тогтоолыг оруулж ирсэн тэр хэлбэрээр нь тогтоол батлаад магадгүй нэг л заалтыг нэмье. Энэ дээр нь бол тогтоолыг хэлэлцэж байх үед Байнгын хороо, Улсын Их Хурлын гишүүдээс гаргасан санал, Ерөнхийлөгчөөс гаргасан саналуудыг энэ тогтоолыг хэрэгжүүлэх ажлынхаа төлөвлөгөөнд тусгаж хэрэгжүүлэхийг одоо Засгийн газарт даалгасугай гэсэн нэг тийм заалтыг л нэмж магадгүй байх. Тэгээд энийг батлая.

Өөр нэг зүйл бол өнөөдөр Монгол банк, Засгийн газар, Улсын Их Хурлын хувьд бодлогын нэгдмэл уялдааг хангах тийм бүтэц хэрэгтэй байна. Энэ нь өөрөө шийдвэр гаргах бүтэц болгох шаардлагагүй байж болно. Аан энэ бол бодлогоо цэгцлэн томъёолж чаддаг тийм бүтцийг бол дундаасаа бий болгох хэрэгтэй. Дундаасаа бий болгоод эндээсээ гаргасныг Засгийн газар эрх мэдлээрээ, Их Хурал эрх мэдлээрээ, аан банк эрх мэдлээрээ хийдэг тэр салбарласан гурван бодлого, тэндээс гурван тийшээгээ балансжиж гарч чаддаг тийм бүтцийг бол зайлшгүй бий болгож ингэж ажиллах хэрэгтэй. Монголд байгаа оюуны чадавхиуд нь сонингоор дамжиж илэрхийлдэг биш тэр хэлээд байгаа, тэр яриад байгаа оюуны чадамжуудыг нэгтгэж, нэг дээвэр дотор оруулж ирсэн тийм бүтцээр тэдгээрийн энэ оюун санаа, эдийн танкыг ажиллуулаад энэ дээр цаашаагаа нарийвчлах юмнуудаа бол хийх ийм зайлшгүй шаардлага бол байнаа гэж ингэж л үзэж байна. Тэгээд оруулж ирж байгаа асуудлыг ийм хэлбэрээр нь батлах нь зүйтэй гэсэн саналтай байна. За баярлалаа. 

Д.Дэмбэрэл: -За Баярлалаа. За одоо ер нь энийг ингэж энэ хувилбараар баймааргүй байна гэж байгаа гишүүн байна уу, энэ нэр өгсөн гишүүд дотроос. За ингэе. Одоо гурван гишүүнийг үг хэлүүлчихье. Энэ жагсаалтын 6 гишүүн үг хэлэх юм байна. Амаржаргал, Энхбат. За яахав ойлголоо. Баярсайхан. За Амаржаргал, Энхбат, Баярсайхан гурав. Нийтдээ зургаан хүн үг хэлээд ингээд дуусчих уу? За тэгье. Хуулиараа бид зургаан хүн үг хэлэх гээд байна л даа. За ойлгож байна, ойлгож байна. За Батбаяр. За ингэе. За Батбаяр. За ойлголоо. эсэргүүцээд байгаа хүн энд алга байна.

Д.Батбаяр: -Тэгэхээр одоо юу гэсэн үг вэ? Би одоо нэг ёсондоо дэмжиж байгаа. Тэгэхээр үг хэлэхгүй гэсэн үг үү? Аан дэмжиж байгаа хүн. Эсэргүүцэж үг хэлнэ гэсэн үг үү? Одоо дэмжиж байдаг, тэгээд гэнэт эсэргүүцэхээр хэцүү л байна. Үгүй ээ нэгэнт ингээд ярьчихсан юм чинь. Уул нь би асуулт асуух гэж байсан чинь хүчээр санал болчихлоо л доо. Санал болоод дэмжих гэж байсан чинь одоо боль оо гэж байна. Больчих уу?

Д.Дэмбэрэл: -За баярлалаа. За Амаржаргал гишүүн. За Амаржаргал гишүүн та нарт санал тараасан байгаа. За энэ авах зүйлүүд, хаях зүйлүүд байгаа. За Амаржаргал гишүүнийг сонсчихъё. 

Р.Амаржаргал: -Нэгэнт л ийм баримт бичиг Засгийн газар болно, бүтнэ гээд оруулаад ирж байгаа юм чинь түүнийг нь шалавхан баталж өгөөд тэгээд юу санаж байгаа юм тэрийг нь хийх бололцоог нь олгоё гэж нэгдүгээрт хэлээд байгаа юм. Гэхдээ зүгээр нэг явуулчихгүй хугацааг нь заагаад өгье. Зургаан сар өгье. Хэрвээ энэ хугацаанд нааштай өөрчлөлт гарахгүй бол өчиггүй тэр чигээрээ яваарай гэдэг юмыг Засгийн газарт цөмөөрөө хатуухан шиг хэлье гэж би уриалж байна. Өчигдөржингөө ярьж байсан. Хариуцлага хэрэгтэй, сахилга хэрэгтэй гэж аль аль талаасаа ярьж байсан. Тэгвэл хариуцлага нь тодорхой байг гэж нэгдүгээрт нь хэлэх гэсэн юм аа. 

За хоёрдугаарт, нь энэ тогтоолын гол утга учир нь бол 1.5 тэрбум америк доллар олох тухай асуудал байж байгаа. Аан энэ мөнгөө чухам яаж олох вэ гэдэг асуудал дээр бол зарчмын зөрүүтэй асуудал нилээн гараад байгаа юм. Би хувьдаа бол хувийн сектор дээрээ тулгуурлаач ээ, энэ дээрээ түшиглээч ээ, ер нь энэ асуудлыг шийдэхдээ хувийн сектор дээрээ тулгуурлаач ээ гэж хэлэх гээд байгаа юм. Эргэн төлөх нөхцөлтэйгээ төслүүдийг бол энэ хувийн салбаруудад нилээн тарааж өгөх ёстой, тийм маягаар нилээн мөнгө олох бололцоо бол байгаа. Эцсийн дүндээ энэ маань юу хэлээд байгаа юм бэ гэхээр сангийн тэлэх бодлого явуулнаа гэсэн үг. Өгчигдөр Сангийн сайд бол тийм юм байхгүй ээ. Тэртэй, тэргүй бид нар улсын төсвөө алдагдалтай баталчихсан, одоо цаашаагаа тэлээд байх юм байхгүй гэж яриад байгаа. Энэ бол маш буруу гэж хэлэх гэсэн юм аа. 

За дараагийн нэг томоохон асуудал бол мөнгө босгохтой холбогдолтой асуудлыг янз янзаар ярьж байгаа. Би энэ дээр бол түрүүний зарим нэгэн гишүүдийн хөндсөн саналыг бол дэмжмээр байгаа юм. Олон улсын валютын сангаа битгий үгүйсгээд байгаач ээ. Энэ чинь өөрөө Монголын эдийн засаг маань чухамхүү ямархуу янзтай байна вэ гэдэг индикатор болж байдаг гол үзүүлэлт байдаг юм шүү дээ. Тийм учраас энэ байгууллага руугаа бол нилээн анхаарч ажиллаач гэж хэлэх гэсэн юм.

Хоёрдугаарт нь, таван сарын өмнө бол үнэхээр ямар ч үнээр хамаагүй мөнгө босгох шаардлагатай байсан. Уг нь нөхцөл байдал хүнд байсан. Одоо бол ний нуугүй хэлэхэд бол туугаад тавьчихсан ш дээ, туугаад тавьчихсан. Боломжоо тэртэй, тэргүй алдчихсан байгаа. Тийм учраас өнөөдөр ямар ч үнээр хамаагүй мөнгө босгоно гэдэг энэ зарчмаар ажиллаж болохгүй ээ, болохгүй. Тийм учраас нөхцөлүүдээ бол маш сайн тохирох хэрэгтэй болж байгаа юм. Ялангуяа тэр хоёр толгойныхоо асуудлыг бол маш сайн бодож үйл ажиллагаагаа явуулах шаардлагатай. Саяхан олон улсын рейтинг тогтоодог байгууллага хүрч ирээд Засгийн газрын рейтингийг буулгачихсан. Сая арилжааны банкуудын рейтингийг буулгачихсан. Яг тэр хэмжээгээр олон улсын санхүүгийн зах зээл дээр бонд гаргаад мөнгө олноо гэж бодож байгаа бол үнэ нь талийгаад явчихсан байгаа байхгүй юу. Тийм учраас бол үнэхээр өөрсдөө хийх ёстой юмнуудаа хийчихээд дараа нь энэ ажил руугаа орох ёстой болов уу гэж бодож байна. 

За мөнгөний бодлогын хувьд бол ойрын 2-3 сарын дотор бол инфляци гэдэг юмыг Пүрэвдорж гуай март за юу. Ханш гэдэг юмыг март. Ердөө ойрын 2-3 сарын хугацаанд та энэний тухай та бодоод ч хэрэг байхгүй. Тэртэй, тэргүй таны халаасанд ганц ч төгрөг байхгүй байгаа. Ямар ч найдвар байхгүй. Тийм учраас мөнгөний нийлүүлэлтийг бол зохиомлоор нэмэгдүүл, аан нэмчихсэн байгаа, нийлүүлчихсэн мөнгөө стерлизация хийхийн тулд бол тэр карсисуб гэдэг юмыг бол маш хурдан хийх ёстой. Дээрээс нь арилжааны банкуудад тавьж байгаа хяналт, шалгалтаа бүр онцгой хатуу болгох хэрэгтэй гэдгийг энд хэлье гэж бодсон юм аа. Тэгээд төгсгөлд нь надад минут үлдэж байна уу, үгүй юу? Төгсгөлд нэг хоёр санаа хэлье. 

Яг ний нуугүй өнөөдөр ингээд харах юм бол энэ эдийн засгийн хямрал гэж яриад байгаа зүйл маань түүх болчихлоо. Одоо энэ хямралыг харж энэнээс гаргах гэж элдэв янзын хөрөнгө, мөнгө, цаг, зав зарж ингэж ажиллах юм бол зүгээр л бид нар улам намагт шигдсээр байгаад тэгээд л дуусна. Одоо энийг бол үндсэндээ орхиод зүгээр дараа нь тэр доор очсон хойноо цаашаагаа яаж гарч ирэх вэ гэдэг тэр урт хугацааны бодлогоо тодорхойлж, түүн дээр тулгуурласан ийм одоо арга хэмжээнүүдийг өнөөдрөөс Засгийн газар авч хэлэлцэх ёстой юм болов уу? Их Хурал энийг хэлэлцэх ёстой юм болов уу гэж би хувьдаа бодож байна. Өнөөдөр бид нар хямрал, хямрал гээд одоо нэг жаахан байгаа хэдэн юмнуудаа аваачаад бүгдийг нь ийш нь тавих гэж байна шүү дээ. Аягүй өндөр үнээр бөөн өр тавих тийм тогтолцоо руу, урагшаагаа бид их баяр баясгалантай зүтгэх гээд байна л даа. Тэгэхээр тийм юм байж болохгүй ээ гэсэн нэг ийм санаа хэлэх гэсэн юм. Энийг сайн бодоорой. Энэ тэгэхдээ миний хувийн бодол. Би буруу бодож байж магадгүй, аан гэхдээ өнөөдөр бол хямралыг харж бодлого тодорхойлж болохгүй ээ гэсэн нэг санаа. 

Хоёрдугаарт нь, энэ хямралаас гарахдаа эдийн засгийн өсөлтийг сааруулж гарна гэдэг тийм концепцийг Засгийн газар барьж байгаа бол тэгээд ер нь одоо ярих юм байхгүй болчихож байгаа юм. Эдийн засгийн өсөлт нэг хувиар, жидипи нэг хувиар буурнаа гэдэг чинь бид нар үндсэндээ бол 40 сая доллар алдаж байна гэсэн үг ш дээ. Өнгөрсөн оны долоо, найман сард 12 хувь байсан юм өнөөдөр бид нар зургаан хувь дээр хүрээд ирчихсэн байна. Уже бид нар 300-аад сая америк доллар алдчихаад байна. Улсын төсвийн алдагдал гурван зуун жаран хэдэн миллиярд гэдэг чинь энэ шүү дээ. 

Д.Дэмбэрэл: -За баярлалаа. Манай чуулганы ажиллагаатай аймаг, нийслэл, дүүргүүдийн Ахмадын хороодын дарга нар, нийслэл хотод семинар, сургалт хийгээд ингээд танилцаж байгаа юм байна. Манай Ахмадын хороодын дарга нараар дамжуулан ахмадын хороодын дарга нар Та бүхэнд болон нийт ахмадуудад сайн сайхныг хүсье, эрүүл энхийг хүсье. Улсын Их Хурлын гишүүд Та нарт баяр хүргэж байна. 

За Энхбат гишүүнийг сонсчихъё. Бас сонсох нь зүйтэй байхаа за. Зургаад орж байна. 

Д.Энхбат: -За санхүүгийн хямралаас гараад та бүгдийн мэддэг, гэхдээ мэддэггүй нэг сэдэв байгаа. Энэ бол бид Монгол Улс дараагийн экологийн хямралынхаа ирмэг дээр байгаа. Улаанбаатар хот ямар болж байгааг та бүгд мэднэ, хөдөө алт. Тэгэхээр би ганц, хоёрхон тоо хэлэх гэсэн юм. Японы эрдэмтдийн судалгаагаар сая Бээжин хотод тавьсан илтгэлээр Улаанбаатар хотод 7 жилийн дараа гүний ус байхгүй болно. Тэгэхээр бид нар 100 мянган айлын орон сууц барих уу, одоо байгаа орон сууцууддаа устай байх уу гэдэг асуудал яг бодитоор урган гарч ирж байгаа. Зүгээр учир нь бол мөнх цэвдэг Улаанбаатарын орчим бүрэн хайлж дуусч байгаа. Дэлхийн цөлжилтийн бүс Дархан хотын араар явж эхэлж байгаа. Одоо Америкийн эрдэмтдийн судалгаагаар 2015 он гэхэд дэлхийн цөлжилт бол Дархан хотыг бол дайрч гарна. Тийм учраас энэ 100 мянган айлын орон сууц, энэ санхүүжилтийн төлөвлөгөөнүүд, хямралаас гарах арга хэмжээнүүд бол экологийн хямрал араас нь залгаж байгаа гэдгийг Засгийн газар их анхаараач ээ гэж бодож байна. 

За түрүүн Амаржаргал гишүүн хэллээ. Ямар ч үнээр хамаагүй гадаадаас мөнгө олох нь туйлын осолтой гэж. Яг түүнтэй адилхан бид ямар ч үнээр хамаагүй дотоодоосоо мөнгө олох нь маш аюултай болчихлоо. За тийм учраас бас бид шороон ордыг олборлох уу, үгүй юу гэдэг асуудлаа бас хагалах хэрэгтэй болох нь ээ. Энийг Монгол хүн болгон мэдэж байгаа. Хэрвээ бид санхүүгийн хямралаас экологийн хямрал руу шилжвэл Монгол Улс бол дэлхийн өрсөлдөх чадвараа 100 хувь алдаад маш том эдийн засгийн хямрал руу орно. Тийм учраас би бол энэ дээр Засгийн газрын мөрийн хөтөлбөрийг зарчмын хувьд Монгол Улс бол өнөөдөр хямралаас гарахын тулд санхүүгийн эх үүсвэр босгох хэрэгтэй гэдгийг бол дэмжиж байна. 

Гэхдээ ямар ч үнээр хамаагүй гаднаас юм уу, ямар ч үнээр хамаагүй дотроос гэдэг байр суурийг бол маш анхаараасай гэж хүсч байгаа юм. Тэгэхээр өнөөдөр бол орон сууцны хөтөлбөр, тэр алтыг их хэмжээгээр олборлох тухай асуудлыг бол магадгүй Байгаль орчин, хүнс, хөдөө аж ахуйн байнгын хороо эд нараар бас дахиж авч хэлэлцэх хэрэгтэй гэсэн ийм саналтай байна. Ер нь бол бид бол үнэхээр түймэр унтраах зарчмаар байнга ажилладаг, тэгээд өнөөдөр санхүүгийн хямрал бол үнэхээр бодитой явагдаж байгаа. Ганцхан үүнийг нэг хямралаас нөгөө хямрал руу орохгүй байх л арга хэмжээг бас Засгийн газар давхар бодож, энэ арга хэмжээнүүдийг хэрэгжүүлэх хэрэгтэй л гэсэн ийм байр суурьтай байна. За баярлалаа.

Д.Дэмбэрэл: -За баярлалаа. За зургаа дахь хүнээ өгөөд, за Баярсайхан үг хэлээд, тэгээд зургаан хүн үг хэлчихлээ. Гэхдээ годуу цөм дэмжлээ. За Баярсайханы үгийг сонсчихъё. 

Г.Баярсайхан: -За та бүхэнд энэ өдрийн мэнд дэвшүүлье.

Д.Дэмбэрэл: -За цаад дараагийн улсууд бол үг хэлэхгүй за.

Г.Баярсайхан: -За энэ Засгийн газрын оруулж ирж байгаа санаачлагыг, төслийг бол би хувьдаа дэмжиж байгаа. Өнөөдөр Монгол Улсад энэ санхүүгийн хямралын үед санхүү, эдийн засгийн энэ дэмжлэг зайлшгүй үзүүлэх шаардлагатай байгаа юм л даа. За энэ асуудал би бас нэг юм анхааруулмаар хэрэгтэй байна л даа. Энэ Засгийн газар энэ мөнгийг олж ирээд, өөрөө олж ирээд эдийн засагт хийж байгаа бол үр дүнг нь бас зайлшгүй хариуцах шаардлагатай гэдгийг би бас цохож хэлмээр байна л даа. За энэ хариуцлагын хувьд ярих юм бол үр дүн хэрэв гарахгүй бол цаашид хойч үед бас энэ их хэмжээний өр үүсэх нөхцөл үүсч байгаа гэдгийг бас санах хэрэгтэй. За баярлалаа та бүхэнд. 

Д.Дэмбэрэл: -За баярлалаа. Ингээд Улаан гишүүн, Даваасүрэн гишүүн, Бадамсүрэн гишүүдэд одоо баярлалаа. Дараа анхны хэлэлцүүлэгт саналаа хэлээрэй. За санал хураалт явуулъя гишүүд ээ. Ингээд үгээ хэлчихлээ.

За Байнгын хороо ямар санал оруулж ирсэн бэ гэвэл санхүү, эдийн засгийн хүндрэлийг даван туулах арга хэмжээний тухай Улсын Их Хурлын тогтоолын төслийг хэлэлцье гэсэн томъёололоор санал хураалт явуулахаар санал гаргасан байна. Ийм учраас гишүүд санал хураалт явуулъя. Төслийг хэлэлцье гэсэн санал хураалт явж байна. 

Санал хураалтад 54 гишүүн оролцож, 49 гишүүн зөвшөөрч, 90.7 хувийн саналаар Засгийн газрын оруулж ирсэн тогтоолын төслийг хэлэлцэх нь зүйтэй гэж үзлээ. За одоо бид нар бол эргэлзээгүй сая сүүлчийн гишүүдийн үг хэлснээс бол ерөөсөө Улсын Их Хурал тогтоолоо гаргана, зарчмын асуудлаа заана. Аан гишүүдийн энэ гаргасан бүх саналыг Засгийн газрын төлөвлөгөөнд оруулахаар хавсаргаж өгнө гэж хатуу тогтлоо. Байнгын хороо эргэлзээ байхгүй. За нэгэнт хэлэлцье гэж тогтсон учраас Төсийн байнгын хороо, Эдийн засгийн байнгын хороонд анхны хэлэлцүүлэгт шилжүүллээ. 

Анхныхаа хэлэлцүүлгийг хийж ирнэ шүү. Тэгэхээр тэр тогтоол дээр сая гишүүдийн хэлсэн заалтуудыг оруулна шүү. Улсын Их Хурлын гишүүдийн гаргасан саналыг тусгах тэр нэг заалт орно шүү. 

За ингээд дараачийн хэлэлцэх асуудалдаа оръё. Мэргэжлийн боловсрол, сургалтын тухай хуулийн төслийн хэлэлцүүлгийг хийе. За үгүй бол төслийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсъё.  За санал, дүгнэлтийг Улсын Их Хурлын гишүүн бас л Даваасүрэн гэсэн байна даа. За өнөөдөр ер нь Даваасүрэн орон тооны илтгэгч шиг болсон байна. За Даваасүрэн гишүүнийг индэрт урьж байна. 

Ц.Даваасүрэн: -Улсын Их Хурлын дарга, эрхэм гишүүд ээ. Мэргэжлийн боловсрол, сургалтын тухай хуулийн шинэчилсэн найруулгын төслийн анхны хэлэлцүүлгийг Улсын Их Хурал 2009 оны 1 дүгээр сарын 16-ны өдрийн хуралдаанаараа явуулж эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. Тус Байнгын хороо дээр дурьдсан хуулийн төслийн эцсийн хэлэлцүүлэгт бэлтгэсэн тухай асуудлыг 2009 оны 2 дугаар сарын 10-ны өдрийн хуралдаанаараа хэлэлцэв. Анхны хэлэлцүүлгээр санал хурааж шийдвэрлэсэн болон дахин боловсруулах чиглэл өгсөн асуудлыг хянан үзээд Мэргэжлийн боловсрол, сургалтын тухай хуулийн төсөлд зохих өөрчлөлтийг бүрэн тусгаж, холбогдох засварыг хийсэн болно. Харин Байнгын хорооны хуралдаанд оролцсон гишүүд дараахь асуудлаар санал хураалт явуулах нь зүйтэй гэж үзлээ. 

Нэгдүгээрт, эхний хэлэлцүүлгээр гишүүдийн гаргасан санал, өгсөн чиглэлийн дагуу Үндэсний зөвлөлийн бүрэлдэхүүн болон дүрмийг Засгийн газар баталж, Үндэсний зөвлөл ажлаа Засгийн газарт тайлагнаж байхаар төслийн 7 дугаар зүйлийн 7.4-ийг өөрчлөн найруулах. 

Хоёрдугаарт, төслийн 9.1 дэх хэсгийн заалтад мэргэжлийн боловсрол, сургалтын асуудал эрхэлсэн төрийн захиргааны байгууллагын даргыг хөдөлмөрийн болон боловсролын асуудал эрхэлсэн Засгийн газрын гишүүдийн саналыг үндэслэн Засгийн газраас томилж, чөлөөлөхөөр заасныг Засгийн газрын тухай хуулийн 18.3 дугаар зүйлийн дагуу хуулийн дагуу томилж, чөлөөлж байхаар холбогдох өөрчлөлтийг оруулах.

Гуравдугаарт, Нийгмийн даатгалын сангаас олгох ажилгүйдлийн даатгалын тэтгэмжийн тухай хуулиар мэргэжил олгох, давтан сургалтанд хамруулах сургалтын зардлын асуудлыг зохицуулж байгаа тул төслөөс ажилгүйдлийн даатгалын шимтгэлийн орлогоос хуулийн дагуу зарцуулах хөрөнгөтэй холбоотой 23.1.3 дахь заалтыг хасах.

Дөрөвдүгээрт, Боловсролын тухай хуулийн 43.2.10 дахь заалттай нийцүүлэн төслийн 24 дүгээр зүйлд тэтгэлэг гэсэн үг нэмэх, Улсын Их Хурлын чуулганы хуралдааны дэгийн тухай хуулийн 23.2.1, 23.2.3-т заасны дагуу санал хураалгах зарчмын зөрүүтэй саналын томъёололыг та бүхэнд тараасан болно.

Улсын Их Хурлын эрхэм гишүүд ээ Мэргэжлийн боловсрол, сургалтын тухай, Боловсролын тухай хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулийн төслүүд болон Хуулийн төсөл буцаах тухай Улсын Их Хурлын тогтоолын төслийг тус тус баталж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: -За Даваасүрэн гишүүнд баярлалаа. За Байнгын хорооны санал, дүгнэлттэй холбогдуулаад асуух асуулттай гишүүн байна уу? За асуух асуулттай гишүүн алга байна. За асуух асуулттай гишүүд байхгүй учраас за энэ ажлын хэсгийн гишүүдийг танилцуулчихъя. За энэ Бат-Эрдэнэ Боловсрол, соёл, шинжлэх ухааны яамны Мэргэжлийн боловсролын газрын дарга, Энхтуяа Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын дарга, Хадхүү Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын ахлах мэргэжилтэн, Цээпил Мэргэжлийн боловсрол, сургалтын мэргэжил арга зүйн төслийн захирал, Сүхбаатар Мянганы сорилтын сангийн мэргэжлийн боловсрол, сургалтын төслийн захирал нар оролцож байна. 

За ингээд гишүүд асуух асуулт байхгүй учраас санал хураалт явуулъя. За санал хураах томъёололыг Байнгын хороо ирүүлсэн байна. Гуравны хоёроороо санал хураагаад Байнгын хорооны хурлаар дэмжигдсэн байна. За би саналын томъёоллыг уншъя.

Төслийн 7 дугаар зүйлийн 7.4-ийг мэргэжлийн боловсрол, сургалтын Үндэсний зөвлөлийн бүрэлдэхүүнийг энэ хуулийн 7.5-д заасан байгууллагын саналыг үндэслэн Засгийн газар батална.Үндэсний зөвлөл ажлаа Засгийн газарт тайлагнана. Үндэсний зөвлөлийн дүрмийг Засгийн газар батална гэж өөрчлөн найруулах саналыг оруулж байна. Энэ саналаар санал хураалт явуулчихъя гишүүд ээ. За Байнгын хорооны саналаар санал хураалт явж байна. Дэмжье гэсэн санал хураалт явж байгаа. 

Санал хураалтанд 52 гишүүн оролцож, 47 гишүүн зөвшөөрч, 90.4 хувийн саналаар Байнгын хорооны санал дэмжигдлээ. 

За хоёрт нь төслийн 9 дүгээр зүйлийн 9.1-ийн агентлагийн даргыг хөдөлмөрийн болон боловсролын асуудал эрхэлсэн Засгийн газрын гишүүдийн саналыг үндэслэн Засгийн газар томилж, чөлөөлнө гэснийг даргын Засгийн газрын тухай хуулийн 18.3 дугаар зүйлд заасны дагуу томилж, чөлөөлнө гэж өөрчлөх санал оруулсан байна. За энэ саналыг дэмжье гэсэн санал хураалт явуулъя.

Санал хураалтанд 50 гишүүн оролцож, 43 гишүүн зөвшөөрч, 80.6 хувийн саналаар зөвшөөрсөн байна. Санал дэмжигдлээ. 

За гурав дахь санал, төслийн 23 дугаар зүйлээс ажилгүйдлийн даатгалын шимтгэлийн орлогоос хуулийн дагуу зарцуулах хөрөнгө гэсэн 23.1.3 дахь заалтыг хасах гэсэн санал оруулсан байна. Байнгын хорооны саналаар санал хураалт явуулъя. За энэ санал бол эндээс энийг хасъя гэсэн санал хураалт явж байна. 

Санал хураалтанд 48 гишүүн оролцож, 45 гишүүн зөвшөөрч, 93.8 хувийн саналаар санал дэмжигдлээ.

За дөрөв дэх санал, 24 дүгээр зүйлийн 24.1.2-ийн санхүүжилт гэсний дараа тэтгэлэг гэсэн үг нэмэх гэсэн санал байна. За Байнгын хорооны саналаар санал хураалт явуулъя. Тэтгэлэг гэсэн үгийг нэмье. 

Санал хураалтанд 48 гишүүн оролцож, 43 гишүүн зөвшөөрч, 89.6 хувийн саналаар санал дэмжигдэж байнаа. 

За Байнгын хорооны гаргасан саналаар санал хурааж дууслаа. Мэргэжлийн боловсролын сургалтын тухай хуулийн төслийг бүхэлд нь батлая гэсэн санал хураалтыг явуулъя. Хуулиа батлая. 

/кассет арчигдсан байна./

За хууль батлагдлаа. За энэ Мэргэжлийн боловсрол, сургалтын тухай хуулийг дагаж гарах хуулиудын төслийг батлах ажилдаа оръё. 

Боловсролын тухай хуульд нэмэлт, өөрчлөлт оруулах тухай хуулийн төслийг батлая гэсэн санал хураалтыг явуулъя. Дагаж гарч байгаа хуулиуд. 

49 гишүүн санал хураалтанд оролцож, 46 гишүүн зөвшөөрч, 93.9 хувийн саналаар хуулийг баталж байна. 

Аж ахуйн нэгжийн тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг батлая гэсэн санал хураалтыг явуулъя.    

47 гишүүн санал хураалтанд оролцож, 41 гишүүн зөвшөөрч, 87.2 хувийн саналаар хуулийн төслийг баталж байнаа. 

Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг батлая гэсэн санал хураалт явуулъя. 

47 гишүүн санал хураалтанд оролцож, 43 гишүүн зөвшөөрч, 91.5 хувийн саналаар хууль батлагдаж байна. 

Хууль хүчингүй болсонд тооцох тухай хуулийн төслийг батлая гэсэн санал хураалт явуулж байна.

47 гишүүн санал хураалтанд оролцож, 41 гишүүн зөвшөөрч, 87.2 хувийн саналаар хууль батлагдаж байна.  

 За Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг батлая гэсэн санал хураалт явуулж байна. 

Чимээгүй байгаарай. Санал хураалт явж байгаа шүү. Дараа нь асуугаарай. 

За санал хураалтанд 47 гишүүн оролцож, 42 гишүүн зөвшөөрч, 89.4 хувийн саналаар хууль батлагдаж байна. 

За ингээд дагаж гарах хуулиуд цөм батлагдлаа тиймээ. За гишүүд за зүйтэй хоёр дахь том асуудлаа бид нар шийдэж авлаа. Энэ за дараагийн нэг асуудал бол цаг ийм байдаг. За энэ хуулиуд дотор байгаа биздээ. Би доторхийг нь сайн хараагүй юм шиг байна. Энэ нэг хуулийн төсөл буцаах тухай гэдэг чинь одоо юу юм бэ? За энэ Тамгын газар энэ Батбаяр гишүүний, энэ гишүүдийн асууж байгаад тайлбар өг. Нэгдүгээрт, энэ батлагдаж байгаа хуулиуд чинь хэзээнээс эхэлж мөрдөгдөж байгаа юм бэ? Энийг хариул. Хоёрдугаарт, энэ нэг хуулийн төсөл буцаах тухай гэсэн нэг тогтоол. Энэ чинь ямар ухаантай юм бэ? За хариул Магнайсүрэн.   

С.Магнайсүрэн: -Хуулийн үйлчлэх хугацааны хувьд бол тодорхой хугацаа Байнгын хорооноос орж ирээгүй байгаа учраас энэ бол ердийн журмаараа үйлчилнэ. 

Д.Дэмбэрэл: -За Батбаяр гишүүн. За протоколд орог оо. Энэ гишүүн санал хэлье.  

Н.Батбаяр: -Энэ хуулиуд ингээд мөрдөх хугацааг нь батлагдсан өдрөөс нь гэсэн саналаар. Үгүй ээ үгүй ямар ч байсан өнөөдөр батлагдсан өдрөөсөө мөрдөнө гэдгээрээ тийм үү алхаа цохичихъё гэдэг саналыг оруулж байна л даа. Тэгвэл санал хураачихъя. Байнгын хорооноос орж ирээгүй бол санал хураагаад явчихсан нь дээр шүү дээ. Бид нарт тараагдсан дээр тэгдэг шүү дээ. Аан тэгэхгүй ердийн журмаар гэх юм бол наадах чинь Төрийн мэдээлэл дээр гараад 10 хоногийн дараа гэх юм бол 3 сарын 1-нийхээ дотор амжихгүй болчих байхгүй юу даа. 

Д.Дэмбэрэл: -За Тамгын газар энэ процедурын хувьд бол батлагдсан өдрөөс гэхэд одоо болохгүй юм байна уу, үгүй юу?

Н.Батбаяр: -Болно, болно. Санал хураачихъя. Санал хураачих.

Д.Дэмбэрэл: -За зүйтэй ээлжит бус чуулганаар хэлэлцэж байгаа. За энийг яах юм бэ?

Н.Батбаяр: -Санал хураачихсан нь дээр байх. 

Д.Дэмбэрэл: -Эдгээр хуулиуд бол батлагдсан өдрөөс эхлэн дагаж мөрдөнө гэсэн санал хураалт явж байна. Энүүгээрээ санал хурааж шийдье. Батлагдсан өдрөөс эхлэн дагаж мөрдөнө гэсэн санал. Байнгын хорооны санал шүү. 

46 гишүүн санал хураалтад оролцож, 41 гишүүн зөвшөөрч, 89.1 хувийн саналаар эдгээр хуулиудыг батлагдсан өдрөөс нь эхэлж дагаж мөрдөхөөр болж байнаа. 

Энэ тогтоолын гэдэг чинь юу билээ? Аль. За энэ Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг батлая гэж би хэлээгүй юм уу? Тэгээд юу яриад байна? Аан. Үгүй нэг тогтоолын л асуудал байна л даа. Тамгын газар энийгээ тодруулчих. 

С.Магнайсүрэн: -Энэ тогтоол цуг орж ирсэн нэг хуулийн төслийг нь хэлэлцэх шаардлагагүй буцаая гэж байгаа тогтоолын төсөл. Энийг одоо батлах ёстой. Санал хураалт явуулна.               

Д.Дэмбэрэл: -Аан сая бид нар баталчихсан учраас энэ тогтоол хэрэггүй тийм ээ.

С.Магнайсүрэн: -Биш биш энэ өөр хууль. Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай. Энийг буцаая гэж байгаа. Буцаах тогтоол батлагдах ёстой. 

Д.Дэмбэрэл: -Энийг буцаах юм уу? Үгүй ээ үгүй тогтоол батлагдчихлаа. Би сая тогтоол батлая гэж санал хураагаагүй л дээ. Асуугаад байна шүү дээ би тогтоолыг. Санал хураах юм уу? 

С.Магнайсүрэн: -Тийм. Дарга энүүгээр санал хураалгах ёстой. 

Д.Дэмбэрэл: -Монгол Улсын Их Хурлын тогтоол. Хуулийн төсөл буцаах тухай. Монгол Улсын Их Хурлын чуулганы хуралдааны дэгийн тухай хуулийн 19.3-ийн 7-д заасныг үндэслэн Монгол Улсын Их Хурлаас тогтоох нь: 

Мэргэжлийн боловсрол, сургалтын тухай хуулиар мэргэжлийн сургалтын зохион байгуулах үйл ажиллагааны одоогийн тогтолцоог хэвээр үлдээх нь зүйтэй гэж үзсэн тул Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаасугай. За энэ тогтоолыг батлая гэсэн санал хураалтыг явуулчихъя. Энэ Байнгын хороогоор яригдаад нэг. Танилцуулганд байгаа тийм үү. За энийг буцаахгүй бол энэ нэг хачин ийм хууль үлдчихээд байна. За Отгонбаяр сайд. Дараа нь Оюунхорол тодруулаад өг. 

Ё.Отгонбаяр: -Үгүй ээ энэ нөгөө мэргэжлийн боловсрол, мэргэжлийн сургалт гэдэгт эхлээд анхны хуулийн төсөл дээр цуг орж ирээд тэгээд энэ хуулийн төслийг хэлэлцүүлж байх явцад энэ хоёрыгоо салгая гэж одоо аль аль яамдууд нь тохирчихсон учраас энэ Хөдөлмөр эрхлэлтийн сангийн тухай хуулийн төсөлд оруулах өөрчлөлт нь буцаж байгаа юм. 

Д.Дэмбэрэл: -Тэгэхээр энэ одоо татаж аваагүй, энэ одоо юу болоод байгаа юм бэ? Оюунхорол дарга. 

Ё.Отгонбаяр: -Энд Нийгмийн хамгаалал, хөдөлмөрийн яамны газрын дарга нь байна л даа. 

Д.Дэмбэрэл: -За наад сайдууд чинь хариулаг аа. За тэр Засгийн газрын гишүүн надаахаа сонсоод хариулаад орхи. 

Д.Дэмбэрэл: -Тэр дэд сайд хариул. Нямхүү. 

Т.Энхтуяа…. /Яамны газрын дарга/: Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийг буцааж авахаар тохирсон шүү дээ. Тогтоол нь гарсан. 

Д.Дэмбэрэл: -Яасан гэнээ. За Даваасүрэн. 

Ц.Даваасүрэн: -Үгүй ээ энэ эхний хэлэлцүүлэгт чинь эхний хэлэлцүүлэг ч гэлээ гэсэн ингэж буцаж орж ирээд, юу буцаах тухай санал орж ирээд хэлэлцэгдээд гарчихсан юм. Энэ асуудлыг хэлэлцэх тухай асуудал гарсны дараа ажлын хэсэг дээр яриад ер нь энэ хөдөлмөр эрхлэлтийн сангийн тухай асуудлыг бол тэр түр сургалттайгаа тустай яваг аа. Бусад улс орнууд нь тийм байна. Сая бид нар Япон, Солонгосоор явлаа. Тэр хөдөлмөр эрхлэлтийн нөгөө ажлын байр өөрчлөлттэй холбоотойгоор түр сургалтууд угаасаа байдаг юм байна. Тэр яамаараа явдаг юм байна. Тийм учраас тэр сангийн мэргэжлийн боловсролд татаж авч ирсэнийг нь буцаачихаж байгаа юм. Тэгэхээр энэ цаашдаа бол ямар нэг маргаан гарахгүй, аан хоёр чиглэлээрээ явдаг тэр дэлхийн нийтийн жишгээрээ явна. Мэргэжлийн боловсрол нь нэг чиглэлээрээ явна, аан түр сургалт, хөдөлмөр эрхлэлтийн асуудал нь яг тэр яамаараа явна гэсэн үндэслэлээр энэ хуулийн төслийг буцааж байгаа юм аа. 

Д.Дэмбэрэл: -За буцааж байна уу? За Гончигдорж.

Р.Гончигдорж: -За баярлалаа.Энэ Их Хурлын хэлэлцүүлгийн харилцаанаас үүсээд энэ ерөөсөө хэрэггүй гээд буцааж байгаа нь нэг асуудал. Эсвэл Засгийн газар дээрээ ойлголцоод Засгийн газар оруулсан саналаа татаж ав гэвэл өөр нэг харилцаа байхгүй юу. Хэрэв Засгийн газар татаж авч байгаа бол бид нар тогтоол гаргах шаардлагагүй. Ерөөсөө л Засгийн газар татаад авчихсан. Тэгээд дуусаа байхгүй юу. Гэтэл бид нар Улсын Их Хурал өөрсдөө энэ галыг нь өөр дээрээ аваад, бид нар хэлэлцэж байгаад, энэ ерөөсөө хэрэггүй гэж шийдэж байгаа хэлбэрээр энэ асуудлыг шийдэх хэрэгтэй байна уу, засаг татаж байгаа хэлбэрээр шийдэх хэрэгтэй байна уу гэдэг нь өөр харилцаа байхгүй юу даа. Үүний л ялгааг яриад байна шүү дээ би. Засаг татаж байгаа бол энэ дээр тогтоол могтоол хэрэггүй. Төсөл санаачлагч аль ч шатанд төслөө татаж авах эрхтэй шүү дээ.

Д.Дэмбэрэл: -За Засгийн газрын гишүүн энийгээ татаж авч байнаа гэвэл яг. 

Ё.Отгонбаяр: -Үгүй ээ Дэмбэрэл даргаа Засгийн газар татаж авна гэвэл Засгийн газрын хуралдаанаар хэлэлцэгдээд татаж авах тухай шийдвэр гарах ёстой юм. Нэгэнт хэлэлцээгүй байгаа учраас энэ хэлэлцүүлгийн явцад гараад ирсэн санал учрас Их Хурлын тогтоол. 

Д.Дэмбэрэл: -Буцааж байгаа юм байна шүү дээ. 

Ё.Отгонбаяр: -Тийм болохоор Их Хурлыг буцаагаад өгөөчээ л гэж байгаа юм. 

Д.Дэмбэрэл: -Санал хураалт явуулчихъя. Саяны тогтоол би буцаах тухай тогтоолын төслийг уншсан. Энэ тогтоолыг буцаая гэсэн санал хураалт явуулчихъя. За буцаах тухай тогтоолын төслийг батлая. 

Би тогтоолын төслийг уншсан. Буцаах тухай тогтоолын төслийг батлая. 

49 гишүүн санал хураалтад оролцож, 43 гишүүн зөвшөөрч, 87.8 хувийн саналаар буцаах тухай тогтоол батлагдлаа. Буцаах тухай тогтоол батлагдлаа.

Асуудал ингээд дууслаа. За бусад нэг асуудал байгаа. Тэрийг нэг дэхээс хэлэлцэх үү гишүүд ээ. Дараагийн тэртэй, тэргүй бид нар үргэлжилж хуралдах боллоо. За өнөөдрийн чуулганы нэгдсэн хуралдаан завсарлалаа. Гишүүд та бүхэнд баярлалаа. Маш их ажиллалаа.                       
(16.30-17.10 Б.Энхмаа)        

 Соронзон хальснаас хянаж буулгасан:


Хуралдааны тэмдэглэл хөтлөгч Д.ЦЭНДСҮРЭН, Ц.АЛТАН-ОД, Ц.НАРАНТУЯА, Б.НАРАНТУЯА, Б.ЭНХМАА
